
ᐃᓕᑕᕆᔭᐅᔪᑦ 
ᐃᓄᐃᑦ ᑕᐱᕇᑦ ᑲᓇᑕᒥ ᐃᓕᑕᖅᓯᕗᑦ ᐊᑑᑎᓕᒻᒪᕆᑦᑐᓂᒃ ᕿᒥᕐᕈᔭᐅᓯᒪᔪᓂᒃ ᑐᓂᓯᔭᐅᓚᐅᕆᐊᖅ, 
ᑭᐅᔭᐅᓚᐅᕐᓂᖏᓐᓂᓪᓗ ᐊᒻᒪ ᐃᓱᒪᒋᔭᐅᓯᒪᔪᓂᒃ ᑐᓂᓯᓚᐅᕐᓂᖏᓐᓂᒃ ᐃᓄᐃᑦ ᑭᒃᑯᑐᐃᓐᓇᕐᓄᐊᖓᔪᓂᒃ 
ᖃᓄᐃᖏᑦᓯᐊᕋᓱᐊᕐᓂᓕᕆᓂᕐᒧᑦ ᑲᑎᒪᔩᑦ, Inuit Public Health Task Group: ᐃᓄᐃᑦ ᑭᒃᑯᑐᐃᓐᓇᕐᓄᐊᖓᔪᓂᒃ 
ᖃᓄᐃᖏᑦᓯᐊᕋᓱᐊᕐᓂᓕᕆᓂᕐᒧᑦ ᐸᕐᓇᐃᓂᕐᒧᑦ ᑲᑎᒪᔨᐅᔪᑦ ᐅᑯᐊᖑᕗᑦ: 

ᓘᑦᑖᖅ ᒧᐊᕇᓐ ᐸᐃᑭ, Dr. Maureen Baikie, ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐱᓇᓱᐊᕐᑐᖅ, ᓚᐸᑐᐊᑉ ᑯᕆᓐᕕᐊᓪᒥ, 
Grenfell ᐋᓐᓂᐊᕕᖓᓂ

ᒥᔅᑕ ᑭᓕᔅ ᐴᓚᐃ, Mr. Gilles Boulet, ᐊᖓᔪᖅᑳᖅ ᐊᐅᓚᑦᓯᔨᒧᑦ, ᓄᓇᕕᒻᒥ ᐋᓐᓂᐊᕐᓇᖏᓐᓂᓕᕆᓂᕐᒧᑦ 
ᐃᓅᓯᓕᕆᓂᕐᒧᓪᓗ ᑲᑎᒪᔨᖏᓐᓄᑦ

ᒥᔅ ᑲᑐᕆᓐ ᑭᐊᕆ, Ms. Catherine Carry, ᐱᓕᕆᐊᒃᓴᓄᑦ ᑲᒪᔨᒻᒪᕆ, ᐊᔪᖏᓐᓂᖅ ᑐᑦᑕᕐᕕᐊᓂ, ᑲᓇᒥ 
ᓄᓇᖃᖅᑳᖅᓯᒪᔪᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑐᔨᔾᔨᖃᑎᒌᖏᓐᓄᑦ 

ᓘᑦᑖᖅ ᐊᑐᕇ ᑯᐊᕆᕘ, Dr. André Corriveau, ᐋᓐᓂᐊᕕᒻᒥ ᐊᖓᔪᖅᑳᒻᒪᕆᒃ, ᐋᓐᓂᐊᕐᓇᖏᓐᓂᓕᕆᓂᕐᒧᑦ/
ᐃᓅᓯᓕᕆᓂᕐᒧᓪᓗ, ᒐᕙᒪᒃᑯᖏᑦ ᓄᓇᑦᓯᐊᑉ 

ᒥᔅ ᔨᓂᐊᑦ ᑑᓴᐃ, Ms. Jeanette Doucet, ᐊᐅᓚᑦᓯᔨ, ᐊᐃᑉᐸᐲᑉᐸᓂᕐᒧᑦ ᐊᑦᑕᓇᖏᑦᑐᒃᑯᑦ ᒪᓕᒐᓕᐅᕐᓂᕐᒧᑦ 
ᐊᒻᒪ ᐱᓕᕆᐊᒃᓴᓄᑦ, ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ

ᒥᔅᑕ ᓚᐅᕆ ᑯᐊᕐᑕ, ᐱᓕᕆᐊᒃᓴᓄᑦ ᐋᔨᕐᑎᐅᔪᖅ, ᐃᓄᕕᐊᓗᐃᑦ ᓄᓇᖏᓐᓄᑦ ᑯᐊᐳᕇᓴᓐ

ᒥᔅ ᑕᐃᐋᓐ ᑮᓇᓐ, Ms. Dianne Kinnon, ᐊᖓᔪᖅᑳᖅ, ᐊᔪᖏᓐᓂᖅ ᐊᓪᓚᕕᐊᓄᑦ, ᑲᓇᑕᒥ ᓄᓇᖃᖅᑳᖅᓯᒪᔪᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ

ᒥᔅ ᑯᕆᔅᑐᓪ ᓕᐊᓂ, Ms. Crystal Lennie, ᖃᓄᐃᖏᑦᓯᐊᕋᓱᐊᕐᓂᓕᕆᓂᕐᒧᑦ ᒪᓕᒐᕐᒧᑦ ᐋᖅᑭᐅᒪᑎᑦᓯᔨ, 
ᐃᓄᕕᐊᓗᐃᑦ ᑲᑐᔾᔨᖃᑎᒌᖏᑦ

ᒥᔅᑕ ᓇᐃᑕ ᐆᐱᑦ, Mr. Natan Obed, Director, ᐃᓅᓯᓕᕆᓂᕐᒧᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ ᐱᓕᕆᔨ, ᓄᓇᕗᑦ 
ᑐᓐᖓᕕᒃ ᑎᒥᖁᑎᐊ

ᓘᑦᑖᖅ ᐊᐃᓯᒃ ᓲᐳᓪ, Dr. Isaac Sobol, ᐋᖓᔪᖅᑳᖅ ᐋᓐᓂᐊᕐᓇᖏᓐᓂᓕᕆᓂᕐᒧᑦ, ᒐᕙᒪᒃᑯᑦ 
ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐊᒻᒪ ᐃᓅᓯᓕᕆᓂᕐᒧᑦ, ᓄᓇᕗᑦ ᒐᕙᒪᓐ

ᒥᔅ ᑭᓐᑐᕋ ᑕᒍᕐᓈᖅ, Ms. Kendra Tagoona, ᖃᓄᐃᖏᑦᓯᐊᖃᓱᐊᕐᓂᓕᕆᓂᕐᒧᑦ ᒪᓕᒐᕐᒥᒃ ᕿᒥᕐᕈᔨ, ᓄᓇᕗᑦ 
ᑐᓐᖓᕕᒃ

ᒥᔅᑕ ᔭᐃᓴᓐ ᑐᓗᒐᕐᓈᖅ, ᐊᖓᔪᖅᑳᖅ, ᑲᓇᑕᒥ ᐃᓄᐃᑦ ᒪᒃᑯᑦᑐᑦ ᑲᑎᒪᔨᖏᓐᓄᑦ

ᒥᔅ ᖃᐃᓪ ᑐᕐᓄᕐ, Ms. Gail Turner, ᐊᖓᔪᖅᑳᖅ ᐃᓅᓯᓕᕆᓂᕐᒧᑦ, ᒐᕙᒪᒃᑯᑦ ᖃᓄᐃᖏᑦᓯᐊᕋᓱᐊᕐᓂᓕᕆᓂᕐᒧᑦ/
ᐃᓅᓯᓕᕆᓂᕐᒧᓪᓗ ᐱᓕᕆᕕᐊᓂ, ᓄᓇᑦᓯᐊᕗᑦ ᒐᕙᒪᓐ 

ᖁᔭᓐᓇᒦᒃ ᐅᑯᐊ ᑎᑎᕋᖅᑕᐅᑎᓪᓗᒋᑦ ᐃᑲᔪᓚᐅᕋᕕᑦ.

ᓇᐃᓪᓕᒋᐊᕐᓯᒪᔪᑦ �
ᐅᑯᐊ ᑎᑎᕋᖅᑕᐅᓯᒪᔪᑦ ᓴᖅᑭᑕᐅᓯᒪᕗᑦ 
ᒪᑐᐃᕐᓯᒋᐊᓪᓚᒍᑕᐅᖁᓪᓗᒋᑦ ᑮᓐᖒᒪᔭᐅᔪᓂᒃ 
ᐊᒻᒪ ᐱᔾᔪᑕᐅᔪᓂᒃ ᑳᓐᓱᕐ ᐱᔾᔪᑎᒋᓪᓗ ᐃᓄᓐᓄᑦ 
ᑲᓇᑕᒥ. ᑎᑎᕋᖅᓯᒪᔪᑦ ᐊᑐᓕᖁᔭᐅᓯᒪᔪᓂᒃ 
ᐋᖅᑭᒃᓱᐃᒋᐊᓪᓚᒍᑕᐅᔪᒪᓪᓗᑎᒃ ᐃᑲᔪᕈᑎᒃᓴᓂᒃ ᐃᓄᐃᑦ 
ᑳᓐᓄᖃᓂᕐᒧᑦ, ᐃᑲᔪᕐᑕᐅᒃᑲᓐᓂᕈᑎᒃᓴᖏᓐᓂᒃ ᐊᒻᒪ 
ᓘᑦᑖᓄᑦ ᐃᑲᔪᕐᑕᐅᔾᔪᑎᒃᓴᖏᓐᓂᒃ. ᑐᕌᒐᖃᕈᑕᐅᔪᑦ 
ᐃᑲᔪᕈᒪᓂᕐᒧᑦ ᐊᒻᒪ ᐃᑲᔪᕐᓯᔪᒪᓂᕐᒧᑦ ᐋᖅᑭᒃᓱᕐᑕᐅᑎᓪᓗᒋᑦ 
ᒪᓕᒐᒃᓴᐃᑦ, ᐸᕐᓇᐃᑎᓪᓗᒋᓪᓗ ᐊᒻᒪ ᐱᓕᕆᓂᐊᕐᑎᓪᓗᒋᑦ 
ᓴᖅᑭᑕᐅᓯᒪᔪᓂᒃ ᒐᕙᒪᑐᖃᒃᑯᓐᓄᑦ, ᑲᓇᑕᐅᑉ 
ᐊᕕᒃᑐᕐᓯᒪᓂᐊᒍᑦ ᐊᒻᒪ ᐅᑭᐅᕐᑕᕐᑐᒥ ᒐᕙᒪᑎᒍᑦ, 
ᐊᒻᒪ ᐃᑲᔪᕈᑕᐅᖁᓪᓗᒋᑦ ᑲᓇᑕᒥ ᑐᓐᖓᕕᐅᔪᒥᒃ 
ᑳᓐᓱᖃᖅᑎᑦᓯᑦᑕᐃᓕᓂᕐᒧᑦ, (Canadian Strategy for 
Cancer Control (CSCC).

ᑲᓇᑕᒥ ᑭᓪᓕᓯᓂᐊᕐᑎᒃᑯᑦ ᓇᓗᓇᐃᕐᓯᓯᒪᕗᑦ 
ᐃᓄᐃᑦ ᓄᓇᖏᓐᓂ ᐳᕙᒃᑯᑦ ᑳᓐᓱᖃᖅᐸᑦᑐᑦ 
ᐊᕐᓇᐃᑦ ᐅᓄᕐᓂᕐᓴᐅᑎᒋᒻᒪᑕ ᓯᑕᒪᕕᑦᓱᒋᑦ (4) 
ᓴᓂᐊᓂ ᐊᕐᓇᐃᑦ ᑲᓇᑕᒥᐅᑦ; ᐃᓄᐃᓪᓕ ᐊᖑᑏᑦ, 
ᐅᓄᕐᓂᕐᓴᐅᒋᐊᓪᓚᑦᑐᑦ ᓲᕐᓗ ᒪᕐᕈᕕᓪᓗᒍ ᐅᖓᑖᓄᑦ 
ᑲᓇᑕᒥᐅᑦ ᓂᐊᓂ. 65%,ᓗᐊᖏᑦ ᐃᓄᐃᑦ ᐅᓪᓗᑕᒫᑦ 
ᓯᒡᒐᓕᐊᕐᑐᕐᐸᑦᑐᑦ, ᐊᔾᔨᒋᔭᐅᖏᓐᓂᖃᖅᓱᑎᒃ  17%,ᒧᑦ 
ᑲᓇᑕᒥ ᐃᓄᒋᐊᑦᑎᒋᓂᖏᓐᓄᑦ, ᐅᓄᕐᓂᕐᐸᐅᔪᑦ 
ᓯᒡᒐᓕᐊᕐᑐᕐᐸᑦᑐᓂᑦ ᑲᓇᑕᒥ. ᐱᓇᐃᓗᑕᓕᒻᒪᕆᐊᓘᕗᑦ 
ᐋᓐᓂᐊᕐᓇᖏᓐᓂᓕᕆᓂᒃᑯᑦ ᐃᑲᔪᕐᑕᐅᔾᔪᑎᒃᓴᖃᖏᓗᐊᒧᑦ 
ᐃᓄᐃᑦ ᑲᓇᑕᒥᐅᑐᐃᓐᓇᐃᑦ ᓴᓂᐊᓂ. ᐃᓄᐃᑦ 
ᐃᓅᒍᓐᓇᕋᓱᒋᔭᐅᓂᖏᑦ ᐊᒻᒪ ᑲᓇᑕᒥᐅᑐᐃᒻᓇᐃᑦ 
ᐃᓅᒍᓐᓇᕋᓱᖏᔭᐅᓂᖏᑦ ᐊᔾᔨᒌᖏᓐᓂᖃᖅᐳᑦ 13,ᓂ 
ᐊᕐᕌᒍᓂ- ᐊᒻᒪ ᓱᓕ ᓱᕐᕋᒃᐸᓪᓕᐊᓇᓂ. 

ᓯᓚᕐᔪᐊᒥ ᑲᑐᔾᔨᖃᑎᒌᑕ ᐱᓇᓱᒃᑕᖏᑦ ᒪᓕᓪᓗᒋᑦ ᐅᑯᐊ, 
The United Nations’ Human Development Index,  
ᖃᐅᔨᓴᕐᑕᐅᓯᒪᓂᖏᑎᒍᑦ ᓄᓇᓕᐅᔪᑦ ᖃᓄᐃᓐᓂᖏᑕ 
ᒥᒃᓵᓄᑦ, ᑲᓇᑕ 6,ᕆᔭᐅᓯᒪᔪᖅ 192,ᓄᑦ ᓯᓚᕐᔪᐊᒥᐅᓄᑦ 
2006,ᒍᑎᓪᓗᒍ. ᐃᓄᓕᕆᔨᑐᖃᒃᑯᑦ ᑲᓇᑕᒥ ᐊᑐᕐᓯᒪᔪᑦ 
ᑲᑎᕐᓱᕐᑕᐅᓯᒪᔪᑦ ᐋᖅᑭᒃᓱᐃᓕᑐᐊᕋᒥᒃ ᓄᓇᓕᓐᓂ 
ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐃᑲᔪᕈᑎᒃᓴᓂᒃ, Community 
Well-Being Index ᖃᐅᔨᓴᕈᑕᐅᓂᐊᕐᑐᓂᒃ ᐃᓄᐃᑦ 
ᖃᓄᐃᓐᓂᖏᓐᓂᒃ. ᑖᒃᑯᐊ ᐱᖅᑯᓯᕆᔭᐅᔪᑦ ᐊᑐᕐᑕᐅᓐᓂᕐᐸᑕ 
ᐃᓄᐃᑦ ᓄᓇᖏᓐᓂ, ᐃᓄᐃᑦ 99,ᕆᔭᖓᓂ ᓲᕐᓗ 
ᐃᓂᖃᖅᑐᑦ.

ᑐᑭᓯᒋᐊᕐᕕᒃᓴᐃᑦ ᑖᒃᑯᓇᓂ ᑎᑎᕋᖅᓯᒪᔪᓂ 
ᓇᓗᓇᐃᖅᓯᒍᑕᐅᔪᑦ ᑳᓐᓱᕐ ᐊᑲᐅᖏᓕᐅᕈᑕᐅᒻᒪᕆᓐᓂᖓᓂᒃ 
ᑲᓇᑕᒥ ᐃᓄᐃᑦ, ᓴᓂᐊᓂ ᑲᓇᑕᒥᐅᑐᐃᓐᓇᐃᑦ ᐅᓄᕐᓂᖏᑕ 

ᑳᓐᓱᖃᖅᐸᑦᑐᑦ. ᓇᓗᓇᖏᑦᓯᐊᕐᑐᖅ ᐊᑲᐅᓈᕐᓂᕐᓴᓂᒃ 
ᐊᒻᒪ ᐃᓚᐃᓐᓈᖏᓐᓂᕐᓴᓂᒃ ᒪᓕᒐᖃᕆᐊᖃᖅᑐᑦ, 
ᐱᓕᕆᐊᖃᓗᑎᓪᓗ, ᐃᑲᔪᕈᑎᒃᓴᖃᓗᑎᓪᓗ ᐊᒻᒪ 
ᐱᓕᕆᔾᔪᓯᖃᓗᑎᒃ ᑭᐅᔾᔪᑕᐅᓂᕐᓴᐅᔪᓐᓇᕐᑐᓂᒃ ᐃᓄᐃᑦ 
ᑳᓐᓱᕐ ᐱᔾᔪᑎᒋᓪᓗᒍ ᑮᓐᖒᒪᔭᖏᓐᓄᑦ ᐃᑲᔪᕐᑕᐅᔾᔪᑎᒃᓴᓄᑦ. 

ᑳᓐᓱᖃᖅᑐᓕᒫᑦ ᐊᕐᓱᕈᕈᑎᖃᖃᑦᑕᕐᓯᒪᒻᒪᑕ. ᑭᓯᐊᓂ 
ᐃᓄᐃᑦ ᐊᕐᓱᕈᕈᑎᖃᕆᐊᓪᓚᑉᐸᑦᑐᑦ ᖄᖓᒍᑦ ᐊᒻᒪ 
ᑐᓗᕐᑕᐅᑎᖃᐅᕐᓱᑎᒃ ᐃᑲᔪᕐᑕᐅᔭᕆᐊᖃᕋᓱᐊᕐᑎᓪᓗᒋᑦ 
ᓘᑦᑖᒃᑯᑎᒍᑦ: ᑲᒪᒋᐊᖃᖅᑐᑦ ᓇᓕᐊᓐᓄᑦ 
ᐊᐅᓚᑕᐅᓂᖏᓐᓄᑦ ᐃᓱᐃᓪᓕᐅᑕᐅᓯᒪᔪᓂᒃ, 
ᐃᓅᓯᓕᕆᓂᕐᒧᐊᖓᔪᓂᒃ, ᐱᓕᕆᔾᔪᓯᐅᔪᒥᒃ ᐃᓄᐃᑦ 
ᐃᓕᖅᑯᓯᕆᖏᑕᖓᓄᑦ ᐊᒻᒪ ᐅᖃᐅᓯᕆᖏᑕᖓᓄᑦ 
ᐋᖅᑭᒃᓯᒪᔪᓂᒃ, ᐊᒻᒪ ᐊᕐᓱᕈᕈᑕᐅᔪᓂᒃ ᐃᓚᒌᓄᑦ 
ᓅᑕᐅᓯᒪᓂᖏᓐᓄᑦ ᐊᒻᒪ ᐅᖓᓯᑦᑐᒥᐅᑕᐅᓂᖏᓐᓄᑦ. 
ᑕᒪᒃᑯᐊ ᐱᔾᔪᑕᐅᔪᑦ ᕿᒥᕐᕈᔭᐅᒃᑲᓐᓂᕐᓯᒪᔪᑦ ᑖᒃᑯᓅᓇᑎᒍᑦ 
ᑎᑎᕋᖅᓯᒪᔪᑎᒍᑦ.

ᐃᓄᐃᑦ ᐅᖃᐅᓯᖃᕈᒪᒻᒪᑕ ᑕᒪᒃᑯᓂᖓ ᐃᓱᒫᓗᒍᑕᐅᔪᓂᒃ 
ᐊᒻᒪ ᐋᖅᑭᒃᓯᒋᐊᕈᒪᒻᒪᑕ ᐊᑲᐅᖏᓕᐅᕈᑕᐅᔪᓂᒃ 
ᐃᑲᔪᕈᑎᒃᓴᐅᒐᓗᐊᓄᑦ ᐃᓄᓐᓄᑦ ᑭᖑᕙᓯᓗᐊᕐᓯᒪᒻᒪᑕ 
ᑲᓇᑕᒥᐅᓂᑦ ᐊᓯᖏᓐᓂᑦ. ᑕᐃᒪᐃᒻᒪᑦ, ᓂᐱᖃᕈᒪᕗᒍᑦ 
ᐋᖅᑭᒃᓱᐃᖃᑕᐅᒋᐊᖅ ᑲᓇᑕᒥ ᑐᓐᖓᑯᒃᓴᒧᑦ ᑳᓐᓱᓕᕆᓂᕐᒧᑦ 
(Canadian Strategy for Cancer Control). 
ᓂᕆᐅᑦᑐᒍᑦ ᑖᒃᑯᐊ ᑐᓐᖓᕕᒃᓴᐃᑦ (ᐱᓕᕆᔾᔪᓯᒃᓴᐃᑦ) 
ᐃᓕᑕᖅᓯᔾᔪᑕᐅᒐᔭᕐᑐᑦ ᐃᓄᐃᑦ ᐱᔾᔪᑎᒋᓪᓗᖏᑦ 
ᓯᕗᓪᓕᐅᔾᔭᐅᖁᔭᖏᓐᓂᒃ, ᐊᒻᒪ ᐃᒃᐱᒍᓱᒍᑕᐅᓗᑎᒃ 
ᐃᓱᒫᓗᒍᑎᒋᔭᑦᑎᓐᓂᒃ ᐸᕐᓇᐃᒃᐸᓪᓕᐊᓂᐅᒐᔭᕐᑐᒃᑯᑦ.

ᐅᑯᐊ ᑕᕝᕙ ᐊᑖᓃᑦᑐᑦ ᐃᓄᐃᑦ ᑳᓐᓱᕐ ᒥᒃᓵᓄᑦ 
ᓯᕗᓪᓕᐅᔾᔭᐅᖁᔭᖏᑦ:

ᐱᐅᓯᑎᓂᕐᓴᕆᓗᒋᑦ ᑳᓐᓱᖃᓂᕐᒧᑦ ᓘᑦᑖᑎᒍᑦ 
ᐃᑲᔪᕐᑕᐅᕖᑦ, ᐱᓕᕆᐊᖑᔪᑦ, ᐃᑲᔪᕈᑏᑦ ᐊᒻᒪ 
ᐃᑲᔪᒃᑲᓐᓂᕈᑎᒃᓴᐃᑦ 
ᐱᖃᓯᐅᑎᓗᒋᑦ ᐊᑲᐅᓯᑎᑦᓯᒋᐊᕆᐊᖃᓂᖅ 
ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐃᖅᑲᐃᔭᕐᑎᖃᕆᐊᖃᓂᕐᒧᑦ 
ᐱᔾᔪᑕᐅᔪᑦ, ᖃᓄᐃᖏᑦᓯᐊᕋᓱᐊᕐᓂᕐᒧᓪᓗ 
ᑲᔪᖏᖅᓱᐃᔾᔪᑎᒃᓴᓕᕆᓂᖅ, ᕿᒥᕐᕈᓂᖅ/
ᖃᐅᔨᓴᕐᓴᐅᑎᒋᒍᓐᓇᕐᓂᒃᑯᑦ, ᓘᑦᑖᓄᑦ/ᐋᓐᓂᐊᓯᐅᑎᓄᑦ 
ᐃᑲᔪᕐᑕᐅᓂᖅ, ᐊᑐᐃᓐᓇᖃᑦᓯᐊᕆᐊᖃᓂᖅ ᐃᓅᓕᓴᐅᑎᓂᒃ 
ᐊᒻᒪ ᐃᓅᒍᓐᓇᐃᕙᓪᓕᐊᔪᓄᑦ ᑲᒪᒋᔭᐅᑦᓯᐊᕐᓂᒃᑯᑦ. 

ᐃᓄᓐᓄᐊᖓᔪᑦ ᑐᑭᓯᒋᐊᕐᕕᒃᓴᐃᑦ
ᐅᓪᓗᒥ ᐊᒥᓱᒻᒪᕆᐊᓗᓐᓂᒃ ᐱᓇᐃᓗᑕᖃᖅᐳᖅ; 



ᐱᓗᐊᕐᑐᒥᒃ, ᐃᓄᓐᓄᐊᖓᔪᓂᒃ ᑐᑭᓯᒋᐊᕐᕕᒃᓴᓂᒃ 
ᐱᑕᖃᖏᓗᐊᕐᒪᑦ ᐱᔾᔪᑎᖃᖅᑐᓂᒃ ᐃᓄᓐᓄᐊᖓᓗᑎᒃ 
ᐱᔾᔪᑎᖃᖅᑐᓂᒃ ᐊᕐᕌᒍᖃᑎᒌᖏᓐᓂᖏᓐᓂᒃ, 
ᐊᕐᓇᐅᓂᖏᓐᓄᑦ/ᐊᖑᑕᐅᓂᖏᓐᓄᑦ ᑐᕌᖓᔪᓂᒃ 
ᐅᕝᕙᓘᓐᓃᑦ ᓯᒡᒐᓕᐊᕐᑐᕐᐸᑦᑐᑦ ᐅᕝᕙᓘᓐᓃᑦ 
ᓯᒡᒐᓕᐊᕐᑐᕐᐸᖏᑦᑐᑦ ᒥᒃᓵᓄᐊᖓᔪᓂᒃ, ᐅᓂᒃᑳᕐᑐᓂᒃ 
ᖃᓄᐃᓐᓂᖏᓐᓂᒃ, ᖃᓄᐃᑦᑑᓂᖓᓂᒃ ᑳᓐᓱᕐ, ᓂᕈᐊᕐᑕᐅᔪᖅ 
ᐃᑲᔪᕐᑕᐅᔾᔪᑎᒃᓴᖓ ᒥᒃᓵᓄᑦ, ᐊᓐᓇᓐᓂᖅ ᐊᒻᒪ 
ᑲᔪᓯᑦᓯᐊᕐᓂᖏᑦ ᖃᐅᔨᓴᕐᑕᐅᑦᓴᐅᑎᒋᓯᒪᔪᑦ, ᐃᑲᔪᕐᑕᐅᓂᖅ 
ᓘᑦᑖᓄᑦ ᐊᒻᒪ ᐃᑲᔪᕐᑕᐅᔭᕆᐊᖃᓪᓚᕆᓐᓂᐅᑉ ᒥᒃᓵᓄᑦ 
ᐱᔾᔪᑎᖃᖅᑐᓂᒃ. 

ᖃᐅᔨᓴᕐᓂᖅ (ᓱᖅᑯᐃᔭᐃᓂᖅ)
ᐊᑲᐅᖏᓕᐅᑎᑕᖃᐅᒻᒪᕆᒻᒪᑦ ᖃᐅᔨᒪᔭᑦᑎᒍᑦ, 
ᓱᓇᐅᓂᖏᑎᒍᑦ ᐊᒻᒪ ᐊᒃᑐᐃᓂᕆᕙᑦᑕᖓᑎᒍᑦ 
ᑳᓐᓱᕐ ᐃᓄᓐᓂᒃ ᐱᔾᔪᑎᒋᓪᓗᒍ. ᖃᒻᒥᐅᔪᖅ 
ᖃᐅᔨᓴᖅᓴᐅᑎᒋᔭᕆᐊᖃᓕᖅᑐᖅ (ᑖᒃᑯᑐᐊᖑᖏᑦᑐᓂᒃ) 
ᐅᑯᐊ ᐱᔾᔪᑎᒋᓗᒋᑦ: ᑭᒃᑰᓂᖏᑕ ᒥᒃᓵᓄᑦ; ᖃᓄᐃᑦᑐᓂᒃ 
ᓂᕿᖃᓲᖑᓂᖏᑕ, ᐊᒻᒪ ᖃᓄᑎᒋᕐᓗ ᑳᓐᓱᖃᓂᐅᑉ 
ᐊᒃᑐᐃᓂᕆᕙᑦᑕᖓᑕ ᒥᒃᓵᓄᑦ; ᓄᓇᖓᓂ ᓯᓚᒧᑦ 
ᓱᕈᒍᑕᐅᔪᓂᒃ ᐃᓄᐃᑦ ᓄᓇᖏᓐᓂ ᐊᕕᒃᑐᕐᓯᒪᔪᓂ, ᐊᒻᒪ 
ᖃᓄᑐᐃᓐᓇᖅ ᑳᓐᓱᖃᓗᐊᕈᑕᐅᕙᑦᑐᑦ ᓱᒃᑲᔪᒥ ᒥᒃᓵᓄᑦ. 

ᐱᓕᕆᔾᔪᓯᒃᓴᐃᑦ ᐊᒻᒪ ᒪᓕᒐᒃᓴᐃᑦ 
ᐃᓄᐃᑦ ᐃᓚᐅᒋᐊᖃᓂᖓ ᐋᖅᑭᒃᓱᐃᔪᓄᑦ ᑲᓇᑕᒥ 
ᑳᓐᓱᓕᕆᓂᕐᒧᑦ ᐱᓕᕆᔾᔪᑎᒃᓴᓂᒃ, ᐃᒃᐱᒋᓗᒍ 
ᓇᓂᕐᒥᐅᑕᐅᓂᖏᑦ ᐊᒻᒪ ᐃᓕᖅᑯᓯᖓᓄᑦ ᐊᑲᐅᓈᕐᓂᕐᓴᐃᑦ 
ᑭᓐᖒᒪᔭᖏᑦ ᐃᓚᒋᓕᐅᑎᔭᐅᖁᓪᓗᒋᑦ ᑲᑎᒪᓂᒃᑯᑦ.

iii

ᐅᓂᒃᑳᕆᔭᐅᓯᒪᓂᖓ
ᔪᓚᐃ 2006,ᒥ, ᐃᓄᐃᑦ ᑕᐱᕇᑦ ᑲᓇᑕᒥ 
ᐃᓚᐅᑎᑕᐅᓕᓚᐅᕐᓯᒪᔪᑦ ᑲᓇᑕᒥ ᑳᓐᓱᓕᕆᓂᕐᒧᑦ 
ᐊᐅᓚᑦᓯᔨᖏᓐᓄᑦ, Canadian Strategy for Cancer 
Control (CSCC), ᑲᑐᔾᔨᔭᐅᓪᓗᑎᒃ ᐊᐅᓚᑦᓯᒍᑕᐅᔪᓂᒃ 
ᑲᓇᑕᒥ. ᑖᒃᑯᐊ CSCC,ᑯᑦ ᑐᕌᒐᖃᕈᒪᕗᑦ ᑲᓇᑕᒥ 
ᑳᓐᓱᖃᖅᐸᑦᑐᑦ ᐃᑭᓪᓕᒋᐊᖁᓪᓗᒋᑦ, ᐃᑯᓪᓚᐅᒥᖁᓪᓗᒍ 
ᐋᓐᓂᐊᕈᑕᐅᓗᐊᕐᐸᓐᓂᖓ, ᐱᐅᓯᑎᑦᓯᒋᐊᕋᕈᒪᓂᕐᓗ 
ᐃᓅᓯᖏᓐᓂᒃ ᑳᓐᓱᖃᖅᑐᑦ, ᐊᒻᒪ ᐃᑯᓪᓚᐅᒥᑎᑦᓯᒋᐊᕈᒪᓂᖅ 
ᑐᖁᒍᑕᐅᕙᓐᓂᖓᓂᒃ ᑳᓐᓱᕐ.

ᑕᐃᒪᖓᓂᑦ 1999,ᒥᑦ, ᒐᕙᒪᑐᖃᒃᑯᑦ 
ᐋᓐᓂᐊᕐᓇᖏᓂᓕᕆᔨᒃᑯᖏᑦ, ᑲᓇᑕᒥ ᑳᓐᓱᓕᕆᓂᕐᒧᑦ 
ᑲᑐᔾᔨᖃᑎᒌᑦ ,(Canadian Cancer Society (CCS)), ᐊᒻᒪ 
ᑲᓇᑕᒥ ᐊᕕᒃᑐᕐᓯᒪᓂᖏᑎᒍᑦ ᑳᓐᓱᓕᕆᓂᕐᒧᑦ ᑎᒥᐅᔪᑦ 
(Canadian Alliance of Provincial Cancer Agencies 
(CAPCA)) ᑲᔪᓯᑎᑦᓯᓯᒪᔪᑦ ᐋᖅᑭᒃᓱᕐᑕᐅᕙᓪᓕᐊᓚᐅᕐᓂᐊᓂᒃ 
ᑲᓇᑕᒥ ᑳᓐᓱᕐᓕᕆᓂᕐᒧᑦ ᐊᐅᓚᑦᓯᔨᖏᓐᓂᒃ, CSCC. 

1

ᕼᐊᓐᑕᓚᖏᓐᓃᑦᑐᑦ ᑭᒡᒐᕐᑐᕐᑎᐅᔪᑦ ᑲᓇᑕᒥ 
ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑐᔾᔨᖃᑎᒌᓂᑦ, Strategy.

ᒫᓐᓇᕋᑖᖑᓚᐅᕐᑐᖅ, ᑭᓯᐊᓂ, ᑖᒃᑯᐊ ᑲᓇᑕᒥ 
ᑳᓐᓱᓕᕆᓂᕐᒧᑦ ᑲᑐᔾᔨᖃᑎᒌᖑᔪᑦ, CSCC, 
ᓴᖅᑭᑎᕆᕙᓪᓕᐊᓕᑕᐃᓐᓇᓚᐅᕐᒪᑕ ᐊᕐᓱᕈᕈᑕᐅᔪᓂᒃ 
ᐊᒻᒪ ᐱᔾᔪᑕᐅᔪᓂᒃ ᑭᓇᒃᑯᑐᐃᓐᓇᕐᓄᑦ, ᐱᖃᓯᐅᑎᓪᓗᒋᑦ 
ᓄᓇᖃᖅᑳᖅᓯᒪᔪᑦ ᐃᓱᒫᓗᒍᑎᒋᔭᖏᑦ. ᐃᓄᐃᑦ 
ᑕᐱᕇᑦ ᑲᓇᑕᒥ ᐱᓂᐊᕐᓂᖃᖅᐳᑦ ᐃᑲᔪᕆᐊᖅ ᐊᒻᒪ 
ᓯᕗᓕᐅᖃᑕᐅᒋᐊᖅ ᐃᑲᔪᕐᓂᒃᑯᑦ ᑖᒃᑯᓂᖓ ᑲᓇᑕᒥ 
ᐃᒻᒥᓃᕐᑕᐃᓕᓂᕐᒧᑦ ᑲᑐᔾᔨᖃᑎᒌᓂᒃ, CSCC ᐱᓗᐊᕐᑐᒥᒃ 
ᑐᕌᖓᔪᑦ ᐃᓄᓐᓄᑦ ᐱᔾᔪᑎᒋᓗᒋᑦ. 



ᐃᓚᖓ 1: ᐅᖃᐅᓯᕆᔭᐅᖅᑳᕐᓂᖓ
ᑭᒃᑰᓂᖓ ᐃᓄᐃᑦ ᑕᐱᕇᑦ ᑲᓇᑕᒥ 
“ᐃᓄᐃᑦ ᑕᐱᕇᑦ ᑲᓇᑕᒥ” ᑐᑭᖃᖅᐳᖅ ᐃᒫᒃ ᐃᓄᐃᑦ 
ᐅᖃᐅᓯᖓᑎᒍᑦ ᖃᓪᓗᓈᑎᑐᑦ “ᐃᓄᐃᑦ ᑲᑎᓐᖓᓂᖏᑦ 
ᑲᓇᑕᒥ”, “Inuit are united in Canada.” ᑲᑎᒪᔨᖃᖅᑐᑦ 
ᓇᑭᓕᒫᖅ ᐃᓄᐃᑦ ᓄᓇᓕᖏᓐᓂᑦ ᐊᕕᒃᑐᕐᓯᒪᔪᓂᑦ, ᐃᓄᐃᑦ 
ᑕᐱᕇᑦ ᑲᓇᑕᒥ ᑭᒡᒐᕐᑐᕐᑐᑦ ᐃᓄᓐᓂᑦ ᐱᔾᔪᑎᖃᖅᓱᑎᒃ 
ᑲᓇᑕᒥ ᐱᒻᒪᕆᐅᑎᑕᖏᓐᓂᒃ, ᐊᒻᒪ ᐱᓇᓱᐊᕐᑐᒃᓴᐅᓪᓗᑎᒃ 
ᑲᔪᓯᑎᑦᓯᓇᓱᐊᕐᓗᑎᒃ ᐃᓚᐃᓐᓈᕐᑕᐅᒋᐊᖃᖏᓐᓂᖓᓂᒃ 
ᐃᓄᑦ ᑲᓇᑕᒥᐅᑦᓯᐊᕐᓗᑎᑦᑕᐅᖅ. ᐃᓄᐃᑦ ᑕᐱᕇᑦ ᑲᓇᑕᒥ 
ᑭᒡᒐᕐᑐᕐᑎᐅᕗᑦ ᑲᓇᑕᒥ ᐃᓄᐃᑦ ᓴᐳᒻᒥᔭᐅᖁᓪᓗᒋᑦ 
ᐊᒻᒪ ᑲᔪᖏᖅᓱᕐᑕᐅᖁᓪᓗᒍ ᐃᓕᖅᑯᓯᖓ, ᐅᖃᐅᓯᖓ, 
ᐱᓐᓇᕆᔭᖏᑦ, ᖃᓄᐃᖏᑦᓯᐊᕆᐊᖃᓂᖓᓗ, 
ᐃᓕᓐᓂᐊᕐᓂᓕᕆᓂᖅ, ᐊᒻᒪ ᐃᖅᑲᕐᑐᐃᕕᓕᕆᓂᖅ, ᐊᒻᒪ 
ᐃᓄᐃᑦ ᐋᖅᑭᒃᓱᐃᒍᓐᓇᖁᓪᓗᒋᑦ ᓯᕗᓂᒃᓴᒥᓄᑦ ᑲᓇᑕᒥ.  
 

ᐃᓄᐃᑦ ᒥᒃᓵᓄᑦ
ᐃᓄᐃᑦ ᓄᓇᖃᖅᑳᖅᓯᒪᔫᕗᑦ ᓄᓇᖃᖅᑐᑦ 
ᐅᑭᐅᕐᑕᕐᑐᖏᓐᓂ ᑲᓇᑕᐅᑦ, ᕌᓯᐊ, ᐊᓛᔅᑲ ᐊᒻᒪ 
ᐊᑯᑭᑦᑐᓂ. ᑲᓇᑕᒥ, 50,500 ᓴᓂᐊᓂ ᐃᓄᖃᖅᐳᖅ 
ᓄᓇᖃᐅᖅᑐᓂ ᑎᓴᒪᓂ ᐊᕕᒃᑐᕐᓯᒪᔪᓂ: ᓄᓇᕕᒃ 
(ᑯᐸᐃᑉ ᑕᕐᕋᖓ), ᓄᓇᑦᓯᐊᕗᑦ (ᓛᐸᑐᐊᕐ), 
ᐃᓄᕕᐊᓗᐃᑦ ᓄᓇᖓ (ᓄᓇᑦᓯᐊᖅ), ᐊᒻᒪ ᓄᑖᖅ 
ᐊᕕᒃᑕᐅᓯᒪᓕᕐᑐᑎᒍᑦ ᓄᓇᕗᑦ. ᐃᓄᐃᑦ ᓄᓇᖃᐅᕐᒪᑕ 
ᓇᓂᓕᒫᖅ ᑲᓇᑕᒥ, ᐅᓄᕐᓯᕙᓪᓕᐊᑐᐃᓐᓇᕐᓱᑎᒃ ᐋᑐᕗᐊᒥ, 
ᒪᓐᑐᕆᐊᓪᒥ, ᔨᐊᓗᓇᐃᒥ, ᕗᐃᓂᐸᐃᒃᒥ, ᐃᑦᒪᓐᑕᒥ 
ᐊᒻᒪ ᐊᓯᖏᓐᓂ ᖃᓪᓗᓈᑦ ᓄᓇᖏᓐᓂ. ᐃᓄᐃᑦ 
ᑲᑐᓐᖓᐅᑎᖃᖅᐳᑦ ᐃᓕᖅᑯᓯᒥᑎᒍᑦ ᐱᖅᑯᓯᕐᒥᓂᒃ ᐊᒻᒪ 
ᐅᖃᐅᓯᖃᖃᑎᒌᓐᓂᕐᒥᒍᑦ. 

ᐅᑭᐅᕐᑕᕐᑐᒥ, ᐃᓄᐃᑦ ᐃᓄᒋᐊᓐᓂᖏᑦ ᐅᓄᖏᑦᑐᑯᓘᒻᒪᑕ 
ᐊᒻᒪ ᐅᖓᓯᑦᑕᕇᑦᑐᑕᐅᓪᓗᑎᒃ. ᐅᓄᕐᓂᕐᓴᐃᑦ ᐃᓄᐃᑦ 
ᓄᓇᓕᖏᑦ ᐃᓄᒋᐊᓐᓂᖃᖅᐳᑦ 1,000 ᐊᑖᓂ. 
ᐅᖓᓯᑦᑐᒥᐅᑕᐃᑦ, ᐊᖅᑯᑎᖃᐅᕋᑎᒃ ᐅᕝᕙᓘᓐᓃᑦ 
ᐊᖅᑯᑎᑯᑖᓄᑦ ᐊᖅᑯᑎᖃᕈᓐᓇᕋᑎᒃ; ᑭᓯᐊᓂ 
ᖃᖓᑕᓵᖏᓐᓇᒃᑯᑦ ᑎᑭᑦᑕᕋᒃᓴᐃᑦ, ᐅᕝᕙᓘᓐᓃᑦ ᐅᒥᐊᒃᑯᑦ 
ᐊᐅᔭᐅᓂᖓᓂ. ᐅᖓᓯᑦᑑᓂᖅ, ᑎᑭᑕᐅᒡᒐᖏᓐᓂᖅ 
ᐊᒻᒪ ᓱᓇᕐᕈᑎᖃᖅᓯᐊᖏᓐᓂᖅ ᐊᑭᑦᑐᕆᐊᕈᑕᐅᓯᒪᒻᒪᑕ 
ᑕᓪᓕᒪᕕᑦᓱᒍ (5) ᖃᓪᓗᓈᑦ ᓄᓇᖏᓐᓂᑦ; ᐊᒻᒪ ᑕᒪᒃᑯᐊ 
ᐊᒃᓱᐊᓗᒃ ᐊᒃᑐᐃᓂᖃᖅᓯᒪᔪᑦ ᐃᓄᐃᑦ ᖃᓄᐃᓐᓂᖏᓐᓄᑦ, 
ᐊᒻᒪ ᐊᑐᐃᓐᓇᖃᖏᓗᐊᕐᓂᖏᓐᓄᑦ ᐃᑲᔪᕐᑕᐅᔾᔪᑎᒃᓴᓂᒃ 
ᖃᓄᐃᖏᑦᓯᐊᕋᓱᐊᕐᓂᓕᕆᓂᕐᒧᐊᖓᔪᓂᒃ.

ᑲᓇᑕᒥᐅᓕᒫᑦ ᑕᑯᓐᓇᕐᓗᒋᑦ, ᐃᓄᐃᑦ ᐃᓄᒋᐊᓐᓂᖏᑦ 
ᒪᒃᑯᑦᑐᒻᒪᕆᐅᒻᒪ, ᐊᒻᒪ ᐅᓄᕐᓯᕙᓪᓕᐊᓂᖏᑦ 

ᓱᒃᑲᔪᒻᒪᕆᐊᓗᐃᑦ. ᒪᓕᓪᓗᒋᑦ ᑲᓇᑕᒥ ᑭᒡᓕᓯᓂᐊᕐᑎᒃᑯᑦ,  
Statistics Canada, ᐃᓄᐃᑦ ᐊᕐᕌᒍᖃᒡᒍᕗᑦ 20.6,ᓂᒃ. 
ᐅᓄᕐᓂᕐᓴᐃᑦ ᐃᓄᒋᐊᓐᓂᖏᑕ ᐊᕝᕙᓪᓗᐊᖏᓐᓂᑦ, 
50%,ᓂᑦ ᐃᓄᐃᑦ ᐊᕐᕌᒍᖃᖅᑐᑦ 18,ᓂᒃ; 
ᐊᕕᒃᑐᕐᓯᒪᔪᓪᓗ ᐃᓚᖏᓐᓂ  60% ᐃᓄᒋᐊᓐᓂᖃᖅᑐᑦ 
ᐊᕐᕌᒍᖃᖅᑐᑦ 30 ᐊᑖᓂ.  3%,ᑐᐃᓐᓇᐃᑦ ᐃᓄᐃᑦ 
ᐊᕐᕌᒍᖃᖅᑐᑦ 65,ᓂᒃ ᐅᕝᕙᓘᓐᓃᑦ ᐅᖓᑖᓄᑦ, 
ᐊᔾᔨᒋᔭᐅᖏᓐᓂᖃᖅᓱᑎᒃ  12%,ᓄᑦ ᑲᑎᓪᓗᒋᑦ ᑕᒪᕐᒥᒃ. 
ᑖᒃᑯᐊ ᓇᐃᓴᐅᑏᑦ ᐱᒻᒪᕆᐅᔪᒃᑯᑦ ᐊᒃᑐᐃᓂᖃᕈᓐᓇᕐᑐᑦ 
ᖃᓄᐃᖏᑦᓯᐊᕋᓱᐊᕐᓂᕐᒧᑦ: ᐅᓄᕐᓯᓂᕐᓴᕈᕐᓂᐊᕐᑐᒋᔭᐅᔪᑦ 
ᓄᑖᓂᒃ ᑳᓐᓱᖃᖅᐸᓪᓕᐊᔪᑦ ᐃᓄᐃᑦ 
ᐃᓐᓇᕈᖅᐸᓪᓕᐊᑎᓪᓗᒋᑦ.  

2

ᐃᓄᐃᑦ ᓂᕿᖏᑦ
ᐃᓄᐃᑦ ᐃᓕᖅᑯᓯᒥᑎᒍᑦ ᓂᕿᖏᑦ, ᑕᐃᔭᐅᕙᑦᑐᑦ 
“ᓂᕿᑐᐃᓐᓇᐃᑦ” ᐅᕝᕙᓘᓐᓃᑦ “ᐃᓄᒃᓯᐅᑏᑦ” ᓂᖀᑦ ᐅᑯᐊ, 
ᑐᒃᑐ, ᐃᖃᓗᑉᐱᒃ, ᓇᑦᓯᖅ, ᕿᒪᓗᒐᖅ, ᐊᐃᕕᖅ, ᐅᑲᓕᖅ, 
ᐅᒥᖕᒪᖅ, ᒥᑏᑦ, ᑲᖑᐃᑦ, ᕿᓚᓗᒐᐃᑦ ᑑᒑᓖᑦ, ᐊᕿᒡᒌᑦ, 
ᐅᕕᓗᐃᑦ ᐊᔾᔨᒌᖏᑦᑐᑦ, ᑭᖑᑉᐲᑦ, ᑯᖓᓐᓃᑦ, ᐸᐅᕐᖓᐃᑦ 
ᐊᒻᒪ ᐊᓯᖏᑦ ᐆᒪᔪᑦ, ᑎᒻᒥᐊᓪᓗ, ᐅᕕᓗᒃᑲᓐᓃᓪᓗ 
ᐃᒪᕐᒥᐅᑕᐃᑦ ᐊᒻᒪ ᐱᕈᖅᑐᕖᓃᑦ ᐅᑭᐅᕐᑕᕐᑐᒥ. ᑖᒃᑯᐊ 
ᓂᕿᑐᐃᓐᓇᐃᑦ ᑎᒥᒧᑦ ᓴᓐᖏᓴᐅᑎᓕᒻᒪᕆᐅᔪᑦ 
ᐊᔾᔨᒌᖏᑦᑐᓂᒃ ᐅᑯᓂᖓ (vitamin A, protein, iron, 
zinc, calcium, vitamin C, omega-3 fatty acids, 
vitamin B), ᐊᑲᐅᔪᓂᒃ ᑎᒥᒧᑦ ᓂᕿᑦᓯᐊᕙᐅᓪᓗᑎᒃ 
ᐃᓄᐃᑦ ᑕᐃᒪᖓᓂᐊᓗᒃ ᖃᓄᐃᖏᑦᓯᐊᕈᑎᒋᓯᒪᓪᓗᓂᒋᑦ 
ᐊᕐᕌᒍᒐᓴᓐᓂ ᑕᐅᓴᓂ. ᐃᓄᐃᑦ ᓂᕿᖏᑦ ᓱᓕ 
ᐱᒻᒪᕆᐅᑎᑕᐅᕗᑦ ᐃᓄᐃᑦ ᓂᕆᒍᓯᖏᓐᓄᑦ, ᐊᒻᒪ 
ᐊᒥᓲᓂᕐᓴᐃᑦ ᓱᓕ ᓂᕿᑐᐃᓐᓇᕐᑐᕈᒪᓂᕐᓴᐅᕙᑦᑐᑦ 
ᓂᐅᕕᐊᑦᓴᓂᑦ, ᖃᓪᓗᓈᓂᑕᕐᓂᑦ.

ᐊᕐᕌᒍᖏᑦ ᐃᓄᐃᑦ, ᐊᓪᓚᐃᑦ ᐊᒻᒪ ᓄᓇᖃᖅᑳᖅᓯᒪᔪᑦ ᐊᓯᖏᑕ

ᐃᓄᐃᑦ

ᐊᓪᓚᐃᑦ

ᐃᓄᐃᑦ

ᐊᓪᓚᐃᑦ

ᓄᓇᖃᖅᑳᖅᓯᒪᔪᑦ

ᓄᓇᖃᖅᑳᖅᓯᒪᔪᑦ

ᓇᑭᓐᖔᕐᑐᑦ: ᑲᓇᑕᒥ ᑭᓪᓕᓯᓂᐊᕐᑎᒃᑯᑦ, 2001,ᒥ ᖃᐅᔨᓴᐅᑏᑦ ᑭᓪᓕᓯᓂᐊᕐᓂᒃᑯᑦ



ᖃᓄᐃᖏᑦᓯᐊᕋᓱᐊᕐᓂᒃᑯᑦ 
ᖃᓄᐃᓕᖓᓂᖓ ᐅᓪᓗᒥ
ᑕᐃᒪᖓᑦ ᐱᒻᒪᕆᐊᓗᓐᓂᒃ ᐊᑲᐅᖏᓕᐅᑎᖃᐅᔭᐃᓐᓇᕐᒪᑕ 
ᖃᓄᐃᖏᑦᓯᐊᕋᓱᐊᕐᓂᒃᑯᑦ ᐃᓄᐃᑦ ᐊᒻᒪ ᑲᓇᑕᒥᐅᑦ 
ᐅᔾᔨᒌᖏᑦᑐᓂᑦᑐᒻᒪᕆᓐᓂᒃ. ᖃᓄᖅ ᐊᑯᓂᐅᑎᒋᔪᖅ 
ᐃᓅᒍᓐᓇᕐᓂᐊᕐᑐᒋᔭᐅᓂᖏᑦ ᐃᓄᐃᑦ ᐊᒻᒪ 
ᑲᓇᑕᒥᐅᑐᐃᓐᓇᐃᑦ ᐅᔾᔨᒌᖏᓐᓂᖃᖅᐳᑦ 13,ᓂᒃ 
ᐊᕐᕋᒍᓂᒃ - ᐊᒻᒪ ᑕᒪᓐᓇ ᒥᑭᓪᓕᕙᓪᓕᐊᖏᑦᑐᖅ. 
ᓯᓚᕐᔪᐊᒥ ᑲᑎᒪᔨᕐᔪᐊᑦ ᐃᓅᓯᓕᕆᓂᕐᒧᑦ, United 
Nations’ Human Development Index, 
ᓴᖅᑭᓯᒪᔭᖏᑎᒍᑦ ᖃᓄᐃᖏᑦᓯᐊᕋᓱᐊᕐᓂᕐᒧᑦ ᒪᓕᓪᓗᒋᑦ, 
ᑲᓇᑕ 6,ᕆᔭᐅᕗᖅ 192,ᓄᑦ ᓄᓇᓕᕐᔪᐊᓄᑦ 2006,ᒥ. 
ᐃᓄᓕᕆᔨᑐᖃᒃᑯᑦ ᑖᒃᑯᓂᖓ ᑎᑎᕋᖅᓯᒪᔪᓂᒃ ᐊᑐᕐᓯᒪᔪᑦ 
ᐋᖅᑭᒃᓱᐃᓕᑐᐊᕋᒥᒃ ᓄᓇᓕᓐᓄᑦ ᖃᓄᐃᖏᑦᓯᐊᕋᓱᐊᕐᓂᕐᒧᑦ 
ᐃᓄᓐᓄᐊᖓᔪᓂᒃ ᖃᐅᔨᓴᓕᑐᐊᕋᒥᒃ. ᑖᒃᑯᐊ 
ᐱᓕᕆᔾᔪᓯᕆᔭᖏᑦ ᐊᑐᕐᑕᐅᑐᐊᕐᒪᑕ ᐃᓅᓯᕆᔭᐅᔪᑦ ᐅᓪᓗᒥ 
ᖃᓄᐃᑦᑑᓂᖏᓐᓄᑦ ᕿᒥᕐᕈᓂᒃᑯᑦ ᐃᓄᐃᑦ ᓄᓇᖏᓐᓂ, 
ᐃᓄᐃᑦ 99,ᕆᔭᖓᓃᑦᑐᑦ.

ᖃᓄᐃᖏᑦᓯᐊᕋᓱᐊᕐᓂᖅ ᐃᓄᐃᑦ 
ᓄᓇᓕᖏᓐᓂ ᐊᕕᒃᑐᕐᓯᒪᔪᓂ 
ᐃᓄᐃᑦ ᓇᓂᓕᒫᖅ ᐅᑭᐅᕐᑕᕐᑐᒥ ᐱᓇᓱᐊᕐᒪᑕ 
ᓴᐳᒻᒥᓇᓱᐊᕐᓱᑎᒃ ᐊᒻᒪ ᒪᑭᒪᑎᑦᓯᓇᓱᐊᕐᓱᑎᒃ ᐃᖅᑯᓯᒥᓂᒃ, 
ᐊᒻᒪ ᐊᑐᕐᐸᓪᓕᐊᓪᓗᑎᒃ ᐊᓯᔾᔨᕐᐸᓪᓕᐊᓂᖏᓐᓂᒃ 
ᐃᓅᓯᓕᕆᓂᐅᑉ ᐊᒻᒪ ᐊᕙᑎᓕᕆᓂᐅᑉ. ᖃᓄᐃᑦᑐᑐᐃᓐᓇᐃᑦ 
ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐃᑲᔪᕈᑎᒃᓴᐃᑦ ᐃᓄᓐᓄᑦ 
ᓈᒻᒪᒋᐊᕆᐊᖃᖅᐳᑦ, ᐋᖅᑭᒃᓱᕐᑕᐅᓯᒪᓗᑎᒃ ᐃᓄᐃᑦ 
ᐱᐅᓯᕕᓂᖓ, ᓇᓂᒥᐅᑕᐅᓂᖏᑦ, ᐃᓕᖅᑯᓯᖓ, ᐅᖃᐅᓯᖓᓗ 
ᐊᒻᒪ ᒐᕙᒪᖏᑕ ᐋᖅᑭᒃᓱᕐᓯᒪᓂᖏᑦ ᐃᒃᐱᒋᓗᒋᑦ. 

ᐃᓄᐃᑦ ᐃᓕᖅᑯᓯᒥᒍᑦ ᒪᒥᓴᕈᑎᑦᓯᐊᓕᐊᓘᒻᒪ ᐊᒻᒪ 
ᖃᓄᐃᖏᑦᓯᐊᕈᓱᐊᕐᓂᕐᒧᑦ ᐱᖅᑯᓯᖃᑦᓯᐊᕐᓱᑎᒃ. . 
ᐅᓪᓗᒥ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐱᖅᑯᓯᐅᔪᑦ, 
ᑭᓯᐊᓂ, ᓈᒻᒪᓈᖏᓗᐊᕐᒪᑕ ᐋᖅᑭᒃᓱᕐᑕᐅᓯᒪᓂᖏᑦ 
ᐃᓄᐃᑦ ᐃᓕᖅᑯᓯᖓᓄᑦ, ᐅᖃᐅᓯᖓᓄᑦ ᐅᕝᕙᓘᓐᓂᑦ 
ᐱᓐᓇᕆᔭᖏᓐᓄᑦ - ᐋᖅᑭᒃᓱᕐᑕᐅᓯᒪᕙᒻᒪᑕ ᖃᓪᓗᓈᑎᑐᑦ 
ᐱᖅᑯᓯᐅᔪᓄᑦ, ᐊᒻᒪ ᐊᐅᓚᑕᐅᓗᐊᕐᓱᑎᒃ ᐃᓄᐃᑦ 
ᐊᓯᖏᓐᓄᑦ. ᐊᒥᓱᒻᒪᕇᑦ ᒥᓂᑕᐅᓂᕐᓗᑉᐸᑦᑐᑦ ᐅᕝᕙᓘᓐᓃᑦ 
ᐃᓚᒋᔭᐅᑎᑕᐅᓇᑎᒃ ᖃᓄᐃᖏᑦᓯᐊᕋᓱᐊᕐᓂᕐᒧᑦ 
ᐃᑲᔪᕈᑎᓄᑦ ᓈᒻᒪᓈᕐᓯᒪᖏᓗᐊᕐᓂᖏᓐᓄᑦ ᐃᓄᐃᑦ 
ᐱᖅᑯᓯᖏᓐᓄᑦ. ᐃᓄᐃᑦ ᐊᕐᓇᐃᑦ, ᐱᓗᐊᕐᑐᒥᒃ, 
ᐅᖃᐅᓯᖃᖅᓯᒪᔪᑦ ᓯᕗᓪᓕᐅᔾᔭᐅᖁᔭᒥᓂᒃ 
ᑐᓐᖓᓱᒃᑎᑕᐅᑦᓯᐊᖃᑦᑕᕈᒪᓂᕐᒧᑦ ᐊᒻᒪ 
ᑕᐃᒫᑦᓴᐃᓐᓇᖅ ᑲᒪᒋᔭᐅᑦᓯᐊᖃᑦᑕᕈᒪᓪᓗᑎᒃ 
ᑕᑯᔭᐅᕕᓐᓂ. ᐱᑕᖃᐅᖅᑑᒐᓗᐊᖅ ᐱᓕᕆᔾᔪᓯᐅᔪᓂᒃ 
ᐋᖅᑭᒋᐊᕈᑕᐅᔪᓐᓇᕐᑐᓂᒃ ᐃᓕᖅᑯᓯᖓᒍᑦ ᐱᓇᐃᓗᑕᐅᔪᓄᑦ; 
ᐃᕐᓂᓱᒃᓯᕕᖃᓂᖅ ᓄᓇᕕᒻᒥ, ᓲᕐᓗ ᐆᑦᑑᑎᒋᓗᒍ, 
ᑲᔪᓯᑦᓯᐊᕐᓯᒪᔪᒻᒪᕆᐅᒻᒪᑦ ᐋᖅᑭᒃᓱᐃᕕᐅᓯᒪᒐᒥ 3

ᑕᒪᐃᓐᓂᒃ ᐅᓪᓗᒥᐅᓕᕐᑐᖅ ᐱᓕᕆᔾᔪᓯᓂᒃ ᐊᒻᒪ ᐃᓄᐃᑦ 
ᐃᓕᖅᑯᓯᖓᑎᒍᑦ ᑲᑎᑦᓱᒋᑦ ᐃᕐᓂᓱᒃᓰᔪᓕᕆᓂᕐᒧᑦ. 

ᐃᓄᐃᑦ ᐅᓄᕐᓂᓴᐃᑦ ᐅᖃᐅᓯᖃᓂᐅᓴᑐᐃᓐᓇᕐᒪᑕ 
ᓇᒻᒥᓂᖅ ᐅᖃᐅᓯᕐᒥᓂᒃ ᐊᑐᕐᓗᑎᒃ ᐅᓪᓗᑕᒫᑦ. 
ᑕᐃᒪᐃᒃᑲᓗᐊᕐᑎᓪᓗᒋᑦ, ᐅᖃᐅᓰᑦ ᐋᓐᓂᐊᕕᓐᓂ ᐃᓄᐃᑦ 
ᓄᓇᖏᓐᓂ ᐊᑐᕐᑕᐅᖏᓐᓂᕐᓴᐅᕙᒻᒪᑕ ᐊᑐᕐᑕᐅᓂᕐᓴᐅᓪᓗᓂ 
ᐅᐃᒍᐃᑎᑐᑦ ᐊᒻᒪ ᖃᓪᓗᓈᑎᑐᑦ. ᐃᓄᐃᑦ ᓄᓇᖏᓐᓂ 
ᐊᕕᒃᑐᕐᓯᒪᔪᓂ ᐱᖁᔭᖃᖏᒻᒪᑦ ᐃᓄᐃᑦ ᐅᖃᐅᓯᖓᓂᒃ 
ᐃᖅᑲᓇᔭᕐᕕᒻᒥ ᐊᑐᕆᐊᖃᖅᑎᑕᐅᓗᑎᒃ. 

ᐊᑐᓕᒪᔭᐅᔭᕆᐊᒻᒪᕆᒻᒪᑦ ᑐᓵᔨᐅᓂᖅ ᐊᒻᒪ 
ᐃᓄᑦᑎᑑᓕᕆᓂᖅ/ᖃᓪᓗᓈᑎᑐᓪᓗ ᐋᓐᓂᐊᕐᓂᓕᕆᓂᒃᑯᑦ, 
ᐃᓕᓴᕈᑕᐅᔭᕆᐊᓕᐅᒐᓗᐊᖅ ᑭᓯᐊᓂ ᐊᑐᐃᓐᓇᐅᖏᑦᑐᓂᒃ 
ᐃᓄᐃᑦ ᓄᓇᖏᑎᒍᑦ ᐊᕕᒃᑐᕐᓯᒪᔪᓂ ᑕᒪᐃᓐᓂ. 
ᐃᓄᐃᑦ ᖃᓪᓗᓈᑎᑑᕈᓐᓇᖏᑦᑐᑦ ᖃᓪᓗᓈᑦ ᓄᓇᖓᓄᑦ 
ᐊᐅᓪᓚᕆᐊᖃᖅᐸᑦᑐᑦ ᓘᑦᑖᓂᒃ ᑕᑯᔭᕐᑐᕐᓗᑎᒃ 
ᒪᓕᒃᑎᖃᐃᓐᓇᐅᔭᕐᑐᑦ ᐃᓚᒥᓂᒃ ᑐᓵᔨᐅᓕᒪᖏᑦᑐᓂᒃ. 
ᑕᒪᓐᓇ ᐅᖃᐅᓯᑎᒍᑦ ᐱᓇᐃᓗᑕᖃᓂᖅ ᐊᖏᔪᐊᓗᒃ ᐊᒻᒪ 
ᐊᒃᑐᐃᓂᖃᒻᒪᕆᑦᑐᖅ ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐃᓄᐃᑦ 
ᐃᑲᔪᕐᑕᐅᔾᔪᑎᒃᓴᕋᓗᐊᖏᓐᓄᑦ. 

ᖃᐅᔨᓴᕐᑕᐅᓯᒪᔪᑎᒍᑦ ᖃᐅᔨᔭᐅᓯᒪᕗᖅ ᐃᓄᐃᑦ 
ᑕᐃᒫᑦᓴᐃᓐᓇᖅ ᑲᓇᑕᒥᐅᑎᑐᑦ ᐊᑐᐃᓐᓇᖃᖏᑦᑐᑦ 
ᐱᓕᕆᐊᒃᓴᓂᒃ ᐊᒻᒪ ᐃᑲᔪᕐᑕᐅᔾᔪᑎᒃᓴᓂᒃ. 
ᐃᓄᓐᓂᒃ ᖃᓄᐃᖏᑦᓯᐊᕋᓱᐊᕐᓂᓕᕆᓂᕐᒧᑦ 
ᐃᖅᑲᓇᐃᔭᕐᑎᖃᖏᓗᐊᕐᓂᖅ ᐊᑲᐅᖏᓕᐅᑕᐅᖏᓐᓇᕐᐳᖅ 
ᐃᖅᑲᓇᐃᔭᕐᑎᑭᒃᓴᕐᓂᒃᑯᑦ, ᐃᖅᑲᓇᐃᔭᐃᓐᓇᕐᐸᑦᑑᒐᓄᐊᑦ, 
ᐊᒻᒪ ᑕᖃᔪᒻᒪᕆᐅᕙᑦᑐᑦ, ᐃᖅᑲᓇᐃᔭᕐᑎᐅᔪᑦ 
ᐃᓄᐃᑦ ᐊᓯᖏᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ, 
ᐊᒻᒪ ᐱᕕᒃᓴᖃᓚᐅᕐᓯᒪᑦᓯᐊᕐᓇᑎᒃ, ᑕᖃᓯᒪᓪᓗᑎᒃ 
ᐅᕝᕙᓘᓐᓃᑦ ᐃᑲᔪᕈᑎᒃᓴᖃᕋᑎᒃ ᐋᖅᑭᒋᐊᕈᑎᒃᓴᓂᒃ 
ᑐᑭᓯᐊᓂᕐᓴᐅᒋᐊᖃᓂᕐᒧᑦ ᐃᓄᐃᑦ ᐃᓕᖅᑯᓯᖓᓂᒃ, 
ᐅᖃᐅᓯᖓᓂᒃ ᐊᒻᒪ ᐱᒻᒪᕆᔭᖏᓐᓂᒃ.  ᐃᓄᐃᑦ 
ᐃᑲᔪᕐᑕᐅᔭᕆᐊᓖᑦ, ᑕᐃᒪᐃᒻᒪᑦ, ᐱᕕᒃᓴᖃᖅᑎᑕᐅᕙᖏᑦᑐᑦ 
ᒪᑐᐃᖓᑦᓯᐊᕐᑐᒃᑯᑦ, ᑐᓐᖓᓇᕐᑐᒃᑯᑦ ᓄᑖᑦ 
ᑎᑭᐅᖅᑲᑐᐃᓐᓇᕐᐸᒻᒪᑕ. ᑕᒪᒃᑯᐊ ᑕᒪᕐᒥᒃ 
ᐊᒃᑐᐃᓂᖃᖅᑐᑦ ᐊᑲᐅᖏᑦᑐᒃᑯᑦ ᖃᓂᒪᔪᓄᑦ, 
ᐃᑯᓪᓚᐅᒥᑎᑦᓯᓇᓱᐊᖏᓐᓂᕐᓴᐅᓪᓗᑎᒃ ᐊᒻᒪ 
ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐱᓕᕆᐊᒃᓴᓂᒃ. 



ᖃᓄᐃᖏᑦᓯᐊᕋᓱᐊᕐᓂᓕᕆᓂᕐᒧᑦ ᐱᓕᕆᔾᔪᓯᐅᔪᖅ 
ᐱᔾᔪᑎᒋᓪᓗᒍ: 
1. ᐃᓄᐃᑦ ᓄᓇᓕᖏᓐᓂ ᖃᓄᐃᖏᑦᓯᐊᕋᓱᐊᕐᓂᓕᕆᓂᕐᒧᑦ 
ᐃᖅᑲᓇᐃᔭᕐᑎᖃᖏᓗᐊᕐᒪᑕ ᐊᒻᒪ ᐃᑲᔪᕐᑕᐅᔾᔪᑎᒃᓴᖃᖏᓗᐊᕐᓱᑎᒃ. 

2. ᐃᓄᐃᑦ ᐊᐅᓪᓚᖃᑦᑕᕆᐊᖃᖅᑐᑦ ᐅᖓᓯᑦᑐᐊᓗᒻᒧᑦ ᐃᑲᔪᕐᑕᐅᔾᔪᑎᒃᓴᖃᖅᑐᓄᑦ 
ᐋᓐᓂᐊᓂᕐᒧᑦ, ᐊᒻᒪ ᖃᐅᔨᓴᕐᑕᐅᒋᐊᖃᖅᐸᑦᑐᑦ ᑲᒪᒋᔭᐅᑯᑖᒋᐊᖃᖅᐸᑦᓱᑎᓪᓗ. 

3. ᐃᓕᖅᑯᓯᖓᑎᒍᑦ ᐊᑲᐅᖏᓕᐅᑕᐅᔪᑦ (ᐅᖃᐅᓯᖅ, ᐃᓄᑦᑎᑐᑦ ᖃᐅᔨᒪᖏᓗᐊᕐᓂᖅ 
ᐋᓐᓂᐊᕐᓇᖏᓐᓂᓕᕆᔾᔪᓯᑎᒍᑦ, ᐊᒻᒪ ᖃᐅᔨᒪᖏᓗᐊᕐᓂᖅ ᐃᓕᖅᑯᓯᖓᓂᒃ ᐃᓄᐃᑦ) 
ᑕᒪᒃᑯᐊ ᐃᖅᑲᓇᐃᔭᕐᑎᐅᔪᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒍᑎᒋᖏᓐᓂᕐᓴᕆᒻᒪᐅᒃ 
ᐃᓄᓐᓂᒃ ᐃᑲᔪᕐᑕᐅᔭᕆᐊᓕᓐᓂᒃ. 

4. ᐃᖅᑲᓇᐃᔭᕐᑎᖃᕆᐊᖃᓂᖅ ᐊᒻᒪ ᐃᖅᑲᓇᐃᔭᕐᑎᖃᐃᓐᓇᕋᓱᐊᕐᓂᖅ 
ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐊᕐᓱᕈᕐᓇᕐᒪᑦ ᐱᔾᔪᑎᒋᓪᓗᒍ ᓄᓇᓕᓐᓂ, 
ᐃᓕᓐᓂᐊᕐᓯᒪᖏᓗᐊᕐᓂᖅ, ᐅᖓᓯᑦᑐᒥᐅᑕᐅᓂᖅ, ᐊᒻᒪ ᐊᑭᑐᔪᒻᒪᕆᐊᓘᒻᒪᑕ 
ᐃᓅᔾᔪᑎᐅᔪᑦ.

5. ᐊᒃᓱᐊᓗᒃ ᐊᑭᑐᓂᕐᓴᐅᒻᒪᑕ ᖃᓄᐃᖏᑦᓯᐊᕋᓱᐊᕐᓂᕐᒧᑦ, ᐋᓐᓂᐊᕐᓂᓕᕆᓂᕐᒧᑦ 
ᐃᑲᔪᕈᑎᒃᓴᐃᑦ. 

2002,ᒥ ᕈᐃ ᕈᒪᓅ, Roy Romanow ᐅᖃᐅᓯᖏᓐᓂ, “ᐱᓐᓇᕆᔭᐅᔪᑦ ᒪᓕᓪᓗᒋᑦ ᐸᕐᓇᓐᓂᖅ:, “Building on Values:
ᑲᓇᑕᒥ ᖃᓄᐃᖏᑦᓯᐊᕋᐊᕐᓂᕐᒧᑦ ᓯᕗᓂᒃᓴᖅ”, The Future of Health Care in Canada”, ᑎᑎᕋᖅᑕᐅᓯᒪᓂᖏᑎᒍᑦ 
ᐊᑐᓕᖁᔨᓯᒪᔪᑦ ᐊᓯᔾᔨᕐᑐᐃᖁᔨᓂᕐᒥᒃ ᐊᑯᓂᐅᔪᒧᑦ ᑐᕌᖓᓗᑎᒃ ᑲᓇᑕᒥ ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐱᓕᕆᔾᔪᓯᒃᓴᓂᒃ. 
ᑖᒃᑯᓇᓂ ᑎᑎᕋᖅᓯᒪᔪᓂ ᐅᖃᐅᓯᖃᖅᓯᒪᔪᑦ ᖃᓄᖅ ᐊᒃᑐᐃᓂᕆᔭᖓᓂᒃ ᖃᓄᐃᖏᑦᓯᐊᕋᓱᐊᕐᓂᒃᑯᑦ ᐅᑭᐅᕐᑕᕐᑐᒥᒃ ᐃᒪᓐᓇ:

“ ... ᐊᑐᐃᓐᓇᖃᖏᓗᐊᕐᓂᖅ ᐃᑲᔪᕈᑎᒃᓴᓂᒃ ᖃᓄᐃᖏᑦᓯᐊᕋᓱᐊᕐᓂᕐᒧᖅ ᐊᑲᐅᖏᓕᐅᑕᐅᒋᕗᖅ, ᐱᔾᔪᑎᑐᐊᖃᕋᑎᒃ 
ᐅᖓᓯᑦᑑᑕᐅᓂᖏᓐᓂᒃ, ᐱᔾᔪᑎᒋᓪᓗᒍ ᓄᓇᓕᐅᔪᓂ ᐊᕐᓱᕉᑎᖃᒪᑕ ᐃᖅᑲᓇᐃᔭᕐᑎᖃᐃᓐᓇᕈᓐᓇᖏᓐᓂᒃᑯᑦ 
ᐋᓐᓂᐊᓯᐅᑎᓂᒃ, ᓘᑦᑖᓂᒃ ᐊᒻᒪ ᐊᓯᖏᓐᓂᒃ ᐋᓐᓂᐊᕐᓂᓕᕆᓂᕐᒧᑦ ᐃᖅᑲᓇᐃᔭᕐᑎᐅᔪᓂᒃ...ᑕᒪᓐᓇᐅᒐᓗᐊᕐᒥᑎᓪᓗᒍᓕ 
ᖃᐅᔨᓴᕈᑎᖃᑦᓯᐊᖏᓐᓂᖅ ᐋᓐᓂᐊᔪᓂᒃ ᐊᒻᒪ ᐊᓯᖏᓐᓂᒃ ᐃᑲᔪᕈᑎᒃᓴᐅᓕᕐᑐᓂᒃ ᐅᓪᓗᒥ... ᓱᓇᕐᕈᑎᒃᓴᑭᒃᓴᓗᐊᕐᐸᑦᑐᑦ 
ᐊᒻᒪ ᑕᒪᓐᓇ ᐊᒃᓱᐊᓗᒃ ᐋᖅᑭᒋᐊᕆᐊᓕᒃ. (ᐃᓄᐃᑦ)...ᐊᐅᓪᓚᖃᑦᑕᕆᐊᖃᒪᑕ ᐃᑲᔪᕐᑕᐅᓂᐊᕈᑎᒃ. ᑕᒪᓐᓇ ᑐᑭᖃᖅᑐᖅ 
ᐃᒪᓐᓇ ᐊᐅᓪᓚᕐᓯᒪᒋᐊᖃᖅᑐᑦ ᐅᓪᓗᒐᓴᓐᓂ ᐅᕝᕙᓘᓐᓂᑦ ᐱᓇᓱᐊᕈᓯᒐᓴᓐᓂ ᐃᒪᒥᓂᒃ ᕿᒪᐃᓯᒪᓗᑎᒃ ᐊᒻᒪ 
ᐃᑲᔪᕐᓯᒍᓐᓇᕐᑑᒐᓗᐊᓂᒃ, ᐊᑭᑐᓗᐊᓘᓪᓗᓂᓗ ᑐᔪᕐᒥᕕᒃᓴᓄᑦ ᓂᕿᒋᐊᖃᓂᕐᒧᓪᓗ.” 2

ᓄᓇᕕᒃ 
1975,ᒍᑎᓪᓗᒍ. ᐃᓄᐃᑦ ᓄᓇᕕᒻᒥ ᐊᒻᒪ ᐊᓪᓚᐃᑦ 
ᑯᕇ ᔭᐃᒥᔅ ᐸᐃᒥᐅᑦ ᐊᑎᓕᐅᕈᑎᖃᓚᐅᕐᓯᒪᕗᑦ 
ᐊᖏᕈᑕᐅᔪᓂᒃ ᔭᐃᒥᔅ ᐸᐃᒥ ᐊᒻᒪ ᑲᓇᑕᐅᑉ 
ᒐᕙᒪᒃᑯᖏᓐᓄᑦ, ᐊᒻᒪ ᑯᐸᐃᑉ ᒐᕙᒪᒃᑯᖏᓐᓄᑦ 
ᐊᑎᓕᐅᕈᑕᐅᑎᓪᓗᒍ. ᑖᒃᑯᐊ ᐊᖏᖃᑎᒌᒍᑕᐅᓯᒪᔪᑦ 
ᐊᑐᕐᓱᒋᑦ, ᑯᐸᐃᑉ ᒐᕙᒪᒃᑯᖏᑦ ᑲᒪᒋᐊᖃᑎᑕᐅᓚᐅᕐᓯᒪᔪᑦ 
ᐋᓐᓂᐊᕐᓇᖏᓐᓂᓕᕆᓂᕐᒧᐊᖓᔪᓂᒃ ᐋᓐᓂᐊᕕᓐᓄᑦ, 
ᐋᓐᓂᐊᕕᐊᐱᓐᓄᓗ, ᐊᒻᒪ ᑭᖑᓂᐊᒍᑦ ᑐᓂᔭᐅᒋᓪᓗᓂ 
ᑲᒪᒋᐊᖃᓂᖅ ᑯᕇ ᐋᓐᓂᐊᕐᓇᖏᓐᓂᓕᕆᓂᕐᒧᑦ/
ᐃᓅᓯᓕᕆᓂᕐᒧᓪᓗ ᑲᑎᒪᔨᖏᓐᓄᑦ. ᐅᓪᓗᒥᓕ ᑯᐸᐃᒃᒥ 
ᒐᕙᒪᒃᑯᑦ ᑮᓇᐅᔭᖃᖅᑎᑦᓯᕙᑦᑐᑦ ᐊᐅᓚᑕᐅᒍᑎᖏᓐᓂᒃ 
ᐋᓐᓂᐊᕐᓂᓕᕆᓂᕐᒧᑦ ᐃᑲᔪᕈᑎᒃᓴᐃᑦ, ᓄᓇᕕᒻᒥ 
ᒪᕐᕈᑎᓕᖓᑎᓪᓗᒍ ᓄᓇᓕᖏᓐᓂ ᐊᕕᒃᑐᓯᒪᔪᑎᒍᑦ - 
ᐊᖕᑳᕙ ᐊᒻᒪ ᕼᐊᑦᓴᓐ ᐸᐃ. ᐊᑐᓂᑎᑦ ᐊᕕᒃᑐᕐᓯᒪᔪᑎᒍᑦ 
ᐊᐅᓚᑕᐅᓂᖃᖅᑐᑦ ᑲᑎᒪᔨᖏᓐᓄᑦ ᑭᒡᒐᕐᑐᕐᑎᖃᖅᓱᑎᒃ 
ᓯᕗᓕᐅᕐᑎᓂᒃ ᓄᓇᓕᓐᓂᑦ, ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ 
ᒐᕙᒪᓂᑦ ᐊᒻᒪ ᐋᓐᓂᐊᕐᓇᖏᓐᓂᓕᕆᓂᕐᒧᑦ/
ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐱᓇᓱᐊᕐᑎᓂᒃ. ᐃᑲᔪᕈᑎᒃᓴᐃᑦ 
ᑕᒪᒃᑯᐊ ᒐᕙᒪᐃᑦ ᐊᑖᒍᑦ ᐋᖅᑭᒃᓱᕐᑕᐅᓯᒪᔪᑦ 
ᐊᑐᐃᓐᓇᐅᔪᑦ ᑕᒪᐃᓐᓄᑦ ᑭᒃᑯᑐᐃᓐᓇᕐᓄᑦ, ᖃᓄᐃᑦᑐᒥᒃ 
ᐃᓕᖅᑯᓯᖃᕋᓗᐊᕐᐸᑕ ᓱᖁᑎᒋᓇᒋᑦ. 

ᑲᓇᑕᐅᑉ ᒐᕙᒪᖏᑦ ᑮᓇᐅᔭᖃᖅᑎᑦᓯᕙᑦᑐᑦ 
ᐊᓪᓚᓄᑦ ᐃᓄᓐᓄᓪᓗ ᖃᓄᐃᖏᑦᓯᐊᕋᓱᐊᕐᓂᕐᒧᑦ 
ᐃᑲᔪᕈᑎᒃᓴᓄᐊᖓᔪᓂᒃ ᐱᓕᕆᐊᒃᓴᓄᑦ ᐊᒻᒪ 
ᓄᒃᑎᕿᓯᒪᔪᑦ ᑯᐸᐃᒃᒧᑦ ᑲᒪᒋᔭᐅᓂᐊᕐᑐᓂᒃ ᓄᓇᕕᒻᒥ. 
ᐅᑯᐊ ᐃᓚᖏᑦ ᑲᔪᓯᒋᐊᕐᑎᑕᐅᓯᒪᔪᑦ ᓱᕈᓯᕐᓄᑦ 
ᐃᑲᔪᕈᑎᒃᓴᐃᑦ, ᑲᔪᓯᑎᑦᓯᕙᓪᓕᐊᓂᖅ ᖃᓄᐃᖏᑦᑐᓂᒃ 
ᓄᓇᓕᓐᓂᒃ, ᕿᑐᕐᖓᒃᓴᓖᑦ ᓂᕿᑦᓯᐊᕙᒋᐊᖃᓂᖏᑦ, 
ᐊᒻᒪ ᓇᓪᓕᐅᒃᑯᒫᖃᕈᑕᐅᓇᑎᒃ ᐃᑲᔪᕈᑎᒃᓴᐃᑦ 
ᖃᓄᐃᖏᑦᓯᐊᕋᓱᐊᕐᓂᒃᑯᑦ. 

ᓄᓇᕕᒻᒥ ᐊᕕᒃᑐᕐᓯᒪᓂᖏᑎᒍᑦ ᖃᓄᐃᖏᑦᓯᐊᕋᓱᐊᕐᓂᕐᒧᑦ/
ᐃᓅᓯᓕᕆᓂᕐᒧᓪᓗ ᑲᑎᒪᔨᐅᔪᑦ ᐊᔾᔨᐅᖏᓐᓂᖃᒪᑕ 
ᓵᖓᑦᓯᓂᖏᑦ ᑲᓇᑕᐅᑉ ᒐᕙᒪᒃᑯᖏᓄᑦ ᐱᓕᕆᐊᒃᓴᐃᑦ 
ᖃᓄᐃᖏᑦᓯᐊᕋᓱᐊᕐᓂᕐᒧᑦ ᑮᓇᐅᔭᖃᑎᑦᓯᕙᓐᓂᖏᓐᓂᒃ 
ᑯᐸᐃᑉ ᒐᕙᒪᒃᑯᖏᓐᓂᒃ. 

ᓄᓇᑦᓯᐊᕗᑦ 
ᑎᐱᓯᐱ 1, 2005,ᒥ, ᐃᓄᐃᑦ ᓚᐸᑐᐊᒥᐅᑦ 
ᐊᑎᓕᐅᕈᑎᖃᓚᐅᕐᐳᑦ ᓇᒻᒥᓂᖅ ᒐᕙᒪᖃᓂᕐᒧᑦ 
ᐊᒻᒪ ᓄᓇᑖᕐᓂᕐᒧᑦ ᐊᖏᕈᑎᓂᒃ ᑲᓇᑕᐅᓪᓗ 
ᒐᕙᒪᒃᑯᖏᑦ ᐊᒻᒪ ᓂᐅᕙᐅᓐᓚᓐ, ᓚᐸᑐᐊᓪᓗ 
ᒐᕙᒪᖏᑦ. ᐱᓂᐊᕐᓂᖃᖅᑐᑦ ᖃᓄᐃᖏᑦᓯᐊᕋᓱᐊᕐᓂᕐᒧᑦ 
ᐃᑲᔪᕈᑎᒃᓴᑎᒍᑦ ᑲᒪᒋᔭᐅᒐᔭᕐᑐᓂᒃ ᓚᐸᑐᐊᒥ ᑯᕆᓐᕕᐊᓪ 
ᐊᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᑎᒍᑦ, Labrador 

ᖃᓄᐃᖏᑦᓯᐊᕋᓱᐊᕐᓂᕐᒧᑦ 
ᐃᑲᔪᕈᑎᒃᓴᐃᑦ  
ᑲᓇᑕᒥ ᖃᓪᓗᓈᑦ ᓄᓇᖓᓂ ᐊᒻᒪ ᐅᑭᐅᕐᑕᕐᑐᒥ 
ᐊᕕᒃᑐᕐᓯᒪᔪᑎᒍᑦ ᑲᒪᔪᒃᓴᐅᑎᑕᐅᕗᑦ 
ᓴᖅᑭᑕᐅᔭᕆᐊᖃᓂᖏᓐᓂᒃ ᐋᓐᓂᐊᕐᓂᓕᕆᔾᔪᓰᑦ 
ᐃᓄᖁᑎᒥᓄᑦ, ᑮᓇᐅᔭᖃᖅᑎᑦᓯᓗᑎᓪᓗ ᑲᓇᑕᐅᑉ 
ᒐᕙᒪᒃᑯᖏᑦ ᒪᓕᓪᓗᒋᑦ ᑲᓇᑕᒥ ᐋᓐᓂᐊᕐᓂᓕᕆᓂᕐᒧᑦ 
ᓄᒃᑎᕆᒍᑏᑦ. 

ᐱᔾᔪᑎᒋᓪᓗᒋᑦ ᐊᑐᐊᒐᐃᑦ, ᒪᓕᒐᐃᑦ ᐊᒻᒪ ᓯᕗᓪᓕᕕᓂᑎᒍᑦ 
ᐱᖅᑯᓰᑦ, ᑲᓇᑕᐅ ᒐᕙᒪᒃᑯᖏᑦ ᐊᑐᐃᓐᓇᖃᖅᑎᑦᓯᕙᑦᑐᑦ 
ᐃᑲᔪᕈᑎᒃᓴᒃᑲᓐᓂᕐᓂᒃ ᐋᓐᓂᐊᕐᓂᓕᕆᓂᒃᑯᑦ ᐊᓪᓚᓄᑦ ᐊᒻᒪ 
ᐃᓄᓐᓄᑦ, ᐊᒻᒪ ᑮᓇᐅᔭᖃᖅᑎᑦᓯᕙᑦᑐᑦ ᑭᒃᑯᑐᐃᓐᓇᕐᓄᑦ 
ᐋᓐᓂᐊᕐᓂᓕᕆᓂᒃᑯᑦ ᐃᑲᔪᕈᑎᒃᓴᓄᐊᖓᔪᓂᒃ, 
ᖃᓄᐃᖏᑦᓯᐊᕋᓱᐊᕐᓂᕐᒧᑦ ᑲᔪᖏᖅᓱᐃᔾᔪᑎᒃᓴᓄᐊᖓᔪᓂᒃ 
ᐊᒻᒪ ᖃᐅᔨᓴᕐᓂᕐᒧᑦ ᐊᒻᒪ ᐃᑯᓪᓚᐅᒥᑎᑦᓯᓇᓱᐊᕐᓂᕐᒧᑦ 
ᐊᑦᑕᓇᕐᑐᓂᒃ ᐊᕙᑎᓕᕆᓂᒃᑯᑦ. 

ᓄᓇᕗᑦ ᐊᒻᒪ ᓄᓇᑦᓯᐊᖅ 
ᓄᓇᑦᓯᐊᑉ ᐊᒻᒪ ᓄᓇᕗᑦ ᒐᕙᒪᖏᑦ ᑲᔪᓯᑎᑦᓯᕙᑦᑐᑦ 
ᐃᑲᔪᕈᑎᒃᓴᓂᒃ ᐋᓐᓂᐊᕐᓂᓕᕆᓂᕐᒧᑦ/
ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐅᑭᐅᕐᑕᕐᑐᒥᐅᓄᑦ, 
ᒪᓕᑦᓱᒋᑦ ᑲᓇᑕᒥ ᐋᓐᓂᐊᕐᓇᖏᓐᓂᓕᕆᓂᕐᒧᑦ/
ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐱᖅᔭᖅ,  Canada 
Health Act. ᐋᓐᓂᐊᕕᓐᓄᑦ ᐊᒻᒪ ᓘᓐᑖᓄᑦ 
ᑮᓇᐅᔭᖃᖅᑎᑦᓯᕙᑦᑐᑦ ᒐᕙᒪᖏᑦ ᐅᑭᐅᕐᑕᕐᑐᒥᐅᑦ 
ᐊᖅᑯᑎᖃᖅᓱᑎᒃ ᑲᓇᑕᒥ ᐋᓐᓂᐊᕐᓇᖏᓐᓂᓕᕆᔨᒃᑯᓐᓂᒃ 
ᐊᒻᒪ ᐃᓅᓯᓕᕆᓂᕐᒧᑦ ᓄᒃᑎᕆᔨᓂᑦ ᐊᒻᒪ 
ᐅᑭᐅᕐᑕᕐᑐᒥ ᑮᓇᐅᔭᓕᕆᓂᒃᑯᑦ ᐊᑭᓖᕙᓐᓂᒃᑯᑦ. 
ᐋᓐᓂᐊᕐᓂᓕᕆᓂᒃᑯᑦ ᐃᑲᔪᕈᑎᒃᓴᖃᖅᑎᑕᐅᕙᑦᑐᑦ ᐃᓄᐃᑦ 
ᓇᓂᑐᐃᓐᓇᖅ ᐅᑭᐅᕐᑕᕐᑐᒥ ᓄᓇᖃᕋᓗᐊᕐᐸᑕ, ᐊᒻᒪ 
ᓄᓇᖃᖅᑳᖅᑐᕕᓂᐅᓂᑐᐃᓐᓇᐅᖏᑦᑐᒃᑯᑦ. 

ᐃᓄᐃᑦ ᐅᑭᐅᕐᑕᕐᑑᑉ ᐊᕕᒃᑐᕐᓯᒪᓂᖏᓐᓂ ᑕᒪᐃᓐᓂ 
ᐱᓕᕆᖃᑕᐅᓪᓚᕆᑉᐸᓕᕐᑐᑦ, ᑲᒪᖃᑕᐅᓪᓗᑎᒃ 
ᖃᓄᐃᖏᑦᓯᐊᕋᓱᐊᕐᓂᕐᒧᑦ ᒪᓕᒐᒃᓴᓂᒃ, ᐃᓕᕆᐊᒃᓴᓂᒃ 
ᐊᒻᒪ ᐃᑲᔪᕈᑎᒃᓴᐃᑦ ᓴᖅᑭᑕᐅᔭᕆᐊᖃᓂᖏᓐᓂᒃ, 
ᑕᐃᒪᐃᒻᒪᑦ ᖁᔭᓕᔭᕗᑦ ᓄᓇᑖᕐᓂᐅᓚᐅᕐᓯᒪᔪᒃᑯᑦ 
ᒐᕙᒪᐅᓕᕐᑐᑦ ᐃᑲᔪᕐᑕᐅᔪᒪᓯᒪᓂᖏᓐᓂᒃ ᐃᓄᓐᓂᑦ ᐊᒻᒪ 
ᑎᓕᐅᕐᑕᐅᔾᔪᑎᒋᔪᒪᓯᒪᒻᒪᒋᑦ. ᑕᒪᕐᒥᒃ ᐃᓄᕕᐊᓗᐃᑦ 
ᑲᑐᔾᔨᖃᑎᒌᖓ ᐊᒻᒪ ᓄᓇᕗᑦ ᑐᓐᖓᕕᒃᑯᑦ 
ᑲᑎᒪᖃᑕᐅᓚᐅᕐᑐᑦ ᐃᓱᒪᒃᓴᕐᓯᐅᖃᑕᐅᓪᓗᑎᒃ ᐊᒻᒪ 
ᐸᕐᓇᖃᑕᐅᓪᓗᑎᒃ ᐋᖅᑭᒃᓱᐃᒋᐊᖃᓂᕐᒧᑦ ᐊᒻᒪ 
ᓴᖅᑭᑎᑦᓯᒋᐊᖃᓂᕐᒧᑦ ᖃᓄᐃᖏᑦᓯᐊᕋᓱᐊᕐᓂᕐᒧᖅ 
ᐃᑲᔪᕈᑎᒃᓴᓂᒃ ᐱᔾᔪᑎᖃᖅᓱᑎᒃ ᐅᑭᐅᕐᑕᕐᑑᑉ 
ᐊᕕᒃᑐᕐᓯᒪᓂᖏᑎᒍᑦ ᒪᕐᕋᐃᑎᒍᑦ.

Grenfell Health, ᑎᓴᒪᒋᔭᐅᓪᓗᑎᒃ ᑲᑎᒪᔨᐅᔪᓄᑦ 
ᐊᕕᒃᑐᕐᓯᒪᓂᖏᑎᒍᑦ ᓂᐅᕙᐅᓐᓛᓐ ᐊᒻᒪ ᓛᐸᑐᐊᑉ. 
ᐃᑲᔪᕈᑎᒃᓴᐃᑦ ᑲᔪᓯᑎᑕᐅᕙᓚᐅᕐᑐᑦ ᓚᐸᑐᐊᕐᒥ ᐃᓄᐃᑦ 
ᐋᓐᓂᐊᓇᖏᓐᓂᓕᕆᓂᕐᒧᑦ ᑲᒥᓴᖓᓄᑦ, ᐃᓱᒪᒃᑯᑦ 
ᐊᕐᓱᕈᕈᑎᖃᖅᑐᓄᑦ ᐊᒻᒪ ᐊᔪᕆᓯᒪᓂᕐᒧᑦ ᐃᑲᔪᕈᑎᑎᒍᑦ, 
ᐋᓐᓂᐊᓯᐅᑎᖃᕈᓐᓇᕐᓂᖅ, ᐊᖏᕐᕋᒥ ᓄᓇᓕᓐᓂᓗ 
ᐃᑲᔪᕐᑕᐅᔾᔪᑏᑦ, ᐊᕙᑎᓕᕆᓂᕐᒧᑦ, ᓇᓪᓕᐅᒃᑯᒫᖃᕈᑕᐅᓇᑎᒃ 
ᐃᑲᔪᕈᑎᒃᓴᓄᑦ ᐊᒻᒪ ᓱᕈᓯᕐᓄᑦ ᐸᐃᕆᕕᒃᓴᐃᑦ, 
ᐃᑲᔪᕐᓯᔭᐅᔪᓐᓇᕐᓂᐊᓕᕐᑐᑦ ᐱᔪᓐᓇᕐᓂᖏᑎᒍᑦ ᓄᓇᑦᓯᐊᕗᑦ 
ᐋᖅᑭᒃᓱᐃᒍᓐᓇᕐᓂᐊᕐᒪᑕ ᐃᓄᓐᓄᑦ ᐊᑲᐅᓈᕐᓂᕐᓴᓂᒃ 
ᐃᑲᔪᕈᑎᒃᓴᓂᒃ. 

ᒪᓕᓪᓗᒋᑦ ᓄᓇᑖᕐᓯᒪᓂᕐᒧᑦ ᐊᖏᕈᑕᐅᓯᒪᔪᑦ, ᐃᓄᐃᑦ 
ᐊᐅᓚᑦᓯᖔᕈᓐᓇᕐᓯᓂᐊᕐᑐᑦ ᓄᓇᓕᓐᓂ ᑕᑯᔭᐅᕕᓐᓂᒃ ᐊᒻᒪ 
ᓱᕈᓯᕐᓄᑦ ᐃᓚᒌᓄᓐᓗ ᐃᑲᔪᕐᑕᐅᔾᔪᑎᒃᓴᓂᒃ ᓄᓇᑦᓯᐊᕗᒻᒥ, 
ᑕᒪᒃᑯᐊ ᑮᓇᐅᔭᖃᕆᐊᖃᓂᖅ ᐊᒻᒪ ᐃᓪᓗᖃᕆᐊᖃᓂᖅ 
ᐱᓇᓱᐊᕐᕕᒃᓴᓂᒃ ᐱᔭᕇᖅᑕᐅᒃᐸᑕ. 

ᒪᓕᒐᒃᓴᐃᑦ ᐊᒻᒪ ᑎᓕᔭᐅᒍᑎᒋᓯᒪᔭᖏᑦ ᓱᓕ 
ᐋᖅᑭᒃᓱᕐᑕᐅᕙᓪᓕᐊᒻᒪᑕ ᐊᒻᒪ ᓇᓗᓇᐃᔭᕐᑕᐅᓪᓗᑎᒃ, ᑭᓯᐊᓂ 
ᓄᓇᑖᕐᓯᒪᓂᖅ ᐱᒻᒪᕆᐅᕗᖅ ᐊᓪᓗᕆᐊᕈᑎᖏᔭᐅᓪᓗᓂ 
ᐋᖅᑭᒃᓱᐃᒐᔭᕐᓂᕐᒧᑦ ᓈᒻᒪᓐᓂᕐᓴᓂᒃ ᐃᑲᔪᕈᑎᒃᓴᓂᒃ 
ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐊᒻᒪ ᐱᓕᕆᐊᒃᓴᑎᒍᑦ 
ᐃᓄᖏᓐᓄᑦ ᓄᓇᑦᓯᐊᕗᒻᒥ. 

ᐃᓚᖓ 2: ᐃᓄᐃᑦ ᐊᒻᒪ ᑳᓐᓱᕐ
ᑳᓐᓱᕐ ᐊᕐᓱᕈᕕᔾᔪᐊᕐᓇᕐᐳᖅ 
ᑭᓪᓕᓯᓂᐊᕐᑎᒃᑯᑎᒍᑦ ᓄᐊᑕᐅᓯᒪᔪᑦ ᑳᓐᓱᓕᕆᓂᐅᑉ ᒥᒃᓵᓄᑦ 
ᐃᓄᓐᓄᐊᖓᔪᓂᒃ ᓄᓇᕕᒻᒥ ᐊᒻᒪ ᓄᓇᕗᒻᒥ ᐊᒥᒐᓗᐊᕐᐳᑦ. 
ᑲᑎᕐᓱᕐᑕᐅᓯᒪᔪᑦ ᑐᑭᓯᒋᐊᕐᕕᒃᓴᐃᑦ ᑐᕌᖓᔪᑦ ᐃᓄᓐᓄᑦ 
ᓄᓇᑦᓯᐊᒥ, ᐊᒻᒪ ᓇᓂᑐᐃᓐᓇᖅ ᓄᓇᕗᒻᒥ ᑐᕌᖓᓂᕐᓴᐅᕗᑦ. 

ᓴᓂᐊᓂ ᑲᓇᑕᒥᐅᖅ, ᐃᓄᐃᑦ ᐅᓄᕐᓂᕐᓴᒻᒪᕆᐅᕗᑦ 
ᐳᕙᒃᑯᑦ ᐋᓐᓂᐊᖃᓕᕐᐸᑦᑐᑦ, ᑎᖑᒃᑯᑦ, ᐃᒡᒋᐊᕐᓗᓐᓂᒃᑯᑦ, 
ᓯᐅᓯᕆᓂᒃᑯᑦ, ᐊᒻᒪ ᑲᓐᓱᖃᓂᒃᑯᑦ ᓄᕙᒃᑯᑦ. ᑭᓯᐊᓂ, ᐃᓄᐃᑦ 
ᐅᓄᖏᓐᓂᕐᓴᐅᓪᓗᑎᒃ ᑳᓐᓱᖃᖅᐸᑦᑐᑦ ᐃᕕᐊᖏᖏᑎᒍᑦ, 
ᐃᔾᔪᖏᑎᒍᑦ, ᐊᒻᒪ ᐃᓕᓪᐊᖏᑎᒍᑦ. 3

ᑳᓐᓱᖃᓂᖅ ᐊᖏᓪᓕᕙᓪᓕᐊᑐᐃᓐᓇᖅᐳᖅ, ᐱᓗᐊᕐᑐᒥᒃ 
ᐋᖅᑭᒃᑕᐅᔪᓐᓇᕐᑐᑦ ᓲᕐᓗ ᐳᕙᒃᑯᑦ ᑳᓐᓱᖃᓂᖅ. 
ᓯᒡᒐᓕᐊᕐᑐᓂᖅ ᐱᔾᔪᑕᐅᑎᓪᓗᒍ, ᐊᒻᒪ ᐃᓕᒪᒋᔭᐅᒋᕗᖅ 
ᓱᕈᕐᓇᖅᑐᑦ, PCBs (polychlorinated biphenyls) ᐊᒻᒪ 
ᐊᓯᖏᑦ ᓯᓚᒧᑦ ᓱᕈᕐᓇᖅᑐᑦ,  POPs (persistent organic 
pollutants) ᑳᓐᓱᖃᕆᐊᓪᓚᒍᑕᐅᔪᕆᔭᐅᓪᓗᑎᒃ ᐃᓄᓐᓄᑦ.

ᓄᓇᑦᓯᐊᖅ 
ᑭᓕᓯᓂᐊᕐᑕᐅᓯᒪᔪᑎᒍᑦ ᖃᐅᔨᓯᒪᕗᑦ ᑳᓐᓱᕐ 
ᑐᖁᒍᑕᐅᓂᖅᐸᐅᕙᓐᓂᖓ ᐊᖏᓪᓕᒋᐊᕐᓯᒪᔪᖅ ᓄᓇᑦᓯᐊᒥ 
1990 ᐊᒻᒪ 2002 ᐊᑯᓐᓂᖏᓐᓂ. ᑳᓐᓱᕐ ᐅᓪᓗᒥ 
20%,ᖑᑎᓪᓗᒍ ᑐᖁᒍᑕᐅᕙᑦᑐᖅ ᓄᓇᑦᓯᐊᒥᐅᓄᑦ, 
ᑐᓪᓕᕆᔭᐅᓪᓗᓂ ᑐᖁᒍᑕᐅᕙᑦᑐᒧᑦ ᐋᓐᓂᕐᓂᒃᑯᑦ ᐊᒻᒪ 
ᑐᖁᓐᓇᕐᑐᕐᑐᕐᓂᒃᑯᑦ (38%).

ᖃᐅᔨᔭᐅᕙᑦᑐᑦ ᐊᕐᓇᐃᑦ ᑳᓐᓱᖃᖅᑐᑦ ᐃᓄᐃᑦ ᓄᓇᑦᓯᐊᒥ 
ᐃᕕᐊᖏᒃᑯᑦ (22%), ᐃᕐᖢᒃᑯᑦ (22%), ᐃᒡᒋᐊᒃᑯᑦ, 
ᐊᓂᕐᑎᕆᐅᑎᒃᑯᑦ, ᐊᒻᒪ ᐳᕙᒃᑯᑦ (19%).

ᑕᐃᒪ ᑳᓐᓱᖃᕆᔭᐅᒡᒍᔪᑦ ᐃᓄᓐᓄᑦ ᐊᖑᑎᓄᑦ ᐅᑭᐅᕐᑕᕐᑐᒥ 
ᐃᒡᒋᐊᒃᑯᑦ, ᐊᓂᕐᑎᕆᐅᑎᒃᑯᑦ, ᐊᒻᒪ ᐳᕙᒃᑯᑦ (25%) ᐊᒻᒪ 
ᐊᕿᐊᕈᒃᑯᑦ (16%).

ᓄᓇᕗᑦ 
ᒪᓕᓪᓗᒋᑦ ᑳᓐᓱᓕᕆᓂᕐᒧᑦ ᖃᐅᔨᓴᕈᑕᐅᓯᒪᔪᑦ, ᑲᑎᓪᓗᒋᑦ 
134,ᖑᕗᑦ ᐳᕙᒃᑯᑦ ᑳᓐᓱᖃᓂᕋᖅᑕᐅᓚᐅᕐᑐᑦ ᓄᓇᕗᒻᒥ 
1988 ᐊᒻᒪ 1997 ᐊᑯᓐᓂᖏᓐᓂ, ᓇᓗᓇᐃᕈᑕᐅᓪᓗᑎᒃ 
34%,ᖑᓪᓗᐊᕐᑐᑦ ᑖᒃᑯᓇᖓᑦ 354,ᓂᒃ ᑳᓐᓱᖃᖅᑐᓂᑦ 
ᑎᑎᕋᖅᑕᐅᓯᒪᔪᓂᑦ ᐊᕐᕌᒍᑦ ᖁᓕᑦ ᐃᓗᐊᓂ. ᕿᑭᕐᑖᓗᒻᒥ, 
ᐳᕙᒃᑯᑦ ᑳᓐᓱᖃᖅᑐᑦ ᐅᓄᕐᓂᖃᖅᓯᒪᔪᑦ  42%.   
ᑲᓇᑕᓕᒫᒥ, ᐳᕙᒃᑯᑦ ᑳᓐᓱᕐᑲᖅᐳᑦᑐᑦ 16%,ᖑᓪᓗᐊᓚᐅᕐᒪᑕ 
ᑕᐃᑦᓱᒪᓂᑦᓴᐃᓐᓇᖅ. ᑐᑭᓯᒋᐊᕐᕕᒃᓴᐃᑦ ᐱᔾᔪᑎᖃᖏᑦᑐᑦ 

ᐃᓄᓐᓄᐊᖓᔪᓂᒃ ᐊᒻᒪ ᑐᑭᓯᒋᐊᕐᕕᒃᓴᐃᑦ ᐊᑐᐃᓐᓇᐅᔪᑦ 
ᒪᓕᑦᓱᒋᑦ ᓄᓇᕗᒻᒥᐅᑦ, 85%,ᖑᓪᓗᐊᕐᑎᓪᓗᒋᑦ ᐃᓄᐃᑦ 
ᐃᓄᒋᐊᓐᓂᖏᑦ.  

ᐅᑯᐊ ᑭᓪᓕᓯᓂᐊᕈᑕᐅᓯᒪᔪᑦ ᒐᕙᒪᒃᑯᖏᓐᓂᑦ ᓄᓇᕗᑦ, 
ᐋᓐᓂᐊᕐᓇᖏᓐᓂᓕᕆᓂᕐᒧᑦ/ᐃᓅᓯᓕᕆᕐᒧᓪᓗ 
ᐱᓕᕆᕕᐊᓂᑦ, ᐊᕐᕌᒍᓂ ᖁᓕᓂ (10) ᖃᐅᔨᓴᕐᑕᐅᓂᑯᐃᑦ 
ᑳᓐᓱᖃᓂᐅᑉ ᒥᒃᓵᓄᑦ ᓄᓇᕗᒻᒥ (1992-2001). 

•  ᑳᓐᓱᖃᓂᖅ ᐳᕙᒃᑯᑦ, ᐃᕐᖢᒃᑯᑦ, ᐃᕕᐊᖏᒃᑯᑦ ᐊᒻᒪ   		
   ᕿᖓᒃᑯᑦ/ᑐᕐᖢᐊᒃᑯᒃ ᐊᑐᕐᑕᐅᓂᕐᐸᐅᓯᒪᒧᑦ ᓄᓇᕗᒻᒥ  
   1992 ᐊᒻᒪ 2001 ᐊᑯᓐᓂᖏᓐᓂ.

•  ᑳᓐᓱᖃᓂᖅ ᕿᓕᕐᓯᓂᒃᑯᑦ, ᕿᖓᒃᑯᑦ/ᐃᒡᒋᐊᒃᑯᑦ,          
   ᑐᕐᖢᐊᒃᑯᑦ, ᐃᕐᖢᒃᑯᑦ, ᑎᖑᒃᑯᑦ ᐊᒻᒪ ᐳᕙᒃᑯᑦ   
   ᐊᖏᓂᕐᓴᒻᒪᕆᐅᔪᖅ ᓄᓇᕗᒻᒥ ᓴᓂᐊᓂ ᑲᓇᑕᐅᑉ.

•  ᐳᕙᒃᑯᑦ ᑳᓐᓱᖃᓂᖅ ᐊᑐᕐᑕᐅᓂᕐᐸᐅᕙᑦᑐᖅ ᓄᓇᕗᒻᒥ,  
   39%,ᖑᓪᓗᑎᒃ ᑳᓐᓱᖃᓚᐅᕐᑐᑦ ᐊᕐᕌᒍᑦ ᖁᓖᑦ (10)  
   ᐃᓗᐊᓂ (1992-2001.  

•  ᐊᕿᐊᕈᒃᑯᑦ ᑳᓐᓱᖃᓂᖅ ᑐᓪᓕᕆᔭᐅᕙᑦᑐᖅ ᓄᓇᕗᒻᒥ.

•  ᓄᓇᕗᒻᒥ, 70% ᓴᓂᐊᓂ ᐃᓇᓗᐊᒃᑯᑦ ᑳᓐᓱᖃᖅᐸᑦᑦ  
   ᐊᕐᕌᒍᖃᓚᐅᕐᓇᑎᒃ ᓱᓕ 70,ᓂᒃ ᑲᓇᑕᒥ, ᐊᒻᒪ 70% 
   ᓴᓂᐊᓂ ᐃᓇᓗᐊᒃᑯᑦ ᑳᓐᓱᖃᖅᐸᑦᑐᑦ ᐊᕐᕌᒍᖃᓕᕐᓱᑎᒃ 
   ᐅᖓᑕᓄᑦ 70..

•  ᑕᐃᒪ ᑳᓐᓱᕆᔭᐅᒡᒍᔪᖅ ᐊᖑᑎᓄᑦ ᐳᕙᒃᑯᑦ, 
  43%,ᕆᔭᐅᓪᓗᐊᕐᓱᓂ ᐊᖑᑎᓄᑦ ᑳᓐᓱᖃᖅᐸᑦᑐᓄᑦ.  

•  ᑳᓐᓱᒋᔭᐅᒡᒍᓂᕐᐸᐅᓚᐅᕐᑐᖅ ᐊᕐᓇᓄᑦ 
   ᓄᑕᖅᑭᐅᕐᕕᖏᒍᑦ, 30%ᕆᔭᐅᓪᓗᓂ (ᓯᐊᒻᒪᒍᓐᓇᕐᑐᖅ 
   ᐊᒻᒪ ᓯᐊᒻᒪᒍᓐᓇᖏᑦᑐᖅ.  

•  ᓄᓇᕗᒻᒥ ᑳᓐᓱᖃᖅᑐᑦ ᖃᐅᔨᔭᐅᖃᑦᑕᕐᓯᒪᔪᑦ      
   ᑲᔪᓯᕙᓪᓕᐊᓕᕐᑎᓪᓗᒋᑦ ᑳᓐᓱᖏᑦ. 4



ᓯᓚᕐᔪᐊᑉ ᐅᑭᐅᕐᑕᕐᑐᖓᓂ ᐃᓄᐃᑦ ᑳᓐᓱᖃᓂᕐᒧᑦ ᕿᒥᕐᕈᔭᐅᓂᖏᑦ
ᓘᑦᑖᖅ ᑰ ᔭᖕ, Dr. Kue Young ᓯᓚᑦᑐᕐᓴᕐᕕᐊᓂᑦ ᑐᕌᓐᑐ ᑲᑎᕐᓱᐃᓚᕐᒪᑦ ᑐᑭᓯᒋᐊᕐᕕᒃᓴᓂᒃ ᓯᓚᕐᔪᐊᒥ 
ᐅᑭᐅᕐᑕᕐᑐᒥ ᐃᓄᖏᓐᓂᑦ ᐊᓛᔅᑲᒥ, ᑎᓐᒪᒃᒥ/ᐊᑯᑭᑦᑐᓂ, ᐊᒻᒪ ᑲᓇᑕᒥ. ᖃᐅᔨᓴᕐᓂᐊᒍᑦ ᖃᐅᔨᓚᐅᕐᑐᑦ ᑳᓐᓱᖃᖅᑐᑦ 
ᐅᓄᕐᓯᕙᓪᓕᐊᓂᖏᓐᓂᒃ ᐃᓄᐃᑦ. ᐅᑯᐊ ᑎᑎᕋᖅᓯᒪᔪᑦ ᑕᑯᒋᐊᕈᑕᐅᔪᓐᓇᕐᑐᑦ ᐃᓚᖏᓐᓂᒃ ᑲᓇᑕᒥᐅᑦ ᐃᓄᐃᑦ ᒥᒃᓵᓄᑦ:

ᑕᒪᕐᒥᒃ ᐃᓄᐃᑦ ᐊᖑᑏᑦ ᐊᒻᒪ ᐊᕐᓇᐃᑦ, 
ᑳᓐᓱᖃᓂᖏᑦ ᐅᓄᕐᓯᒋᐊᕐᓯᒪᕗᑦ 
ᐊᕐᕌᒍᓯᒪᓕᕐᑐᓂ ᐊᕙᑎᓂ ᐱᖓᓱᓂ 
(30). 

ᐳᕙᒃᑯᑦ ᑳᓐᓱᖃᖅᑐᑦ ᐃᓄᐃᑦ 
ᐊᖑᑏᑦ ᐊᒻᒪ ᐊᕐᓇᐃᑦ ᑲᓇᑕᒥ 
ᐅᓄᕐᓂᕐᐸᐅᕗᑦ ᓯᓚᕐᔪᐊᓕᒫᒥ ᐊᒻᒪ 
ᐅᓄᕐᓯᕙᓪᓕᐊᑐᐃᓐᓇᕐᑐᑦ. 

ᐃᕐᖢᒃᑯᑦ ᑳᓐᓱᖃᖅᑐᑦ ᑕᒪᕐᒥᒃ 
ᐃᓄᐃᑦ ᐊᖑᑏᑦ ᐊᒻᒪ ᐊᕐᓇᐃᑦ 
ᐅᓄᕐᓯᒋᐊᕐᓯᒪᔪᒻᒪᕆᐅᔪᑦ ᑕᐃᒪᖓᓂᑦ 
1989,ᒥᑦ.

ᕿᑐᕐᖏᐅᕐᕕᐊᒍᑦ ᐃᓄᐃᑦ 
ᐊᕐᓇᐃᑦ ᑲᓇᑕᒥ ᑳᓐᓱᖃᖅᑐᑦ 
ᐅᓄᕈᓐᓇᐃᕆᐊᕐᓯᒪᓕᕐᑎᓪᓗᒋᑦ. 

ᖃᓄᐃᖏᑦᓯᐊᕋᓱᐊᕐᓂᒃᑯᑦ 
ᖃᐅᔨᔾᔪᑏᑦ  
ᖃᐅᔨᓴᕐᓯᒪᖏᓗᐊᕐᒪᑕ ᑳᓐᓱ ᒥᒃᓵᓄᑦ ᐃᓄᓐᓂᒃ. ᑭᓯᐊᓂ, 
ᖃᐅᔨᓯᒪᔪᖃᖅᑐᖅ ᐱᔾᔪᑕᐅᑐᐃᓐᓇᕆᐊᖃᖅᑐᓂᒃ 
ᑳᓐᓱᖃᓕᕐᐸᓪᓕᐊᓂᖏᓐᓄᑦ ᐃᓄᐃᑦ. ᐅᑯᐊ ᑕᕝᕙ ᐃᓚᖏᑦ 
ᐊᒃᑐᐃᒍᓐᓇᕐᑐᑦ:

•   ᓂᕿᖃᑦᓯᐊᖏᓐᓂᖅ
•   ᑐᐹᑭ
•   ᐃᖃᐃᓴᑦᓯᐊᖏᓐᓂᖅ  
•   ᐊᕙᑎᒃᑯᑦ ᐊᑦᑕᓇᕐᑐᑦ
•   ᐃᒥᐊᓗᓐᓂᖅ 
•   ᐊᐃᑉᐸᕇᓐᓂᖅ ᐊᑦᑕᕐᓇᖏᑦᑐᒃᑯᑦ 
•   ᖃᓂᒃᑯᑦ ᑯᔭᓐᓂᖅ  
•   ᐊᐃᑦᑑᑎᓂᖅ ᐋᓐᓂᐊᓇᕐᑐᓂᒃ/ᖁᐱᕐᕈᓂᒃ 
•   ᐃᖅᑲᓇᐃᔭᕐᓂᒃᑯᑦ ᐊᑦᑕᓇᕈᓐᓇᕐᑐᑦ 

ᓂᕿᑦᓯᐊᕙᓕᕆᓂᖅ 
ᐃᓄᐃᑦ ᓂᕿᑐᖃᒥᓂᒃ ᐆᒪᔪᕕᓂᕐᓂᒃ 
ᓂᕿᖃᕈᓐᓇᐃᕐᓂᕐᓴᐅᓂᖓ ᓂᐅᕕᐊᒃᓴᓂᑦ 
ᐊᑲᐅᖏᓕᐅᕈᑕᐅᓯᒪᔪᒻᒪᕆᐅᕗᖅ ᐊᒥᓱᓄᑦ, 
ᓂᕿᑦᓯᐊᕙᖃᖏᓐᓂᖅ, ᐃᖃᐃᓴᖏᓐᓂᖅ, 
ᑳᓐᓱᖃᒡᖑᓂᖅ, ᖁᐃᓂᓗᐊᕐᓂᖅ, ᐆᒻᒪᑎᕐᓗᓐᓂᖅ 
ᐊᒻᒪ ᑎᒥᒃᑯᑦ ᓱᑲᖃᓗᐊᕐᓂᖅ. ᑕᒪᒃᑯᐊ ᐋᓐᓂᐊᑦ 
ᐊᑐᕐᑕᐅᓗᐊᕐᐸᓚᐅᖏᑦᑑᒐᓗᐊᑦ ᐃᓄᓐᓄᑦ ᓄᑖᑦ ᓂᖀᑦ 
ᓂᐅᕕᐊᒃᓴᐃᑦ ᑎᑭᑉᐸᓚᐅᕐᑎᓐᓇᒋᑦ ᓱᓕ.  

ᐃᓅᓯᓕᕆᓂᒃᑯᑦ, ᑮᓇᐅᔭᓕᐅᕋᓱᐊᕐᓂᒃᑯᑦ, ᐃᓕᖅᑯᓯᒃᑯᑦ 
ᐊᒻᒪ ᓂᕿᑦᓯᐊᕙᖃᓂᒃᑯᑦ ᐃᑲᔪᕐᓂᖃᒻᒪᕆᒻᒪᑕ 
ᓂᕿᑐᐃᓐᓇᐃᑦ ᐆᒪᔪᕕᓃᑦ. ᐃᓄᐃᑦ ᑲᓇᑕᒥᐅᑦ 
ᐅᓄᖏᓐᓂᕐᐸᐅᕗᑦ ᐃᕕᐊᖏᒃᑯᑦ ᑳᓐᓱᖃᖅᐸᑦᑐᑦ ᐊᒻᒪ 
ᐃᔾᔪᒃᑯᑦ ᐊᒻᒪᓗ ᐅᒃᐱᕆᔭᐅᔪᖅ ᐱᔾᔪᑕᐅᔪᕆᔭᐅᓪᓗᓂ 
ᓂᕆᒃᑲᐅᓂᖏᓐᓄᑦ ᐅᕐᓱᓕᓐᓂᒃ ᑕᐃᔭᐅᔪᓂᒃ omega-3 
fatty acids and selenium ᐆᒪᔪᕕᓂᕐᓂᑦ.4

ᐊᒥᐊᓕᑲᒥ ᑳᓐᓱᒥᒃ ᖃᐅᔨᓴᕐᓂᕐᒧᑦ/ᓯᓚᕐᔪᐊᒥᓗ 
ᑳᓐᓱᒥᒃ ᖃᐅᔨᓴᕐᓂᕐᒧᑦ ᑮᓇᐅᔭᖃᖅᑎᑦᓯᔨᐅᔪᑦ, 
(American Institute for Cancer Research/
World Cancer Research Fund (AICR/WCRF) 
ᐃᓱᒪᓯᒪᕗᑦ ᓂᕆᖃᑦᑕᖁᔨᓪᓗᑎᒃ ᑕᓪᓕᒪᕕᓪᓗᑎᒃ 
(5) ᐱᕈᖅᑐᕕᓂᕐᓂᒃ ᓰᕐᓇᕐᑐᓂᒃ ᐊᒻᒪ ᓰᕐᓇᖏᑦᑐᓂᒃ 
ᐱᖁᖅᑐᓂᒃ ᐅᓪᓗᑕᒫᑦ ᑳᓐᓱᖃᖅᑕᐃᓕᒪᖁᓪᓗᒋᑦ. ᐃᓄᐃᑦ 
ᐃᓄᕐᓂᕐᓴᐃᑦ, ᑭᓯᐊᓂ, ᐊᑐᐃᓐᓇᖃᕈᓐᓇᑦᓯᐊᖏᒻᒪᑕ 
ᐊᐅᓂᐅᖏᑦᑐᓂᒃ ᐱᕈᖅᑐᕕᓂᕐᓂᒃ ᓰᕐᓇᕐᑐᓂᒃ ᐊᒻᒪ 
ᓰᕐᓇᖏᑦᑐᓂᒃ. ᖃᐅᔨᓴᒃᑲᓐᓂᕆᐊᖃᖅᐳᑦ ᑕᒪᓐᓇ ᖃᓄᖅ 
ᐊᒃᑐᐃᓂᖃᖅᑎᒋᓯᒪᒻᒪᖔᑦ ᖃᓄᑎᒋᑦ ᐅᓄᕐᑎᒋᔪᓂᒃ 
ᑳᓐᓱᖃᖅᑎᑦᓯᓂᒃᑯᑦ ᐃᓄᓐᓂᒃ.

ᐊᒻᒪᑦᑕᐅᖅ ᓂᕿᑖᑦᓯᐊᕈᓐᓇᕐᓂᕐᒧᑦ ᑐᓗᕐᑕᐅᑕᐅᔪᑦ 
ᐊᑲᐅᖏᓕᐅᕈᑕᐅᒋᐊᓪᓚᒻᒥᔪᑦ ᐃᓄᐃᑦ ᓂᕿᑦᓯᐊᕙᓐᓂᒃ 
ᓂᕆᕙᖏᓐᓂᖏᑎᒍᑦ. ᑰᒑᕐᕈᕐᒥ ᓂᕿᓂᒃ ᓂᐅᕕᐊᒃᓴᓂᒃ 
ᑎᑭᑉᐸᑦᑐᓂᒃ ᐃᑲᔪᕈᑕᐅᔪᖅ ᑲᔪᓯᑎᑕᐅᓯᒪᓪᓗᓂ 
ᐃᓄᓕᕆᔨᑐᖃᒃᑯᓐᓄᑦ ᑲᓇᑕᒥ ᖃᐅᔨᒍᑕᐅᓯᒪᔪᖅ   
83.3%,ᖑᓪᓗᐊᕐᑐᐃᑦ ᐃᓄᐃᑦ ᑰᒑᕐᕈᒥᐅᑦ 
ᓂᕿᖃᑦᓯᐊᖏᑦᑐᑦ; ᐅᓄᕐᓂᕐᓴᐃᑦ ᓇᑉᐸᓪᓗᐊᖏᓐᓂᑦ 
ᐃᓚᒌᑦ ᐊᐱᖅᓱᕐᑕᐅᓯᒪᔪᑦ ᑳᖃᑦᑕᕐᓯᒪᔪᐃᒡᒎᖅ 
ᐊᓪᓛᑦ ᐊᕐᕌᒍᓚᐅᕐᑐᖅ. ᐊᔾᔨᐅᖏᓐᓂᖃᖅᓱᑎᒃ, 
10.2%,ᑐᐃᓐᓇᐃᑦ ᑲᓇᑕᒥᐅᑦ ᓂᕿᖃᑦᓯᐊᖏᓐᓂᕐᒥᒃ 
ᐊᑲᐅᖏᓕᐅᑎᖃᖃᑦᑕᕐᓯᒪᑎᓪᓗᒋᑦ 1998-1999 ᑲᓇᑕᒥ 
ᖃᓄᐃᖏᑦᓯᐊᕋᓱᐊᕐᓂᕐᒥᒃ ᑭᓪᓕᓯᓂᐊᕈᑕᐅᓚᐅᕐᑐᑎᒍᑦ. 
ᑕᒪᓐᓇᑦᑕᐅᖅ ᐱᔾᔪᑎᓕᒃ ᑮᓇᐅᔭᓕᐅᖏᓐᓂᕐᓴᐅᔪᓄᑦ, 
ᐊᑭᑐᓗᐊᕐᓂᖏᓐᓄᑦ ᓂᖀᑦ, ᐊᓯᔾᔨᕐᐸᓪᓕᐊᓂᖏᓐᓄᓪᓗ 
ᓂᕆᒍᓯᐅᔪᑦ ᐊᒻᒪ ᐊᓯᖏᑦ ᐱᔾᔪᑕᐅᓪᓗᑎᒃ.
               
ᐃᓄᐃᑦ ᓄᓇᖏᓐᓂ ᓂᖀᑦ ᐊᑭᑐᓂᖏᑦ
ᐃᓄᐃᑦ ᓄᓇᓕᖏᓐᓂ ᓂᖀᑦ ᐊᑭᑐᓂᖃᖅᐳᑦ ᓲᕐᓗ 
ᐱᖓᓱᕕᓪᓗᒋᑦ ᑕᓪᓕᒪᕕᓪᓗᒋᑦ ᐅᓄᕐᓂᕐᓴᓄᑦ ᑲᓇᑕᒥᐅᓂᑦ 
ᖃᓪᓗᓈᑦ ᓄᓇᖏᓐᓂ. ᖃᐅᔨᓴᕐᑕᐅᓂᑯᐃᑦ ᓂᖀᑦ 
ᒥᒃᓵᓄᑦ ᑰᕐᕌᕈᕐᒥ, ᓄᓇᕗᒻᒥ ᐃᓄᓕᕆᔨᑐᖃᒃᑯᓐᓄᑦ 
ᖃᐅᔨᒍᑕᐅᓚᐅᕐᑐᑦ ᐊᑭᖃᒪᑕ ᑲᑎᓪᓗᒋᑦ 46-
ᓂᐅᕕᐊᒃᓴᐃᑦ ᓂᐅᕕᕐᕕᒻᒥ ᓂᕿᒋᔭᐅᔪᒃᓴᒫᑦ ᐃᓚᒌᓄᑦ 
ᑎᓴᒪᓄᑦ ᐊᑭᖃᓪᓗᐊᕐᑐᑦ $327,ᓂᒃ ᑰᕌᕈᕐᒥ ᐊᒻᒪ  $163 
ᔨᐊᓗᓇᐃᒥ. ᓂᐅᕕᐊᒃᓴᐃᑦ ᓂᖀᑦ $140 ,ᕌᓪᓗᐊᕐᑐᑦ 
ᑰᕌᕈᒥ, ᐊᔾᔨᒋᔭᐅᓇᑎᒃ $67,ᓄᑦ ᔨᐊᓗᓇᐃᒥ ᐊᒻᒪ $65 
ᐃᑦᒪᓐᑕᒥ; ᓯᕗᓪᓕᐅᑎᓗᒋᑦ ᓂᖀᑦ ᐊᑭᖃᖅᑐᑦ $87,ᓂᒃ 
ᐊᔾᔨᒋᔭᐅᖏᓐᓂᖃᖅᓱᑎᒃ ᔨᐊᓗᓇᐃᒥ  $37,ᓄᑦ. 5

ᑲᓇᑕᒥ ᓂᕿᖃᑦᓯᐊᖏᓐᓂᖅ

ᑐᐹᑭᓐᓂᖅ, ᓯᒡᒐᓕᐊᕐᑐᕐᓂᖅ 
ᑲᓇᑕᒥ ᐃᓄᐃᑦ 65,ᐳᕐᓯᓐᓗᐊᑦ ᐊᕐᕌᒍᖃᖅᑐᑦ 
15 ᐅᖓᑖᓄᑦ ᓯᒡᒐᓕᐊᕐᑐᕐᐸᑦᑐᑦ ᐅᓪᓗᑕᒫᑦ, 
ᐊᔾᔨᒋᔭᐅᖏᓐᓂᖃᖅᓱᑎᒃ 17%,ᓗᐊᒥᒃ 

ᑲᓇᑕ

ᓂᕿᑦᓯᐊᕙᖃᖏᓐᓂᐅᑉ ᐱᔾᔪᑕᐅᓗᐊᕐᓂᖓ



ᑲᓇᑕᒥᐅᓕᒫᓄᑦ ᑐᐹᑭᑉᐸᑐᓄᑦ. ᐅᓄᕐᓂᕐᐸᐅᓪᓗᑎᒃ 
ᑲᓇᑕᒥ. ᐳᕙᒃᑯᑦ ᑳᓐᓱᖃᖅᐸᑦᑐᑦ ᐃᓄᐃᑦ ᐊᕐᓇᐃᑦ 
ᐅᓄᕐᓂᓴᐅᑎᒋᔪᑦ 5.3,ᕕᑦᓱᒍ ᑲᓇᑕᒥᐅᓂᑦ. ᑲᓇᑕᒥ 
ᐋᓐᓂᐊᕐᓇᖏᓐᓂᓕᕆᔨᕐᔪᐊᒃᑯᑦ ᑭᓪᓕᓯᓂᐊᕈᑎᕕᓂᖏᑎᒍᑦ 
ᖃᐅᔨᔭᐅᓯᒪᕗᖅ ᓇᑉᐸᓪᓗᐊᖏᑦ ᓯᒡᒐᓕᐊᕐᑐᕐᐸᑦᑐᑦ ᐊᒻᒪ 
ᓯᒡᒐᓕᐊᕐᑐᖅᐸᓚᐅᕐᑐᑦ ᐃᓄᐃᑦ ᐱᒋᐊᖃᑦᑕᕐᓂᑯᐃᑦ 
ᓯᒡᒐᓕᐊᒧᑦ ᐊᕐᕌᒍᖃᓕᕐᓱᑎᒃ 14,ᓂᒃ ᐅᕝᕙᓘᓐᓃᑦ 
ᒪᒃᑯᓐᓂᕐᓴᐅᓪᓗᑎᒃ.

ᐊᑯᓐᓂᖏᓐᓂ 80% ᐊᒻᒪ 85% ᐳᕙᒃᑯᑦ 
ᑳᓐᓱᖃᖅᑎᑕᐅᓯᒪᔪᓕᒫᖑᕗᑦ ᓯᒡᒐᓕᐊᕐᑐᕐᓂᕐᒧᑦ 
ᐅᕝᕙᓘᓐᓃᑦ ᓯᒡᒐᓕᐊᕐᑐᕐᑐᓃᑉᐸᓐᓂᕐᒧᑦ. 
ᐃᓕᑕᕆᔭᐅᓯᒪᕗᖅ ᐃᓚᖏᑦ ᐊᕙᑎᒥ ᐊᑦᑕᓇᕐᑐᐃᑦ 
ᐳᕙᒃᑯᑦ ᑳᓐᓱᖃᕈᑕᐅᑐᐃᓐᓇᕆᐊᖃᓂᖏᑦ, ᑭᓯᐊᓂ 
ᖃᐅᔨᓴᐅᑕᐅᓯᒪᔪᑦ ᑐᑭᓯᒋᐊᕈᑎᒋᓪᓚᕆᐊᖅ 
ᓈᒻᒪᖏᓗᐊᕐᑐᑦ. ᓯᒡᖓᓕᐊᕐᑐᓂᖅ ᐊᒻᒪ ᑐᐹᑭᑕᖃᕋᑎᒃ 
ᓯᒡᒐᓕᐊᑦ ᐋᓐᓂᐊᖃᕈᐅᓂᖅᐸᐅᕙᒻᒥᔪᑦ ᐃᒡᒋᐊᒃᑯᑦ, 
ᖃᓂᒃᑯᑦ ᐊᒻᒪ ᐊᕿᐊᕈᒃᑯᓪᓗ ᑳᓐᓱᑖᕈᑎᒋᔪᓐᓇᕐᓱᒍ. 
ᓯᒡᒐᓕᐊᕐᑐᕐᑐᓃᖃᑦᑕᕐᓂᖅ ᐊᑲᐅᖏᓕᐅᑕᐅᒋᕗᖅ 
ᐃᓄᐃᑦ ᐃᓪᓗᖏᓐᓂ. ᐊᑦᑕᓇᓗᐊᕐᑐᖅ ᐱᐊᕋᕐᓄᑦ 
ᐊᒻᒪ ᓱᕈᓯᕐᓄᑦ ᐳᕙᖏᑦ ᐱᕈᖅᐸᓪᓕᐊᑎᓪᓗᒋᑦ ᓱᓕ. 
ᓯᒡᒐᓕᐊᕐᑐᕐᐸᖏᑦᑐᑦ ᐃᓐᓇᐃᑦ ᓯᒡᒐᓕᐊᕐᑐᕐᑐᓃᑉᐸᓪᓗᑎᒃ 
ᑳᓐᓱᑖᑐᐃᓐᓇᕆᐊᖃᓂᕐᓴᐅᒻᒥᔪᑦ ᐳᕙᒃᑯᑦ, 
ᐊᓂᕐᑎᕆᓂᖏᓐᓄᑦ ᐊᑲᐅᖏᓕᐅᑕᐅᓕᕐᓗᓂ, ᐆᒻᒪᑎᕐᓗᓐᓂᒃ, 
ᐆᒻᒪᓯᑳᓪᓚᓐᓂᒃᑯᑦ ᐊᒻᒪ ᖀᕐᓱᕐᓂᒃᑯᑦ.

ᓯᒡᒐᓕᐊᕐᑐᕐᑐᓃᑉᐸᓐᓂᖅ ᐊᑲᐅᖏᓕᐅᒍᑕᐅᒋᐊᓪᓚᑦᑐᖅ 
ᐃᓪᓗᑭᒃᓴᕐᑐᓄᑦ ᐊᒻᒪ ᐃᓪᓗᖓ 
ᐊᓂᕐᓂᖃᕐᓇᑦᓯᐊᕐᑐᖁᑎᖃᖅᑎᓐᓇᒍ. ᐃᓄᐃᑦ 
ᐃᓪᓗᑭᒃᓴᕐᓂᖅᐸᐅᕗᑦ ᑲᓇᑕᒥᐅᓕᒫᓂᑦ, 2006,ᒥ 
ᖃᐅᔨᓴᕐᓂᒃᑯᑦ ᖃᐅᔨᓚᐅᕐᑐᑦ ᐃᓄᐃᑦ ᓄᓇᓕᖏᓐᓂ 
ᐃᓄᒋᐊᓗᐊᕐᓂᖃᖅᑐᑦ ᐃᓪᓗᒥᓂ 38%,ᖑᓪᓗᐊᕐᑐᑦ, 
ᐊᔾᔨᒋᔭᐅᖏᓐᓂᖃᖅᓱᑎᒃ 3%,ᓄᑦ ᑲᓇᑕᒥᐅᓕᒫᓄᑦ.  

ᐃᖃᐃᓴᕐᓂᖅ ᑎᒥᒃᑯᑦ 
ᖃᐅᔨᓴᕐᓂᑎᒍᑦ ᖃᐅᔨᔭᐅᓯᒪᕗᖅ ᐃᖃᐃᓴᐃᓐᓇᕐᐸᓪᓗᓂ 
ᑳᓐᓱᑖᕐᓇᖏᓐᓂᕐᓴᐅᔪᖅ ᐅᖁᒪᐃᓗᐊᕐᓇᖏᓐᓂᕐᓴᐅᒻᒪᑦ 
ᐊᒻᒪ ᖁᐃᓂᓗᐊᕌᓗᖏᓐᓂᕐᓴᐅᓗᓂ, ᑳᓐᓱᖃᕈᐅᓕᕈᓐᓇᕐᒪᑕ 
ᐃᓇᓗᐊᒃᑯᑦ ᐊᒻᒪ ᐃᑎᒃᑯᑦ, ᐃᕕᐊᖏᒃᑯᑦ ᐊᒻᒪ ᐊᕐᓇᖅ 
ᐃᓪᓕᐊᖏᓚᐅᕐᑎᓐᓇᒍ ᓱᓕ, ᐃᓪᓕᐊᖓᒍᑦ, ᐃᒡᒋᐊᖓᒍᑦ, 
ᐊᒻᒪ ᑕᖅᑐᖏᑎᒍᑦ. ᖃᐅᔨᓯᒪᒋᕗᑦ ᖃᐅᔨᓴᕈᑎᒃᑯᑦ 
ᖁᐃᓂᓗᐊᕐᓂᖅ ᑳᓐᓱᖃᕈᑕᐅᓕᕈᓐᓇᕐᒥᔪᖅ ᓱᖓᒃᑯᑦ, 
ᓇᑲᓱᖓᒍᑦ, ᕿᓕᕐᑎᒃᑯᑦ, ᐃᓪᓕᐊᑉ ᐃᐱᐅᑕᖏᒍᑦ ᐊᒻᒪ 
ᐃᕐᓂᕕᐊᒍᑦ.7

ᐃᓄᐃᑦ ᐃᖃᐃᓴᖏᓐᓂᕐᓴᒻᒪᕆᐊᓘᓕᕐᒪᑕ ᐊᕐᕌᒍᓂ 
ᐊᒥᓲᓕᕐᑐᓂ. ᐊᒥᓲᖏᓐᓂᕐᓴᐃᑦ ᐃᓄᐃᑦ ᐊᖑᓇᓱᒃᐊᓕᕐᒪᑕ; 

ᐊᒻᒪ ᐊᑐᕐᓂᕐᓴᐅᓕᕐᓱᑎᒃ  ᓯᑭᑑᓂᒃ, ᓯᑕᒪᓕᓐᓂᒃ, ᐊᒻᒪ 
ᓵᒃᓯᓂᒃ ᐱᔭᕐᓂᕐᓂᕐᓴᐅᒻᒪᑕ, ᐊᒻᒪ ᐱᓱᖃᑦᑕᖏᓐᓂᕐᓴᐅᓕᕐᑐᑦ. 

ᐃᓄᐃᑦ ᓄᓇᓕᖏᑦ ᒥᑭᓐᓂᕐᓴᐃᑦ ᓱᓇᕐᕈᑎᑭᒃᓴᕐᒪᑕ 
ᐃᓪᓗᓂᒃ, ᐊᒻᒪ ᐱᓐᖑᐊᕐᕕᓐᓂᒃ, ᑲᑎᕝᕕᒃᓴᓂᓪᓗ 
ᐅᕝᕙᓘᓐᓃᑦ ᐊᓯᖏᓐᓂᒃ ᓱᓕᕿᔾᔪᑎᒃᓴᓂᒃ ᓯᓚᒥ 
ᓱᓕᕆᓂᒃᑯᑦ ᐊᑯᓂᐊᓗᒃ ᐅᑭᐅᖑᑲᑖᓪᓗᓂ ᐃᒃᑮᓇᕐᑐᓪᓗᒍ. 
ᐱᖅᑯᓯᖓᒋᓪᓕ, ᐃᓄᐃᑦ ᐱᓐᖑᐊᕐᑎᑦᓯᕙᓚᐅᕐᒪᑕ 
ᓄᓇᖅᑲᑎᒌᓕᒫᓂᒃ ᐊᐅᓚᒍᑕᐅᔪᓂᒃ ᑎᒥᒃᑯᑦ ᐊᒻᒪ 
ᑲᑎᖃᑎᒌᒍᑕᐅᓪᓗᓂ ᑕᒪᐃᓐᓄᑦ. ᑕᒪᒃᑯᐊ ᐱᓐᖑᐊᕈᓰᑦ/
ᕿᑎᒍᓰᑦ, ᓵᓚᒃᓴᖃᑦᑕᐅᑎᒐᓱᐊᕈᓰᑦ ᓲᖑᓂᒃᑯᑦ, 
ᐃᖃᐃᓐᓂᒃᑯᑦ, ᓴᓐᖏᓂᒃᑯᑦ, ᓴᓐᖏᔫᒋᐊᖃᕐᓇᕐᒪᑕ 
ᐊᒻᒪ ᑐᓐᖓᓱᒍᑕᐅᓪᓗᑎᒃ ᑕᒪᐃᓐᓄᑦ; ᒪᒃᑯᑦᑐᑦ 
ᐃᓕᓐᓂᐊᕐᓂᕐᓴᐅᕙᓪᓕᐊᑐᐃᓐᓇᕐᑐᑦ ᐃᓄᐃᑦ 
ᐱᖅᑯᓯᖏᓐᓂᒃ, ᐃᓚᐅᕙᑦᓱᑎᓪᓗ ᐱᓐᖑᐊᕐᑐᓄᑦ 
ᐅᑭᐅᕐᑕᕐᑐᒥᐅᓄᑦ ᐅᑭᐅᕐᑕᕐᑐᒥ ᐱᓐᖑᐊᕕᒡᔪᐊᕐᑎᓪᓗᒋᑦ 
ᐊᒻᒪ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᐊᒻᒪ ᓄᓇᓕᓐᓂ 
ᐱᓐᖑᐊᕐᓂᖃᖅᑎᓪᓗᒍᑦ/ᕿᑎᒃᑎᓪᓗᒋᑦ. 

ᐊᕙᑎᒧᑦ ᐊᑦᑕᓇᕐᑐᑦ  

ᓂᕿᑐᐃᓐᓇᐃᑦ (ᐆᒪᔪᕕᓃᑦ) 
ᖃᐅᔨᒪᔪᖃᓪᓚᕆᖏᓚᖅ ᐅᓪᓗᒥ ᐆᒪᔪᕕᓃᑦ ᓂᖀᑦ 
ᐱᔾᔪᑕᐅᕙᒻᒪᖔᑕ ᑳᓐᓱᕐᒧᑦ ᐅᕝᕙᓘᓐᓃᑦ ᑎᒥᒧᑦ 
ᐊᑲᐅᖏᓕᐅᑕᐅᕙᒻᒪᖔᑕ; ᑭᓯᐊᓂ, ᐱᒻᒪᕆᐅᕗᖅ, ᐃᓄᐃᑦ 
ᑐᓴᐅᒪᐅᑎᑕᐅᖃᑦᑕᕆᐊᖃᓂᖏᑦ ᐊᑦᑕᓇᕐᑐᑦ ᒥᒃᓵᓄᑦ ᐊᒻᒪ 
ᖃᐅᔨᓴᒃᑲᓐᓂᕆᐊᖃᓂᖏᓐᓂᒃ.

ᐊᑦᑕᓇᕐᑐᑦ ᒥᒃᓵᓄᑦ ᑐᑭᓯᒋᐊᕐᕕᒃᓴᐃᑦ 
ᐅᓗᕆᐊᓱᒍᑕᐅᒋᐊᖃᖏᑦᑐᑦ ᓂᕆᕙᑦᑐᓄᑦ ᐆᒪᔪᕕᓂᕐᓂᒃ. 
ᐃᓄᐃᑦ ᓂᕿᑐᖃᖏᑦ ᖃᐅᔨᒪᔭᐅᕗᑦ, ᓂᕿᑦᓯᐊᕙᐅᒻᒪᑕ, 
ᑎᒧᑦ ᓴᓐᖏᓇᕐᑐᓂᒃ ᐃᓚᖃᒪᑕ (vitamins, minerals, 
protein,  fibre) ᓂᐅᕕᐊᒃᓴᓂᑦ ᓂᕿᑦᓯᐊᕙᐅᓂᕐᓴᒻᒪᕿᓐᓂᒃ. 

ᐃᒪᖅ ᐃᒥᕋᒃᓴᖅ 
ᐃᒪᖅ ᐅᓪᓗᑕᒫᑦ ᑎᒥᒧᑦ ᐊᑐᕐᑕᐅᔭᕆᐊᖃᒪᑦ 
ᐊᐅᓚᒍᑎᒋᒻᒪᐅᒃ ᑎᒥᐅᑦ. ᐱᒻᒪᕆᐅᕗᖅ 
ᐃᓄᐃᑦ ᐊᑦᑕᓇᖏᑦᑐᒥᒃ ᐃᒥᖃᑦᓯᐊᕐᒃᓂᕐᒥᓂᒃ 
ᐃᓱᒫᓗᒍᑎᖃᕆᐊᖃᖏᓐᓂᖓ ᑭᓯᐊᓂ ᓄᓇᓖᑦ ᐃᓚᖏᓐᓂ, 
ᐃᓄᐃᑦ ᐃᓱᒫᓗᒍᑎᖃᒪᑕ ᐊᑦᑕᕐᓇᑐᐃᓐᓇᕆᐊᖃᓂᖓᓂᒃ 
ᐃᒥᕐᐸᑦᑕᖓᑕ. 

ᑲᓇᑕᒥ ᑭᓪᓕᓯᓂᐊᕈᑕᐅᓯᒪᔪᑦ, 2001,ᒥ 
ᓄᓇᖃᖅᑳᖅᓯᒪᔪᓂᒃ - ᐃᓄᒍᓯᖏᓐᓂᒃ ᕿᒥᕐᕈᓯᒪᓪᓗᑎᒃ 
ᐅᑭᐅᕐᑕᕐᑐᒥ ᖃᐅᔨᓚᐅᕐᑐᑦ ᖃᓄᐃᑦᑑᓂᖏᓐᓂᒃ ᐃᒪᐃᑦ 
ᐃᓄᐃᑦ ᓄᓇᓕᖏᓐᓂ: 



ᐃᓄᐃᑦ ᐊᑦᑕᕐᓇᕐᑐᒋᑦᓯᔪᑦ ᐃᒥᕐᐸᑦᑕᒥᓂᒃ ᐊᖏᕐᕋᒥᓂ:

9% ᓚᐸᑐᐊᒥ ᓄᓇᓕᐅᔪᑦ ᖃᐅᔨᓴᕐᑕᐅᓚᐅᕐᑐᑦ
43% ᓄᓇᕕᒃ 
13% ᓄᓇᕗᑦ
16% ᐃᓄᕕᐊᓗᐃᑦ 

ᐃᓄᐃᑦ ᐃᓛᓐᓂᒃᑯᑦ ᐃᓱᒪᖃᑦᑕᕐᓯᒪᔪᑦ ᓄᓇᓕᖏᓐᓂ 
ᐃᒪᖓᑕ ᓱᕈᖅᑕᐅᓯᒪᔪᕆᓪᓗᒍ:

25% ᓄᓇᓖᑦ ᓛᐸᑐᐊᒥ ᖃᐅᔨᓴᕐᑕᐅᓚᐅᕐᑐᑦ 
74% ᓄᓇᕕᒃ 
21% ᓄᓇᕗᑦ 
33% ᐃᓄᕕᐊᓗᐃᑦ 

ᓯᕿᓐᓂᕐᓂᖅ 
ᑲᓇᑕᒥ, ᑳᓐᓱᖃᖅᐸᑦᑐᑦ ᐅᓄᕐᓂᕐᓴᐃᑦ ᐱᔾᔪᑎᖃᖅᓱᑎᒃ 
ᓯᕿᓐᓂᕐᑕᐅᓗᐊᕐᓂᕐᒧᑦ (unprotected ultraviolet 
radiation (UV) exposure). ᓯᕿᓐᓂᕐᑕᐅᓗᐊᕐᓂᕐᒧᑦ 
ᑕᐃᒪᐃᑎᑕᐅᔪᐃᓐᓇᑲᓴᐅᓪᓗᑎᒃ. ᑕᒪᓐᓇ 
ᓯᕿᓐᓂᕐᑕᐅᓗᐊᕐᓂᖅ ( UV) ᐊᒃᑐᐊᓂᖃᖅᑐᖅ 
ᖃᓄᑎᒋᖅ ᓯᕿᓐᓂᕐᑕᐅᓂᒃᑯᑦ, ᖃᓄᕐᓗ 
ᐊᑯᓂᐅᑎᒋᔪᖅ, ᐊᒻᒪ ᐅᕕᓂᖓᑕ ᓴᐳᒻᒥᐅᑎᒥᒃ 
ᐊᒥᐊᕐᓯᒪᓂᖓ/ᐊᒥᐊᕐᓯᒪᖏᓐᓂᖓ ᒪᓕᓪᓗᒍ. 
ᓯᓚᐅᑉ ᐊᓯᔾᔨᕐᐸᓪᓕᐊᓂᖓ ᐱᔾᔪᑎᒋᓪᓗᒍ 
ᐃᓄᐃᑦ ᓄᓇᓕᖏᓐᓂ ᓯᕿᓐᓂᕐᑕᐅᓗᐊᕐᐸᓐᓂᕐᒥᒃ 
ᓴᐳᒻᒥᐅᑎᖃᖏᑦᑐᒃᑯᑦ ᐃᓱᒫᓗᒍᑎᖃᒪᑕ. ᐃᓄᑐᖃᐃᑦ 
ᑐᓴᕐᑎᑦᓯᖃᑦᑕᕐᓯᒪᔪᑦ ᓯᕿᓂᕐᒧᑦ ᐆᓐᓂᕐᓴᐅᕙᓕᕐᓂᖏᓐᓂᒃ 
ᑕᐃᑦᓱᒪᓕᐅᕐᓴᐅᕐᓯᒪᔪᒥᑦ. 

ᐊᑦᑕᓇᖏᑦᑐᒃᑯᑦ ᓂᕿᓕᕆᓂᖅ ᐊᒻᒪ 
ᓯᕐᓗᐊᖃᕆᐊᖃᓂᖅ 
ᐃᓄᐃᑦ ᕿᓪᓕᕐᑐᓂᒃ ᐴᖃᕈᔪᒻᒪᑕ ᓂᕿᓄᑦ 
ᐴᒃᓴᒫᖑᖏᑦᑑᒐᓗᐊᓂᒃ. ᖃᐅᔨᓴᕐᓂᑎᒍᑦ 
ᐃᓱᒪᓯᒪᕗᑦ ᕿᓪᓕᕐᑐᓂᒃ ᐴᕐᓂᒃ ᐊᑐᕐᐸᓐᓂᖅ 
ᑳᓐᓱᑖᕈᑕᐅᖃᑦᑕᑐᐃᓐᓇᕆᐊᓕᒃ ᐊᒻᒪ ᑕᒪᓐᓇ 
ᐅᖃᐅᓯᕆᔭᐅᖃᑦᕐᑐᒃᓴᐅᔪᖅ ᐃᓄᓐᓄᑦ 
ᐊᑐᕆᐊᖃᓂᖅ ᐴᕐᓂᒃ ᓂᕿᓄᑦ ᐊᑦᑕᕐᓇᖏᑦᑐᓂᒃ 
ᓴᓂᕐᕙᒃᓯᒪᓂᐊᕐᑕᖏᓐᓂᒃ. 

ᐃᒥᐊᓗᓐᓂᖅ 
ᐃᒥᐊᓗᓗᐊᕐᓂᖅ ᑳᓐᓱᕈᑕᐅᒍᓐᓇᕆᕗᖅ ᖃᓂᒃᑯᑦ, 
ᐃᒡᒋᐊᒃᑯᑦ ᐊᒻᒪ ᓂᐱᖃᐅᑎᖓᒍᑦ, ᑐᕐᖢᐊᖓᒍᑦ, 
ᑎᖑᖓᒍᑦ, ᐊᒻᒪ ᐃᕕᐊᖏᒃᑯᑦ, ᐊᒻᒪᓗ ᐃᓚᓗᐊᖏᑎᒍᑦ 
ᐃᑎᖓᒍᓪᓗ. ᑕᒪᒃᑭᕐᓯᓂᖅ ᐃᒥᐊᓗᒻᒥᒃ ᐊᒻᒪ 
ᓯᒡᒐᓕᐊᒥᒃ ᐊᑦᑕᕐᓇᕈᑕᐅᒋᐊᓪᓚᒍᓐᓇᕐᐳᖅ 
ᑳᓐᓱᑖᑐᐃᓐᓇᕆᐊᖃᓂᕐᓴᐅᓂᕐᒥᒃ, ᐱᓂᕐᓴᐅᓪᓗᓂ 
ᓇᓕᐊᓂᑐᐃᓐᓈᕐᑐᒥᑦ ᐃᒥᐊᓗᒻᒥᒃ ᐅᕝᕙᓘᓐᓃᑦ ᓯᒡᒐᓕᐊᒥᒃ. 

ᐃᒥᐊᓗᑉᐸᓐᓂᖅ ᐊᒥᓲᖏᑦᑐᓂᒃ ᐊᓪᓛᑦ ᐱᓇᓱᐊᕈᓯᑕᒫᑦ 
ᑳᓐᓱᑖᕈᑕᐅᑐᐃᓐᓇᕆᐊᖃᓂᕐᓴᖅ ᐃᕕᐊᖏᒃᑯᑦ ᐊᕐᓇᓄᑦ. 

ᒪᓕᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑕ ᑭᓪᓕᓯᓂᐊᕈᑎᕕᓂᖏᑦ, 
37%,ᖑᓪᓗᐊᕐᑐᑦ ᐃᓄᐃᑦ ᐃᓐᓇᐃᑦ  (41% ᐃᓄᐃᑦ 
ᐊᕐᓇᐃᑦ, 33% ᐃᓄᐃᑦ ᐊᖑᑏᑦ) ᐃᒥᐊᓗᑦᑎᐅᓚᐅᖏᑦᑐᑦ 
2001,ᒥ. ᑖᒃᑯᓇᖓᑦ ᐃᒥᕐᐸᑦᑐᑦ, 70% ᐱᐊᓱᕕᑦᓱᒍ 
ᐊᑖᓂ ᑕᖅᑭᑕᒫᑦ, ᐊᒻᒪ 19% ᐃᒥᕐᐸᑦᑐᑦ ᐃᒥᕐᐸᑦᑎᓪᓗᒋᑦ 
ᑕᓪᓕᒪᓂᒃ ᐅᕝᕙᓘᓐᓃᑦ ᐅᖓᑖᓄᑦ ᑕᖅᑭᑦ ᒪᕐᕈᕕᑦᓱᒍ 
ᐅᕝᕙᓘᓐᓃᑦ ᐱᖓᓱᕕᑦᓱᒍ. 

ᐊᐃᑉᐸᕇᑉᐸᓐᓂᖅ 
ᐊᐃᑉᐸᕇᑉᐸᓐᓂᖅ ᐃᓄᓐᓄᑦ 
ᐃᓱᒫᓗᒍᑎᒋᔭᐅᕙᓪᓕᐊᑐᐃᓐᓇᕐᐳᖅ.  ᐊᒥᓱᑦ ᓄᓇᓕᓐᓂ 
ᐋᓐᓂᐊᑖᕐᐸᑦᑐᑦ ᑯᔭᓐᓂᒃᑯᑦ, ᐊᐃᑉᐸᕇᓐᓂᒃᑯᑦ,  (STIs).

ᐊᕐᓇᐅᑉ ᐃᕐᓂᕕᐊᒍᑦ ᐋᓐᓂᐊᓇᕐᑐᑖᕈᓐᓇᕐᐳᑦ 
ᑕᐃᔭᐅᔪᒥᒃ (high-risk human papillomavirus 
(HPV) ᐊᕐᓇᐅᑉ ᐃᕐᓂᕕᐊᒍᑦ ᐊᓯᔾᔨᕈᑎᒋᔪᓐᓇᕐᖓᓂᒃ 
ᐅᕝᕙᓘᓐᓃᑦ ᐱᐅᓯᕐᓱᕈᑎᒋᔪᓐᓇᐃᕐᓗᒍ. ᐅᑯᐊ  HPV 
16 ᐊᒻᒪ 18 ᐊᑦᑕᕐᓇᕐᓂᕐᐸᐅᔫᒃ, ᐊᒻᒪ ᐊᑐᕐᑕᐅᕙᑦᑐᑦ  
70%ᓗᐊᓄᑦ ᐃᓪᓕᐊᒃᑯᑦ ᑳᓐᓱᖃᕈᑕᐅᓪᓗᑎᒃ9. 
ᑕᒪᒃᑯᐊ ᐋᓐᓂᐊᑖᑐᐃᓐᓇᕆᐊᖃᕐᓂᕐᓴᐃᑦ HPV,ᒥᒃ 
ᐱᓗᐊᕐᑐᒥᒃ  HPV 16,ᒥᒃ  ᑳᓐᓱᖃᕈᑕᐅᔪᓐᓇᕐᓱᑎᒃ 
ᐅᓱᒃᑯᑦ, ᐃᑎᒃᑯᑦ, ᐅᑦᑐᒃᑯᑦ, ᐊᒻᒪ ᖃᓂᒃᑯᑦ ᐊᒻᒪ ᐃᒡᒋᐊᒃᑯᑦ.  
ᖃᐅᔨᒪᔭᐅᔭᕆᐊᖃᖅᐳᖅ ᑕᒪᒃᑯᐊ ᑕᒪᕐᒥᐊᓘᖏᑦᑐᖅ 
ᑳᓐᓱᑖᕐᐸᑦᑐᑦ ᐱᔾᔪᑎᖃᖅᑐᐃᓐᓇᐅᖏᒻᒪᑕ HPV,ᒥᒃ. 

ᐱᒻᒪᕆᐅᕗᖅ ᐊᐃᑉᐸᕇᑉᐸᓐᓂᖅ ᐊᑦᑕᕐᓇᖏᑦᑐᒃᑯᑦ 
ᐊᒻᒪ ᑳᓐᓱᖃᖅᑕᐃᓕᓂᖅ ᐃᑯᓪᓚᐅᒥᑎᑕᐅᒋᐊᖅᐸᑕ 
ᐃᒪᓐᓇ ᐊᕐᓇᐃᑦ ᖃᐅᔨᓴᕐᑕᐅᕙᓪᓗᑎᒃ (Pap), 
ᖃᐅᔨᓴᕈᑕᐅᒻᒪᑦ ᐋᓐᓂᐊᑖᕆᔭᐅᔪᓐᓇᕐᑐᓂᒃ, 
ᑳᓐᓱᕈᖅᐸᓪᓕᐊᑐᐃᓐᓇᕆᐊᓕᓐᓂᒃ ᐃᓪᓕᐊᒃᑯᑦ. 

ᓄᓇᕗᒻᒥ, ᐊᕐᓇᐃᑦ ᖃᐅᔨᓴᕐᑕᐅᓯᒪᓕᕐᐳᑦ (Pap),ᒥᒃ 
ᐊᕐᕌᒍᑦ ᐱᖓᓱᑦ (3) ᐃᓗᐊᓂ ᐅᓄᕐᓯᒋᐊᕐᓯᒪᓂᖃᖅᑐᑦ 
6%,ᓄᑦ 2001 ᐊᒻᒪ 2003 ᐊᑯᓐᓂᖏᓐᓂ. 
ᑲᓇᑕᒥᓕ ᐊᕐᓇᐃᑦ, ᑭᓯᐊᓂ, ᐅᓄᕐᓯᒋᐊᕐᓯᒪᓂᖃᖅᑐᑦ 
20.1%,ᓄᑦ. (ᑲᓇᑕᒥ ᑭᓪᓕᓯᓂᐊᕐᑎᒃᑯᑦ, ᑲᓇᑕᒥ 
ᓄᓇᓕᓐᓂᒃ ᐋᓐᓂᐊᕐᓇᖏᓐᓂᓕᕆᓂᕐᒥᒃ, 2000/01,ᒥ. 
ᖃᐅᔨᓴᖃᑦᑕᕐᓂᖅ ᑲᔪᓯᓂᕐᓴᐅᖁᓪᓗᒋ, ᓄᓇᓖᑦ 
ᐅᓄᕐᓂᕐᓴᐃᑦ ᐋᓐᓂᐊᕕᖃᖅᐳᑦ ᓄᓇᕗᒻᒥ “ᐊᕐᓇᐃᑦ 
ᖃᓄᐃᖏᑦᓯᐊᕆᐊᖃᓂᖏᓐᓂᒃ” ᓄᓇᓕᓐᓂ ᑕᒪᐃᓐᓂ. 
ᐱᕕᒃᓴᓕᐅᕐᑕᐅᕙᑦᑐᑦ ᖃᐅᔨᓴᕐᑕᐅᒋᐊᖃᓂᖏᑦ (Pap) 
ᐸᕐᓇᒃᑕᐅᔭᕇᖅᓯᒪᔪᓂᒃ, ᐊᕐᓇᐃᑦ ᑐᓂᔭᐅᕙᑦᓱᓂᒃ 
ᐃᖅᑲᐃᑦᓯᒍᑎᓂᒃ ᖃᐅᔨᓴᕐᑕᐅᕕᒃᓴᖏᑕ. 

ᑭᒍᑎᓕᕆᓂᖅ 
ᑭᒍᑎᖃᑦᓯᐊᕐᓂᖅ ᐊᒃᑐᐊᓂᖃᖅᐳᖅ ᖃᓄᖅ 
ᐊᑯᓚᐃᑎᒋᔪᒥᒃ ᑕᑯᔭᐅᕙᓐᓂᕐᒧᑦ ᑭᒍᑎᓕᕆᔨᓄᑦ, ᐊᒻᒪ 
ᑕᒻᒪᓐᓇ ᐱᒻᒪᕆᐅᓘᔪᖅ ᓯᕗᓪᓕᕐᐹᒥ ᖃᐅᓴᕆᐊᖃᓂᕐᒧᑦ 
ᑳᓐᓱᖃᖅᑐᖃᒪᖔᑦ ᖃᓂᒃᑯᑦ. ᐅᑭᐅᕐᑕᕐᑐᒥ 
ᐊᑲᐅᖏᓕᐅᑕᐅᖏᓐᓇᐅᔭᖅᐳᖅ ᖃᓄᐃᖏᑦᓯᐊᖃᓱᐊᕐᓂᖅ, 
ᐱᖃᓯᐅᑎᓪᓗᒍ ᑭᒍᓯᕆᔨᖃᑦᓯᐊᖏᓐᓂᖅ. ᐃᓄᐃᑦ 
ᑭᒍᑎᖃᑦᓯᐊᖏᓐᓂᖏᑦ ᐊᖏᓂᕐᓴᒻᒪᕆᐊᓘᕗᑦ 
ᑲᓇᑕᒥᐅᓂᑦ ᐊᓯᖏᓐᓂᑦ. ᐃᓄᐃᑦ, ᓲᕐᓗ, ᐅᓄᕐᓂᕐᐸᐅᕗᑦ 
ᓱᕈᓯᒻᒪᕆᐅᓪᓗᑎᒃ ᓄᑕᕋᐃᑦ ᑭᒍᑎᕐᓗᓕᕐᐸᓐᓂᖏᑦ 
ᑲᓇᑕᒥᐅᓕᒫᑦ ᓴᓂᐊᓂ. ᐃᓄᐃᑦ ᑭᒍᑎᖃᑦᓯᐊᖏᓐᓂᖏᑦ 
ᑲᔪᓯᒋᐊᓪᓚᒃᓯᒪᔪᑦ ᐱᔾᔪᑎᒋᓪᓗᒋᑦ ᓂᐅᕕᐊᒃᓴᐃᑦ 
ᓂᕿᑦᓯᐊᕙᐅᖏᑦᑐᑦ ᐊᑐᕐᑕᐅᖔᓕᕐᓂᖏᓐᓄᑦ, 
ᓱᑲᖃᓗᐊᕐᓱᑐᓂᒃ ᓂᕆᕙᓕᕐᓂᖏᓐᓄᑦ, ᐃᒥᒐᕐᓂᓪᓗ 
ᑲᓕᓐᓂᒃ ᐅᕝᕙᓘᓐᓃᑦ ᑎᕐᑎᑦᑐᓂᒃ, ᓱᑲᖃᐅᕐᑐᓂᒃ, ᑭᒍᑎᓄᑦ 
ᐱᐅᓂᖃᖏᑦᑐᓂᒃ, ᐊᒻᒪ ᓄᑕᕋᑯᓗᐃᑦ “ᓄᑕᕋᐅᓪᓗᑎᒃ 
ᐊᒫᒪᐅᑎᒥᓄᑦ” ᑭᒍᑎᕐᓗᓕᕐᐸᑦᑐᑦ. ᐊᒻᒪ ᐃᓄᐃᑦ ᖃᓂᒃᑯᑦ 
ᑳᓐᓱᑖᕐᐸᓪᓕᐊᔪᑦ ᐅᓄᕐᓯᕙᓪᓕᐊᔪᑦ ᐱᔾᔪᑎᒋᓪᓗᒍ 
ᓯᒡᒐᓕᐊᕐᑐᕐᑐᑦ ᐅᓄᕐᓂᖏᑦ. 10 

ᐃᓄᐃᑦ ᑭᒍᓯᓕᕆᔨᖃᑦᓯᐊᖏᓚᑦ ᐊᒻᒪ 
ᑭᒍᑎᓐᓂᐊᕐᑎᖃᑦᓯᐊᕋᑎᒃ (ᐃᑲᔪᕈᑎᒃᓴᓂᒃ, ᖃᐅᔨᓴᐅᑎᓂᒃ 
ᐊᒻᒪ ᑕᑯᔭᐅᖃᑦᑕᕆᐊᖃᓂᒃᑯᑦ). ᑭᒍᑎᓐᓂᐊᕐᑏᑦ ᓘᑦᑖᑦ 
ᐊᑑᑎᖃᓄᐊᕋᔭᕐᑐᑦ ᖃᐅᔨᑦᓴᐅᑎᒋᓂᕐᓴᐅᖃᑦᑕᕋᔭᕐᒪᑕ 
ᖃᓂᖏᑎᒍᑦ ᑳᓐᓱᖃᑐᐃᓐᓇᕆᐊᓕᓐᓂᒃ ᓯᕗᓂᐊᓂ 
ᐊᒻᒪ ᐅᖃᐅᔾᔪᐃᔪᓐᓇᖃᑦᑕᕋᔭᕐᑐᓂᒃ ᓇᒧᑦ 
ᑕᑯᔭᐅᒃᑲᓐᓂᕐᑐᒃᓴᐅᒻᒪᖔᑕ ᐃᑲᔪᕐᑕᐅᓗᑎᒃ. 
ᖃᐅᔨᔭᐅᑦᓴᐅᑎᒋᓂᕐᓴᐅᖃᑦᑕᕐᐸᑕ, ᐃᓄᐃᑦ 
ᖃᓄᐃᓐᓂᒃᑯᑦ ᐊᑦᑕᕐᓇᖏᓐᓂᕐᓴᒦᖃᑦᑕᖃᔭᕐᒪᑕ.  ᐊᒻᒪ 
ᑐᑭᓯᐊᑎᑦᓯᒋᐊᕐᓂᖅ ᐊᒻᒪ ᐃᑯᓪᓚᐅᒥᑎᑦᓯᓇᓱᐊᕈᑏᑦ, 
ᐋᖅᑭᒃᓱᕐᑕᐅᓯᒪᓗᑎᒃ ᐃᓄᐃᑦ ᐃᓕᖅᑯᓯᖏᓐᓄᑦ 
ᓈᒻᒪᒋᐊᕐᑎᓪᓗᒋᑦ ᑲᔪᖏᖅᓱᐃᔾᔪᑕᐅᓗᑎᒃ ᐱᒻᒪᕆᐅᓂᐊᓂᒃ 
ᑭᒍᑎᓐᓂᐊᑦᓯᐊᖃᑦᑕᕆᐊᖃᓂᐅᑉ ᐊᒻᒪ ᓯᒡᒐᓕᐊᑦ 
ᐊᑦᑕᕐᓇᕐᓂᖏᑕ ᒥᒃᓵᓄᑦ.  

ᐋᓐᓂᐊᓇᕐᑐᖅ ᑕᐃᔭᐅᕗᖅ, Helicobacter 
pylori (H. pylori) 
ᒪᓕᓪᓗᒋᑦ ᑲᓇᑕᒥ ᑳᓐᓱᓕᕆᓂᕐᒧᑦ ᑲᑐᔾᔨᖃᑎᒌᑦ, 
Canadian Cancer Society, ᑕᒪᓐᓇ ᐋᓐᓂᐊᑖᕐᓇᕐᑐᖅ  
Helicobacter pylori (H. pylori) ᖁᐱᕐᕈᐊᕈᕐᓂᑦ 
ᑳᓐᓱᕐᑖᕈᑕᐅᔪᓐᓇᕐᑐᑦ ᐊᕿᐊᕈᒃᑯᑦ. ᐊᑦᑕᓇᕈᑎᖃᖅᑐᑦ  H 
pylori,ᒥᒃ ᑖᑦᓱᒥᖓ ᖃᓂᒪᓇᕐᑖᕐᓇᕐᑐᒥᒃ ᐊᑐᕐᑕᐅᒡᒍᔪᒥᒃ 
ᐅᑭᐅᕐᑕᕐᑐᒥ ᓄᓇᓕᓐᓄᑦ ᐱᔾᔪᑎᒋᓪᓗᒍ ᐃᓪᓗᑭᒃᓴᕐᓂᖅ, 
ᐃᒪᖃᑦᓯᐊᖏᓐᓂᖅ ᐊᒻᒪ ᓈᒻᒪᖏᑦᑐᓂᒃ ᖁᕐᕕᖃᐅᑎᖃᓂᖅ. 
ᖃᐅᔨᓴᐅᑎᑎᒍᑦ ᖃᐅᔨᔭᐅᓯᒪᔪᖅ ᐃᓄᐃᑦ ᐅᓄᕐᓂᕐᓴᐅᔪᑦ 
ᑕᒪᑐᒧᖓ ᐊᓐᓂᐊᓕᕐᓯᒪᔪᑦ. 11

ᒫᓐᓇᕋᑖᖑᓚᐅᕐᑐᖅ ᖃᐅᔨᓴᕐᓂᒃᑯᑦ ᐊᒃᓛᕕᒻᒥ, ᓄᓇᑦᓯᐊᕐᒥ 

ᖃᐅᔨᓴᓂᐊᕐᑐᑦ H. Pylori,ᒥᒃ ᖃᐅᔨᓇᓱᐊᕐᓗᑎᒃ ᓄᓇᓕᓐᓂ 
ᐊᒥᓱᐊᓗᐃᑦ ᐊᕿᐊᕈᒃᑯᑦ ᑳᓐᓱᕐᑲᕐᐸᒻᒪᑕ. 

ᐃᖅᑲᓇᐃᔭᕐᓂᒃᑯᑦ ᐊᑦᑕᓇᕐᑐᑦ 

ᐃᓄᐃᑦ ᖁᓪᓕᓴᔭᓂᒃ/ᐅᒃᑯᓯᒃᓴᒥᒃ ᓴᓇᓐᖑᐊᕐᑎᖏᑦ 
ᓄᓇᕗᒻᒥ ᓴᓇᓐᖑᐊᕐᓂᕐᒧᑦ ᐊᒻᒪ ᒥᕐᓱᕐᓂᕐᒧᑦ 
ᑲᑐᔾᔨᖃᑎᒌᑦ ᓇᓚᐅᒃᓵᕐᓯᒪᔪᑦ ᓄᓇᕗᒻᒥ ᐊᖏᕐᕋᕆᔭᐅᔪᓂ 
3,000,ᖑᒻᒪᑕ ᓴᓇᓐᖑᐊᕐᑎᐅᔪᑦ ᖃᓄᑐᐃᓐᓇᖅ, 
ᐅᓄᕐᓂᓴᐃᑦ ᓴᓇᐅᒐᕐᑎᐅᓪᓗᑎᒃ ᐅᒃᑯᓯᒃᓴᒥᒃ. ᐃᓄᐃᑦ 
ᓴᓇᓐᖑᐊᕐᓂᓕᕆᓂᕐᒧᑦ ᑐᓐᖓᕕᖓ, The Inuit 
Art Foundation ᐊᑐᐃᓐᓇᕈᖅᑎᑦᓯᖃᑦᑕᕐᓯᒪᕗᑦ 
ᐊᑦᑕᕐᓇᐃᒃᑯᑎᓂᒃ ᓴᓇᖑᐊᕐᑎᓄᑦ ᐊᑯᓂᐅᓕᕐᑐᖅ 
ᐱᔾᔪᑎᒋᓪᓗᒍ ᐊᑦᑕᕐᓇᕈᓐᓇᕐᒪᑦ ᓴᓇᐅᒐᒃᓴᖅ ᐊᑐᕐᓗᒍ. 
ᖁᓪᓕᓴᔭᖅ ᐊᑦᑕᓇᕐᑐᒻᒪᕆᐊᓘᒻᒪᑦ ᓂᐅᕐᓗᒍ; ᐊᖏᔪᐊᓗᒻᒥᒃ 
free silica,ᖃᕐᓗᑐᖅ ᐊᒻᒪ ᐊᔅᐱᐊᔅᑕᔅᖃᓱᓂ, 
ᐋᓐᓂᐊᓕᕈᑕᐅᔪᓐᓇᕐᑐᒥᒃ, ᐳᕙᒃᑯᓪᓗ ᑳᓐᓱᖃᕈᑕᐅᓗᓂ, ᐊᒻᒪ 
ᐊᕿᐊᕈᒃᑯᑦ ᐊᒻᒪ ᐃᓇᓗᐊᒃᑯᑦ ᑳᓐᓱᖃᕈᑕᐅᔪᓐᓇᕐᓱᓂ. 12

ᐅᔭᕋᓐᓂᐊᕐᓂᖅ 
ᐅᔭᕋᓐᓂᐊᕐᐸᓪᓕᐊᓂᖅ ᓱᒃᑲᔪᒥᒃ ᑲᔪᓯᕙᓪᓕᐊᑎᑕᐅᕗᖅ 
ᐃᓄᐃᑦ ᓄᓇᖏᓐᓂ, ᓴᖅᑭᑎᑦᓯᒍᑕᐅᓪᓗᓂ ᐃᖅᑲᓇᐃᔮᒃᓴᓂᒃ, 
ᐱᔅᓇᓯᓂᒃ ᐊᒻᒪ ᑮᓇᐅᔭᓕᐅᕋᓱᐊᕈᑎᒃᓴᓂᒃ. ᐊᑐᓂᑦ 
ᓄᓇᑖᕐᓯᒪᓂᕐᒧᑦ ᐊᖏᖃᑎᒌᒍᑕᐅᓯᒪᔪᑦ ᒪᓕᒐᖅᑕᖃᖅᑐᑦ 
ᑐᕌᖓᔪᓂᒃ ᐃᓄᐃᑦ ᐱᕙᓪᓕᕈᑎᒃᓴᖏᓄᑦ ᐅᔭᕋᓐᓂᐊᕐᓂᒃᑯᑦ 
ᑮᓇᐅᔭᓂᒃ ᐊᐅᓚᑦᓂᒃᑯᑦ, ᐃᖅᑲᓇᐃᔭᕐᑎᑖᕐᐊᓪᓕᐊᓂᒃᑯᑦ 
ᐊᒻᒪ ᑐᓂᓯᖃᑦᑕᕐᓂᒃᑯᑦ ᐊᑭᑦᑐᕋᐅᑕᐅᔪᓂᒃ 
ᐱᓕᕆᐊᒃᓴᓄᑦ. ᓄᑖᑦ ᐅᓄᕐᓂᓴᐃᑦ ᐅᔭᖃᓐᓂᐊᕐᕕᐅᒻᒪᑕ 
ᓴᕕᕋᔭᒃᓴᓂᒃ, ᐅᓄᕐᓯᕙᓪᓕᐊᑐᐃᓐᓇᕐᓱᑎᒃ ᐲᔭᐃᕕᐅᔪᑦ 
ᑕᐃᒪᓐᒥᒃ. ᔪᕆᓂᐊᒻᒥᒃ, ᓄᖑᓱᐃᑦᑐᒥᒃ ᐅᔭᕋᓐᓂᐊᕐᕖᑦ 
ᐅᓄᕐᓯᕙᓪᓕᐊᒻᒥᔪᑦ ᓄᓇᕗᒻᒥ ᐊᒻᒪ ᓄᓇᑦᓯᐊᕗᒻᒥ. 

ᑖᒃᑯᐊ ᐱᓕᕆᐊᖑᔪᑦ ᐃᖅᑲᓇᐃᔭᕐᕕᐅᒍᒪᕙᓪᓕᐊᑐᐃᓐᓇᕐᑐᑦ 
ᐃᓄᓐᓄᑦ ᐅᔭᕋᓐᓂᕐᐊᕖᑦ. ᖃᐅᔨᓴᕆᐊᖃᑦᐳᑦ ᖃᓄᖅ 
ᐊᑯᓂᐅᔪᒧᑦ ᐊᒃᑐᐃᓂᖃᓂᐊᕐᒪᖔᑕ ᐃᓅᓯᖏᓐᓄᑦ 
ᐅᔭᕋᓐᓂᐊᕐᑎᐅᔪᑦ, ᐱᔾᔪᑎᒋᓪᓗᒍ ᐊᓯᖏᓐᓂ ᓄᓇᓕᐅᔪᓂ 
ᐅᔭᖃᓐᓂᐊᕐᑏᑦ ᑎᒥᒥᒍᑦ ᐊᑲᐅᖏᓕᖃᑦᑕᕐᓯᒪᒻᒪᑕ 
ᐊᕐᕌᒍᓂᐊᓂ ᐊᒥᓲᓕᕐᑐᓂ ᐱᓇᓱᐊᕐᑐᑦ. ᐊᑯᓂᐅᔪᒧᑦ 
ᐊᒃᑐᕐᑕᐅᓂᖏᑦ ᐱᓗᐊᕐᐸᒃᑯᒃ ᐅᔭᕋᓐᓂᐊᕐᑎᓄᑦ 
ᐱᓇᓱᐊᕐᓯᒪᔪᓄᑦ ᐊᐅᒫᓗᑦᑕᕐᕕᒻᒥ, ᐊᔅᐱᔅᑕᖃᖅᑐᓂ ᐊᒻᒪ 
ᓄᖑᔪᐃᑦᑐᒥᒃ ᐅᔭᖃᓐᓂᐊᕐᕕᓐᓂ; ᑭᓯᐊᓂ, ᐃᖅᑲᓇᐃᔭᕐᑐᑦ 
ᑳᓐᓱᑖᕐᐸᑦᑐᑦ ᖃᐅᔨᔭᐅᓯᒪᔪᑦ ᐅᔭᕋᓐᓂᐊᕐᑑᑏᑦ 
ᐱᔾᔪᑎᖃᖅᑐᑦ silica,ᒥᒃ ᐊᒻᒪ ᐊᓯᖏᓐᓂᒃ ᐅᔪᓂᑦ 
ᓴᕕᕋᔭᒃᓴᓂᒃ ᐅᒃᑯᓯᒃᓴᒥᒃ, ᒎᓗᓂ ᐊᒻᒪ ᔨᒃᒥᑦ. 13

ᐃᑲᔪᕐᑕᐅᔭᕆᐊᖃᖅᑐᑦ ᑐᓵᔨᖃᕆᐊᖃᖏᓐᓇᓱᑦ 
ᖃᓪᓗᓈᑎᑐ ᐊᒻᒪ ᐃᓄᑦᑎᑐᑦ ᐅᖃᕈᓐᓇᕐᑐᓂᒃ. ᐊᓪᓛᑦ 
ᐊᑐᐃᓐᓇᖃᕋᓗᐊᕋᒥᒃ ᑐᓵᔨᒃᓴᓂᒃ, ᐱᑐᐃᓐᓇᐅᖏᒻᒪᑦ 
ᐃᓄᑎᑑᓕᕐᑎᑦᓯᒋᐊᖅ ᑳᓐᓱᕐ ᐅᖃᐅᓯᖅᑕᖏᓐᓂᒃ.  

ᑐᓴᐅᒪᐅᑎᓂᖅ 
ᐃᓄᐃᑦ ᖃᓪᓗᓈᑦ ᓄᓇᖓᓄᑦ ᐋᓐᓂᐊᕕᒻᒧᐊᕆᐊᖃᓲᑦ 
ᐊᑲᐅᖏᓕᐅᑎᖃᒻᒪᕇᓲᒍᒻᒪᑕ ᐅᖃᐅᓯᒃᑯᑦ ᐊᒻᒪ 
ᐃᓕᖅᓯᖓᒍᑦ. ᐊᕐᓱᕈᕐᓇᖃᑦᑕᕐᒪ ᐃᓄᓐᓄᑦ ᐊᒥᓱᓄᑦ 
ᐃᓚᐅᖃᑕᐅᔫᒐᓗᐊᓄᑦ ᐋᖅᑭᒃᓱᐃᕙᓪᓕᐊᔪᓄᑦ 
ᐃᑲᔪᕐᑕᐅᔾᔪᑎᒃᓴᓂᒃ ᐃᓄᐃᑦ ᐃᓕᖅᑯᓯᖏᓐᓄᑦ 
ᓈᒻᒪᓐᓂᕐᓴᓂᒃ. 

ᐊᕐᓱᕈᖅᐸᓐᓂᖏ ᐃᓚᒌᑦ 
ᐃᓄᐃᑦ ᐃᓚᒌᑦ ᑳᓐᓱᖃᖅᑐᖁᑎᖃᖅᑐᑦ 
ᐃᓚᒥᓂᒃ ᑕᖃᕙᑦᑐᑦ ᐊᒻᒪ ᐊᕐᓱᕈᖅᐸᑦᑐᑦ 
ᐊᐅᓪᓚᕐᓯᒪᒋᐊᖃᖅᑐᖃᓕᑐᐊᕐᒪ ᐃᓚᖏᓐᓂᒃ, 
ᐊᑭᓕᕐᓱᐃᒍᓐᓇᕋᑎᓪᓗ ᖃᖓᑦᑕᐅᑎᓂᒃ 
ᐊᑭᑐᔪᒻᒪᕆᐊᓘᒻᒪᑕ, ᐅᖓᒋᔭᒥᓂ ᓇᓪᓕᒋᔭᒥᓂ 
ᐋᓐᓂᐊᔪᒥ ᐅᐸᒃᓯᒪᒍᒪᒐᓗᐊᕐᑎᓪᓗᒋᑦ. ᑐᑭᓯᒋᐊᕐᕕᒃᓴᐃᑦ 
ᐋᓐᓂᐊᔫᑉ ᒥᒃᓵᓄᑦ ᓈᒻᒪᖏᓗᐊᕐᐸᑦᓱᑎᒃ, ᐅᕝᕙᓘᓐᓃᑦ 
ᐊᑐᐃᓐᓇᐅᕙᒐᑎᒃ, ᐅᕝᕙᓘᓐᓃᑦ ᐊᑲᐅᖏᓕᐅᑎᖃᖅᐸᑦᑐᑦ 
ᐅᖃᐅᓯᖃᖃᑎᒌᖏᓐᓂᕐᒥᒃ, ᐃᓚᒌᔭᐃ ᑕᒪᕐᒥᒃ 
ᑐᓴᕐᑎᑕᐅᔪᓐᓇᖏᓐᓂᖏᓐᓄᑦ - ᓯᕗᓂᕐᒧᑦ 
ᑐᑭᓯᐊᑦᓯᐊᕈᑕᐅᖏᑦᑐᒧᑦ.

ᑭᖑᓂᐊᒍ ᑲᒪᒋᔭᐅᑦᓯᐊᖏᓐᓂᖏᑦ
ᖃᓪᓗᓈᑦ ᓄᓇᖓᓂᑦ ᐋᓐᓂᐊᕕᒻᒦᑐᕕᓂᖅ 
ᐅᑎᑐᐊᕐᒪᑦ ᓄᓇᒥᓄᑦ, ᐃᓚᖏᓐᓄᑦ 
ᑲᒪᒋᔭᐅᓂᐊᕐᑐᒋᔭᐅᕙᑦᑐᑦ, ᑭᓯᐊᓂ ᐃᓚᒌᑦ 
ᐃᑲᔪᕆᐊᖃᖅᑐᑦ ᐃᑲᔪᕐᓯᔭᐅᖏᑐᐃᓐᓇᕆᐊᖃᖅᑐᑦ, ᐊᒻᒪ 
ᐊᑲᐅᖏᓕᐅᑎᖃᒃᑲᓐᓂᕐᓗᑎᒃ ᐃᓕᖅᑯᓯᖃᖃᑎᒌᖏᓐᓂᒃᑯᑦ 
ᐊᒻᒪ ᐅᒃᐱᓐᓂᖃᖃᑎᒌᖏᓐᓂᒃᑯᑦ ᑲᒪᔪᒃᓴᐅᒋᐊᖅ 
ᖃᓂᒪᔪᒥᒃ, ᑐᖁᔪᒥᒃ ᐊᒻᒪ ᑐᖁᔪᖃᓕᕐᑎᓪᓗᒍ ᐊᖏᕐᕋᖓᓂ. 
ᐊᒻᒪ ᐅᑎᕐᐸᑦ ᓄᓇᖓᓄᑦ ᑕᒪᒃᑯᐊ ᐃᑲᔪᕈᑎᒃᓴᐃ ᓄᓇᓖᑦ 
ᐊᕕᒃᑐᕐᓯᒪᓂᖏᑎᒍᑦ ᐊᒥᒐᑐᐃᓐᓇᕆᐊᖃᒥᑎᓪᓗᒋᑦ, 
ᐊᑐᐃᓐᓇᐅᖏᑐᐃᓐᓇᕆᐊᖃᖅᑎᓪᓗᒋᑦ. 

ᐃᑲᔪᕐᑕᐅᔾᔪᑎᒃᓴᓄᑦ ᐱᓇᐃᓗᑕᐃᑦ
ᐊᒥᓱᑦ ᑳᓐᓱᖃᖅᑐᑦ ᐊᕐᓱᕈᕈᑎᖃᖃᑦᑕᕐᓯᒪᔪᑦ ᐊᔾᔨᒌᓂᒃ 
- ᑐᑭᓯᐊᑦᓯᐊᖏᓐᓂᑦ, ᐃᓂᕐᑑᒪᓂᖅ, ᑮᓇᐅᔭᓄᑦ, 
ᐊᓯᔾᔨᕐᐸᓪᓕᐊᓂᖏᓐᓂᒃ ᐃᓚᖏᑕ ᐅᕝᕙᓘᓐᓂᑦ 
ᐊᐃᑉᐸᕇᒃ ᑲᑎᑎᑕᐅᓯᒪᔫᒃ, ᐊᒻᒪ ᐊᕐᓱᕈᕈᑎᖃᖅᓱᑎᒃ 
ᐃᑲᔪᕐᑕᐅᔾᔪᑎᒃᓴᓂᒃ. ᐃᓄᐃᑦ ᐊᕐᓱᕈᕈᑎᖃᓗᐊᕐᐸᑦᑐᑦ 
ᐱᓇᐃᓗᑕᓂᑦᑕᐅᖅ; ᑭᓯᐊᓂ ᑕᒪᓐᓇᐅᒐᓗᐊᕐᑎᓪᓗᒍ 
ᐊᕐᓱᕈᕈᑎᖃᕆᐊᓪᓚᑉᐸᑦᑐᑦ ᐊᓯᖏᓐᓂᒃ ᐊᔾᔨᒋᔭᐅᖏᑦᑐᓂᒃ 
ᐃᓄᓐᓄᐊᖓᓪᓗᑎᒃ.  

ᑭᒃᑯᓐᓄᑦ ᐊᐅᓚᑕᐅᓂᖏᓐᓄᑦ ᐊᑲᐅᖏᓕᐅᑕᐅᓂᖏᑦ 
ᐃᓄᐃᑦ ᐊᑐᕆᐊᖃᖅᐸᑦᑐᑦ ᐱᑐᐃᓐᓇᐅᖏᑦᑐᒻᒪᕆᐊᓗᓐᓂᒃ 
ᐊᒻᒪ ᐊᑕᐅᑦᓯᒃᑯᑦ ᑲᒪᒋᔭᐅᓂᖃᑦᓯᐊᖏᑦᑐᓂᒃ 
ᐋᓐᓂᐊᕐᓂᓕᕆᓂᕐᒧᑦ ᐱᓕᕆᔾᔪᓯᓂᒃ, ᐊᐅᓚᓂᖃᖅᓱᑎᒃ 
ᑕᒪᐃᑎᒍᑦ ᐅᑭᐅᕐᑕᕐᑐᒥ ᐊᕕᒃᑐᕐᓯᒪᔪᑎᒍᑦ, ᑲᓇᑕᐅᑉ 
ᐊᕕᒃᑐᕐᓯᒪᓂᐊᒍᑦ ᐊᒻᒪ ᐃᓄᐃᑦ ᐊᐅᓚᑕᖏᑎᒍᑦ ᒐᕙᒪᓄᑦ. 

ᐃᓄᑑᓗᐊᕐᓂᖅ ᐃᓅᓯᓕᕆᓂᒃᑯᑦ
ᐊᒃᓱᐊᓗᒃ ᐊᑲᐅᖏᓕᐅᑕᐅᕙᑉᐳᖅ ᐃᓄᑑᓗᐊᕐᓂᖅ 
ᑕᒪᒃᑯᓄᖓ ᐃᓄᓐᓄᑦ ᐃᑲᔪᕐᑕᐅᒋᐊᖃᖅᐳᑦᑐᓄᑦ 
ᑳᓐᓱᖃᖅᓱᑎᒃ.  ᐃᓄᐃᑦ ᐃᑲᔪᕐᑕᐅᔭᕐᑐᕐᓯᒪᔪᑦ ᐋᓐᓂᐊᕕᓐᓂ 
ᖃᓪᓗᓈᑦ ᓄᓇᖏᓐᓂ ᕿᒪᐃᓯᒪᕙᒻᒪᑕ ᓄᓇᒥᓂᒃ, ᐃᓚᒥᓂᒃ 
ᐊᒻᒪ ᐃᓚᓐᓇᕆᔭᒥᓂᒃ ᐊᑯᓂᐊᓗᒃ, ᑕᖃᒍᑎᒋᔮᓗᒋᕙᑦᑕᖓ 
ᐃᓛᓐᓂᒃᑯᑦ. ᐃᓚᖏᑦ ᐱᔪᓐᓇᕈᑎᒃ ᒪᓕᒃᑎᖃᓲᒍᒐᓗᐊᑦ 
ᐅᕝᕙᓘᓐᓂᑦ ᑐᓵᔨᒡᒋᕐᓱᑎᒃ ᐃᑲᔪᕐᑎᒥᓂᒃ; ᑭᓯᐊᓂ ᑕᒪᓐᓇ, 
ᐊᑐᕐᑕᐅᖏᓐᓇᐅᔭᖏᑦᑐᑦ, ᐊᒻᒪ ᒪᓕᒐᖃᕈᑕᐅᔭᕆᐊᖃᕋᓂ 
ᐊᑐᐃᓐᓇᕐᓂᐊᕐᑐᒥᒃ ᐅᕝᕙᓘᓐᓂᑦ ᐱᓕᕆᐊᒃᓴᓂᒃ 
ᑭᒃᑯᑦ ᑕᒪᑐᒥᖓ ᑲᒪᒐᔭᕐᒪᖔᑕ ᐃᑲᔪᕐᓯᒋᐊᖃᓂᕐᒥᒃ 
ᐋᖅᑭᒃᓯᒪᒍᑕᐅᖏᒻᒪᑦ.  

ᐅᖓᓯᑦᑐᒥᐅᑕᐅᓗᐊᕐᓂᖅ 
ᐱᔾᔪᑎᒋᓪᓗᒍ ᑎᑭᒐᕐᓂᖏᓗᐊᕐᓂᖏ ᐊᒻᒪ 
ᐅᖓᓯᑦᑐᒥᐅᑕᐅᓂᖏ, ᐃᓄᐃ ᓄᓇᓕᖏ 
ᐊᒃᓱᐊᓗᒃ ᐊᑭᑐᔪᓂᒃ ᐃᓅᒐᓱᐊᕈᓯᖃᖅᐸᑦᑐᑦ. 
ᑕᒪᓐᓇ ᖃᓄᐃᖏᓯᐊᕋᓱᐊᕐᓂᕐᒧ ᐃᑲᔪᕈᑎᒃᓴᓄ 
ᐊᑭᑐᕆᐊᕈᑕᐅᓯᒪᓪᓚᕆᑐᖅ ᐊᒻᒪ ᑲᔪᓯᑎᑦᓯᓇᓱᐊᕐᓂᒃᑯ 
ᐱᓕᕆᐊᖓᔪᓂᒃ; ᐊᒻᒪ ᐊᕐᓱᕈᕈᑕᐅᕙᑦᑐᖅ 
ᐃᖅᑲᓇᐃᔭᕐᑎᖃᐃᓐᓇᕋᓱᐊᕐᓂᒃᑯ ᐊᒻᒪ 
ᐃᖅᑲᓇᐃᔭᕐᑎᑖᕋᓱᐊᕐᓂᒃᑯ ᐋᓐᓂᐊᕐᓇᖏᓐᓂᓕᕆᓂᕐᒧᑦ. 
ᐃᓪᓗᐃ ᐊᑭᑐᔪᐊᓘᒻᒪᑕ ᐊᒻᒪ ᐃᓪᓗᖃᓯᐊᕐᓇᓂ 
ᐱᓕᕆᕕᒃᓴᓂᒃ ᖃᓄᐃᖏᑦᓯᐊᕋᓱᐊᕐᓂᕐᒧᐊᖓᔪᓂᒃ.

ᐅᖃᐅᓯᖅ ᐊᒻᒪ ᐃᓕᖅᑯᓯᖅ 
ᐅᖃᐅᓯᒃᑯᑦ ᐊᑲᐅᖏᓕᐅᑕᐅᔪᑦ ᐊᒻᒪ “ᐃᓕᖅᑯᓯᒃᑯᑦ” 
ᐱᔾᔪᑎᖃᖅᐸᑦᑐ ᑐᑭᓯᐊᓯᐊᖏᓗᐊᕐᓂᕐᒥᒃ ᐊᒻᒪ 
ᐃᓅᓯᓕᕆᓂᒃᑯ ᐊᒻᒪ ᐊᑭᕋᖅᑑᑎᓂᒃᑯᑦ. ᑐᑭᓯᓇᕐᑐᓂᒃ 
ᖃᓄᐃᖏᑦᓯᐊᕋᓱᐊᕐᓂᕐᒧ ᑐᕌᖓᔪᓂᒃ ᑐᑭᓯᒋᐊᕐᕕᒃᓴᓂᒃ 
ᐃᓄᑦᑎᑑᕐᑐᓂᒃ ᐊᑐᐃᓐᓇᖃᖏᓗᐊᕐᒪᑦ ᑕᐃᒪᐃᒻᒪᑦ 

ᐃᓚᖓ 3: ᑳᓐᓱᕐᓕᕆᓂᕐᒧ 
ᓯᕗᓪᓕᐅᔾᔭᐅᖁᔭᐅᔪᑦ
ᑲᓇᑕᒥ ᑳᓐᓱᓕᕆᓂᕐᒧᑦ ᑲᑐᔾᔨᖃᑎᒌᑦ ᓇᓗᓇᐃᔭᐃᓯᒪᔪᑦ 
ᓯᑕᒪᐅᔪᕐᑐᓂᒃ (8) ᓯᕗᓪᓕᐅᔾᔭᐅᖁᔭᐅᓯᒪᔪᓂᒃ 
ᑲᓇᑕᒧᑦ. ᒪᓕᓪᓗᒋᑦ ᖃᐅᔨᓴᕐᑕᐅᓯᒪᔪᑦ ᑲᓇᑕᒥ ᐃᓄᐃᑦ 
ᑕᐱᕇᒃᑯᖏᓐᓄᑦ ᐱᓕᕆᖃᑎᖃᖅᓱᑎᒃ ᐃᓄᓐᓂᒃ ᓄᓇᓖᑦ 
ᐊᕕᒃᑐᕐᓯᒪᓂᖏᑎᒍᑦ, ᐃᓄᐃᑦ ᓇᓗᓇᐃᔭᐃᓯᒪᒻᒥᔪᑦ 
ᑎᓴᒪᓂᒃ (4) ᑳᓐᓱᓕᕆᓂᕐᒧᑦ ᓯᕗᓪᓕᐅᔾᔭᐅᖁᓗᐊᕐᑕᖏᓐᓂᒃ, 
ᐅᑯᓂᖓ.

1.  ᐊᑐᐃᓐᓇᕈᖅᑎᑦᓯᒪᓂᕐᓴᐅᒋᐊᖃᓂᖅ  
   ᑳᓐᓱᖃᖅᑐᓄᑦ ᓘᑦᑖᑎᒍᑦ  
   ᐃᑲᔪᕐᑕᐅᔾᔪᑎᒃᓴᓂᒃ, 
   ᐱᓕᕆᐊᒃᓴᓂᒃ, ᐃᑲᔪᕈᑎᒃᓴᓂᒃ ᐊᒻᒪ 
   ᐃᑲᔪᕐᑕᐅᒃᑲᓐᓂᕈᑎᒃᓴᖏᓐᓂᒃ

ᐊᒃᓱᐊᓗᒃ ᐱᓇᐃᓗᑕᖃᖅᐳᑦ ᐃᑲᔪᕐᑕᐅᔾᔪᑎᒃᓴᑎᒍᑦ 
ᐋᓐᓂᐊᓂᕐᒧᑦ ᐋᓐᓂᐊᕕᖃᖏᓐᓂᖓᒍᑦ ᐃᓄᓐᓄᑦ 
ᐊᑐᐃᓐᓇᖃᕈᑕᐅᖏᒻᒪᑦ ᐃᑲᔪᕐᑕᐅᔾᔪᑎᒃᓴᕋᓗᐊᖏᓐᓂᒃ 
ᐋᓐᓂᐊᓂᕐᒧᑦ.  

ᐃᓄᐃᑦ, ᓲᕐᓗ ᐃᒫᒃ, ᐊᑐᐃᓐᓇᖃᑦᓯᐊᖏᒻᒪᑕ 
ᓘᑦᑖᓂᒃ; 40%,ᑐᐃᓐᓇᖏᑦ ᐃᓄᐃᑦ ᐃᓐᓇᐃᑦ 
ᑕᑯᓯᒪᕗᑦ ᓘᑦᑖᒥᒃ 2000,ᒥ. ᓘᑦᑖᑦ ᐃᓄᐃᑦ 
ᓄᓇᓕᖏᓐᓄᐊᒡᒍᖏᑦᓯᐊᕐᒪᑕ; ᐅᓄᕐᓂᕐᓴᐃᑦ ᑲᒪᒋᔭᐅᕙᑦᑐᑦ 
ᑕᑯᔭᐅᕕᓐᓂ ᐋᓐᓂᐊᕕᕋᓛᖏᓐᓂ ᐋᓐᓂᐊᓯᐅᑎᓄᑦ. 
ᖃᐅᔨᓴᕈᑎᖃᑦᓯᐊᖏᒻᒪᕆᒻᒪᑦ ᐋᓐᓂᐊᔪᓂᒃ ᐅᕝᕙᓘᓐᓃᑦ 
ᑲᒪᔾᔪᑎᒃᓴᖃᑦᓯᐊᕐᓇᓂ, ᐋᓐᓂᐊᔪᑦ ᖃᓪᓗᓈᑦ ᓄᓇᖓᓐᓄᑦ 
ᐊᐅᓪᓚᕆᐊᖃᖅᐸᑦᑐᑦ ᑕᐃᒪᐃᒻᒪᑦ. ᐊᐅᓪᓚᖃᑦᑕᕆᐊᖃᓂᖅ 
ᐊᑭᑐᔪᒻᒪᕆᐊᓘᒻᒪᑦ, ᐊᒻᒪ ᑕᑯᔭᐅᒋᐊᖃᖅᑐᑦ 
ᐅᓂᑦᑎᑕᐅᒡᒍᔪᑦ ᐱᔾᔪᑎᒋᓪᓗᒍ ᓯᓚᑦᓯᐊᖑᖏᓐᓂᖅ. 

ᖃᐅᔨᓴᕐᑕᐅᕖᑦ ᐊᒻᒪ ᖃᐅᔨᓴᕈᑏᑦ (ᓱᓇᕐᕈᑏᑦ) 
ᐊᑐᐃᓐᓇᐅᕙᒻᒪᑕ ᓄᓇᓕᓐᓂ ᐃᓄᒋᐊᓐᓂᕐᓴᓂ ᐅᕝᕙᓘᓐᓃᑦ 
ᖃᓪᓗᓈᑦ ᓄᓇᖏᓐᓂ. ᐃᓄᐃᑦ ᑎᑭᒐᕐᓂᖏᑦᑐᒥᐅᑕᐃᑦ/
ᐅᖓᓯᒃᑐᒥᐅᑕᐃᑦ ᐊᒻᒪ ᐃᓄᒋᐊᖏᑦᑐᓂ ᓄᓇᓕᓐᓂ 
ᐊᐅᓪᓚᖃᑦᑕᕆᐊᖃᒪᑕ ᐅᖓᓯᑦᑐᒻᒪᕆᐊᓗᒻᒧᑦ, ᐅᕝᕙᓘᓐᓃᑦ 
ᐅᑕᖅᑭᖃᑦᑕᕆᐊᓖᑦ ᐊᑯᓂ ᐃᑲᔪᕐᑕᐅᔾᔪᑎᒃᓴᓂᒃ. 

ᑕᒪᒃᑯᐊ ᑳᓐᓱᖃᖅᑐᓄᑦ ᐃᑲᔪᕈᑎᒃᓴᐃᑦ, ᐱᓕᕆᐊᒃᓴᐃᑦ, 
ᐃᑲᔪᕐᑕᐅᔾᔪᑎᒃᓴᐃᑦ ᐊᒻᒪ ᐱᓕᕆᔾᔪᑎᒃᓴᐃᑦ, ᐊᒻᒪ ᐊᓯᖏᑦ 
ᐊᒥᓱᑦ ᑲᒪᒋᔭᐅᔭᕆᐊᖃᖅᐳᑦ ᐃᓄᓐᓄᐊᖓᓂᕐᓴᐅᖁᓪᓗᒋᑦ 
ᐋᖅᑭᒃᓱᕐᑕᐅᓕᕐᐸᑕ ᐱᓕᕆᖃᑎᖃᓗᑎᒃ 
ᐃᒃᐱᒍᓱᖃᑕᐅᕙᑦᑐᓂᒃ. 

ᐃᖅᑲᓇᐃᔭᕐᑎᖃᕆᐊᖃᓂᕐᒧᑦ ᐱᔾᔪᑕᐅᔪᑦ 
ᐅᓄᕐᓂᕐᓴᐃᑦ ᐃᓄᐃᑦ ᓄᓇᖏᑦ ᐋᓐᓂᐊᕕᕋᓛᖃᖅᑐᑦ. 
ᐊᒥᓱᒻᒪᕇᑦ, ᑭᓯᐊᓂ, ᐊᕐᓱᕈᕈᑎᖃᖅᑐᒻᒪᕆᐊᓗᐃᑦ 
ᐃᖅᑲᓇᐃᔭᕐᑎᖃᕆᐊᖃᓂᕐᒧᑦ; ᐃᖅᑲᓇᐃᔭᕐᑎᒃᓴᖃᖏᓗᐊᒧᑦ, 
ᐃᖅᑲᓇᐃᔭᕐᑑᒐᓗᐊᑦ ᓄᖅᑲᖅᐸᓐᓂᖏᓐᓄᑦ, 
ᐃᖅᑲᓇᐃᔭᐃᓐᓇᖏᑦᑐᓂᒃ ᐃᖅᑲᓇᕐᔭᕐᑎᖃᓂᕐᒧᑦ, 
ᐊᒻᒪ ᐱᓕᒻᒪᒃᓴᕆᐊᖃᓂᕐᒧᑦ ᐃᓕᓐᓂᐊᕆᐊᖃᓂᕐᒧᓪᓗ. 
ᐋᓐᓂᐊᕐᓂᓕᕆᓂᕐᒧᑦ ᐃᖅᑲᓇᐃᔭᕐᑎᐅᔪᑦ 
ᐃᓄᐃᑦ ᓄᓇᖏᓐᓂ ᖃᐅᔨᒪᔭᐅᑦᓯᐊᕐᑐᑦ ᐊᒻᒪ 
ᐊᑐᐃᓐᓇᐅᓪᓗᑎᒃ, ᑭᓯᐊᓂ ᐱᔭᒃᓴᖃᓗᐊᕐᐸᒻᒪᑕ, 
ᐊᒻᒪ ᐃᑲᔪᕐᑕᐅᔾᔪᑎᒃᓴᖃᖏᓗᐊᕐᓱᑎᒃ ᐊᒻᒪ 
ᑐᑭᓯᒋᐊᕐᕕᒃᓴᖃᖏᓗᐊᕐᓱᓂ ᐃᑲᔪᕐᑕᐅᔭᕆᐊᓕᓐᓄᑦ.  

ᐊᒃᓱᐊᓗᒃ ᐊᒥᒐᕐᓴᕐᐳᑦ ᓘᑦᑖᓂᒃ ᐊᒻᒪ ᐋᓐᓂᐊᓯᐅᑎᓂᒃ. 
2006,ᒥ ᑲᓇᑕᒥ ᑭᓪᓕᓯᓂᐊᕐᑕᐅᓯᒪᔪᑎᒍᑦ 
ᖃᐅᔨᓚᐅᕐᑐᑦ ᖃᐅᔨᓴᕐᑕᐅᓂᖏᑎᒍᑦ 84%,ᓗᐊᖏᑦ 
ᓄᓇᕗᒻᒥ ᐊᒻᒪ  51.2%  ᓄᓇᑦᓯᐊᒥ ᓘᑦᑖᒥᒃ 
ᐊᑐᐃᓐᓇᖃᐃᓐᓇᕈᓐᓇᕐᓯᒪᖏᑦᑐᑦ. ᑕᑯᔭᐅᕝᕖᑦ 
ᒪᑐᓯᒪᐃᓐᓇᐅᔭᕐᒪᑕ ᐅᕝᕙᓘᓐᓂᑦ ᑕᑯᔭᐅᕕᒃᓴᕋᓗᐊᖏᑦ 
ᖁᔭᓈᕐᑕᐅᕙᑦᑐᑦ ᐃᖅᑲᓇᐃᔭᕐᑎᑭᒃᓴᕐᓂᖅ ᐱᔾᔪᑕᐅᓪᓗᓂ. 

ᑲᔪᖏᖅᓱᐃᓂᖅ ᖃᓄᐃᖏᑦᓯᐊᕋᓱᐊᕐᓂᕐᒧᑦ
ᐋᓐᓂᐊᕐᓇᖏᓐᓂᓕᕆᓂᒃᑯᑦ ᐱᓕᕆᐊᖑᔪᑦ 
ᐊᒃᑐᐃᓂᕐᐸᐅᒻᒪᑕ ᐅᖃᐅᓯᕆᔭᐅᓂᖏᑦᒍᑦ, 
ᑕᑯᒃᓴᐅᓂᖏᑎᒍᑦ, ᐅᖃᐅᓯᑎᒍᑦ ᐊᒻᒪ ᖃᓄᐃᑦᑐᒧᑦ 
ᐅᖃᐅᓯᕐᒧᑦ ᐊᒻᒪ ᐃᓕᖅᑯᓯᕐᒧᑦ ᑐᕌᖓᑎᑕᐅᓂᖏᑦ 
ᐅᕝᕙᓘᓐᓃᑦ ᑭᒃᑯᑐᓐᓄᑦ ᑐᕌᖓᑎᑕᐅᓂᖏᑦ. ᐃᓄᐃᑦ 
ᐱᕕᒃᓴᖃᑦᓯᐊᕆᐊᖃᖅᐳᑦ, ᐊᒻᒪ ᓱᓕᔪᓂᒃ ᑐᑭᓯᒋᐊᕐᕕᒃᓴᓂᒃ 
ᑳᓐᓱᕐ ᒥᒃᓵᓄᑦ ᐊᑐᐃᓐᓇᖃᓗᑎᒃ, ᐃᑲᔪᕐᓯᔭᐅᓯᒪᓗᑎᓪᓗ 
ᐃᓕᓐᓂᐊᕐᓂᒃᑯᑦ, ᐊᒻᒪ ᑲᔪᖏᖅᓱᐃᓂᒃᑯᑦ 
ᑳᓐᓱᖃᖅᑕᐃᓕᑎᑦᓯᓂᕐᒧᑦ. ᐅᓪᓗᒥ, ᑭᓯᐊᓂ, 
ᐅᓄᖏᑦᑐᓪᓚᑯᓗᐃᑦ ᐃᓄᐃᑦ ᐃᓕᖅᑯᓯᖓᓄᐊᖓᔪᑦ 
ᐃᑲᔪᕈᑎᒃᓴᐃᑦ ᐊᑐᐃᓐᓇᐅᒻᒪᑕ ᐃᑲᔪᕐᓯᔾᔪᑎᒃᓴᐅᓇᓱᐊᕐᑐᑦ 
ᑐᕌᒐᕆᔭᖏᓐᓄᑦ ᐋᖅᑭᒃᓱᐃᑦᓯᐊᒋᐊᓪᓚᓐᓂᕐᒧᑦ. 

ᐃᓄᓐᓄᐊᖓᔪᓄᑦ ᓱᓇᕐᕈᑎᒃᓴᖃᕆᐊᖃᖅᐳᑦ 
ᐃᑲᔪᕐᓯᔾᔪᑎᒃᓴᓂᒃ, ᐃᓚᐅᒍᓐᓇᐅᑎᒃᓴᓂᒃ 
ᐊᒻᒪ ᐃᓕᓐᓂᐊᕐᓂᕐᒧᐊᖓᔪᓂᒃ ᐅᑯᓂᖓ 
ᑳᓐᓱᕐᑖᕈᓐᓇᐅᔪᓐᓇᕐᑐᓂᒃ:
•   ᓯᒡᒐᓕᐊᕐᑐᕐᓂᖅ
•   ᐃᒥᐊᓗᒃ 
•   ᓂᕆᑦᓯᐊᕆᐊᖃᓂᖅ 

•   ᐃᖃᐃᓴᖃᑦᑕᕆᐊᖃᓂᖅ 
•   ᓯᕿᓂᕐᒥᒃ ᐆᑦᑕᐃᓕᒍᑎᖃᕆᐊᖃᕐᓂᖅ 

ᐅᑯᐊᑦᑕᐅᖅ ᐃᑲᔪᒃᑲᓐᓂᕈᑎᒃᓴᐃᑦ ᐊᑖᓂ ᑎᑎᕋᖅᓯᒪᔪᑦ 
ᑲᔪᖏᖅᓱᐃᔾᔪᑕᐅᔭᕆᐊᓖᑦ ᑳᓐᓱᖃᕐ ᒥᒃᓵᓄᑦ 
ᑐᑭᓯᑎᑦᓯᒋᐊᕈᑕᐅᓗᑎᒃ:
• ᖃᐅᔾᔪᑕᐅᔪᓐᓇᕐᑐᑦ ᐊᒻᒪ ᓯᕗᓂᑐᖃᖓᓂ 
ᖃᐅᔨᕙᓪᓕᐊᒍᑕᐅᔪᓐᓇᕐᑐᑦ
• ᐃᑲᔪᕈᑎᒃᓴᐃᑦ ᑳᓐᓱᒥᒃ ᐃᑯᓪᓚᐅᒥᑎᑦᓯᓇᓱᐊᕐᓂᕐᒧᑦ, 
ᐱᖃᓯᐅᑎᓗᒍ ᖃᐅᓴᖅᑕᐅᖃᑦᑕᕆᐊᖃᓂᖅ
• ᑳᓐᓱᒥᒃ ᖃᐅᔨᒍᓐᓇᕐᓂᖅ ᐊᒻᒪ ᐃᑲᔪᕈᑕᐅᕙᓪᓕᐊᒍᓐᓇᕐᑐᑦ 
ᑳᓐᓱᖃᖅᑐᓄᑦ
• ᐃᑲᔫᑕᐅᔪᓐᓇᕐᑐᑦ ᐃᓱᒪᕐᓲᑕᐅᔪᓐᓴᕐᑐᑦ ᐊᒻᒪ ᐊᓯᖏᑦ 
ᐃᑲᔪᒃᑲᓐᓂᕈᑎᒃᓴᐃᑦ ᖃᐅᔨᓴᕐᑕᐅᓯᒪᓕᕇᖅᑐᒧᑦ, 
ᐱᖃᓯᐅᑎᓗᒋᑦ ᐃᓄᐃᑦ ᓄᓇᖏᓐᓂ ᐊᑐᐃᓐᓇᐅᔪᑦ.

ᐃᑯᓪᓚᐅᒥᑎᑦᓯᓇᓱᐊᕐᓂᖅ, ᖃᐅᔨᓴᕐᓂᖅ ᐊᒻᒪ 
ᖃᐅᔨᓴᑦᓴᐅᑎᒋᓂᖅ ᑳᓐᓱᕐᒧᑦ
ᑳᓐᓱᕐᒧᑦ ᐃᑯᓪᓚᐅᒥᑎᑦᓯᒐᓱᐊᕈᓐᓇᕐᐳᑦ ᐊᓯᔾᔩᓂᒃᑯᑦ 
ᐃᓅᓯᕆᕙᑦᑕᒥᓄᑦ ᐱᖅᑯᓯᕆᕙᑦᑕᖏᓐᓂᒃ 
ᐅᕝᕙᓘᓐᓃᑦ ᑳᓐᓱᕐᑖᕈᓐᓇᐅᑎᓃᑦᑕᐃᓕᓂᒃᑯᑦ; 
ᑐᕌᒐᖃᓗᑎᒃ ᑳᓐᓱᕐᑖᕐᓇᕐᑐᓂᒃ ᓄᖅᑲᕐᑎᑦᓯᓇᓱᐊᓗᑎᒃ 
ᐊᖏᓪᓕᓚᐅᖏᓐᓂᖏᓐᓂᑦ. ᑖᓐᓇ ᐱᒻᒪᕆᐅᓗᐊᖑᐊᕐᑐᖅ 
ᐃᓄᐃᑦ ᓄᓇᖏᓐᓂ; ᖃᐅᔨᒪᓕᕐᓱᑕᓗ, ᐃᓄᐃᑦ 
ᐊᒥᒐᖅᓴᕐᑐᖅ ᖃᐅᔨᓴᕈᑎᒃᓴᓂᒃ, ᐊᒻᒪ ᑳᓐᓱ ᐊᑯᓂ 
ᖃᐅᔨᔭᐅᕙᑦᑎᓐᓇᒋᑦ ᑭᓯᐊᓂ ᑳᓐᓱᖃᖅᑐᑐᖃᐅᓕᕐᑎᓪᓗᒋᑦ 
ᖃᐅᔨᕙᑦᑎᓪᓗᒋᑦ. ᑕᒪᓐᓇ ᖃᐅᔨᓴᕐᑕᐅᓯᒪᔪᑎᒍᑦ 
ᖃᐅᔨᔭᐅᕙᑦᑐᖅ ᐊᑐᕐᑕᐅᓂᕐᓴᐅᓂ ᐊᔪᕐᓴᕐᓂᖅ 
ᐃᓅᓯᓕᕆᓂᑎᒍᑦ/ᑮᓇᐅᔭᓕᐅᕋᓱᐊᕐᓂᒃᑯᓪᓗ 
ᐊᔪᕐᓴᕐᓂᕐᓴᓂ, ᓱᓇᕐᕈᑎᖃᑦᓯᐊᖏᑦᑐᓂ ᐋᓐᓂᐊᔪᓄᑦ, 
ᐊᒻᒪ ᖃᓪᓗᓈᑦ ᐊᓯᖏᓐᓄᑦ ᐊᑐᕐᑕᐅᒡᒍᓪᓗᑎᒃ; 
ᑳᓐᓱᕐ ᐊᑐᕐᑕᐅᓂᕐᓴᐅᕙᓪᓕᐊᔪᖅ, ᐊᒻᒪ ᑕᒪᓐᓇ 
ᖃᓂᒪᓇᕐᑐᖅ (ᑳᓐᓱᕐ) ᖃᐅᔨᔭᐅᕙᒻᒪᑦ ᑭᓯᐊᓂ 
ᑲᔪᓯᓯᒪᔪᑐᖃᐅᓕᕐᑎᓪᓗᒍ.15

ᑕᐃᒪ ᐊᑕᐅᓯᖅ ᐆᑦᑑᑎᑦᓯᐊᕙᐅᔪᖅ ᑲᔪᓯᑦᓯᐊᕐᓯᒪᓂᖓ 
ᖃᐅᔨᓴᕐᓂᐅᕙᑦᑑᑉ ᐊᒻᒪ ᓯᕗᓂᑐᖃᓂ ᑳᓐᓱᓄᑦ 
ᖃᐅᔨᓴᕈᑕᕙᑦᑐᑦ ᐱᓕᕆᐊᖑᓪᓗᓂ ᓄᓇᕗᒻᒥ 
ᑕᐃᔭᐅᔪᖅ “ᐊᕐᓇᐅᑉ ᖃᓄᐃᖏᒋᐊᖃᓂ”,  “Well 
Woman” ᐱᒋᐊᕐᑎᑕᐅᓯᒪᔪᖅ ᐊᕐᓇᐃᑦ ᐅᓄᕐᓂᕐᓴᐃᑦ 
ᖃᐅᔨᓴᕐᑕᐅᖃᑦᑕᖁᓪᓗᒋᑦ (Pap),ᒥᒃ.  

ᐃᑲᔪᕐᑕᐅᔾᔪᑎᒃᓴᐃᑦ
ᐃᓄᐃᑦ ᓄᓇᖏᓐᓂ ᐃᑲᔪᑕᐅᔾᔪᑎᒃᓴᓂᒃ 
ᑳᓐᓱᖃᖅᑐᓄᑦ ᐊᑐᐃᓐᓇᖃᖏᒻᒪᑦ ᐅᑯᓂᖓ, 
ᓄᖑᑎᕐᑕᐅᔾᔪᑎᓂᒃ, ᑳᓐᓱᖃᓂᕐᒧᑦ ᐃᒻᒥᑐᕐᑕᐅᔾᔪᑎᓂᒃ 
ᐊᒻᒪ ᐱᓚᑦᑕᐅᒍᓐᓇᕈᑎᓂᒃ; ᐃᓄᐃᑦ ᐊᐅᓪᓚᕆᐊᖃᓲᑦ 
ᖃᓪᓗᓈᑦ ᓄᓇᖏᓐᓄᑦ ᐅᖓᓯᑦᑐᓄᑦ ᓲᕐᓗ ᓴᐃᑦ ᔮᓐᔅᒧᑦ, 

ᒪᓐᑐᕆᐊᓪᒧᑦ, ᐋᑐᕗᐊᒧᑦ, ᕚᓐᑯᕙᒧᑦ ᐅᕝᕙᓘᓐᓃᑦ 
ᐃᑦᑕᓐᑕᒧᑦ ᑲᒪᒋᔭᐅᔭᕐᑐᕐᓱᑎᒃ ᐋᓐᓂᐊᕕᓐᓂ. 
ᐅᖓᓯᑦᑐᐊᓗᒻᒧᑦ ᐊᐅᓪᓚᕆᐊᖃᖅᐸᑦᓱᑎᒃ, ᓱᓕ ᐃᓄᐃᑦ 
ᐊᑯᓂᐊᓗᒃ ᐅᑕᖅᑭᒋᐊᖃᖅᐸᑦᑐᑦ ᑕᑯᔭᐅᕕᒃᓴᒥᓂᒃ, 
ᑕᑯᔭᐅᕕᒃᓴᕐᓯᐅᕐᑕᐅᕙᑦᓱᑎᒃ ᐊᑯᓂᐊᓗᒃ, ᐊᒻᒪ 
ᐊᑲᐅᖏᓕᐅᑎᖃᖅᐸᑦᑐᑦ ᐅᖃᐅᓯᖃᖃᑎᒌᖏᓐᓂᒃᑯᑦ 
ᐃᓕᖅᑯᓯᖃᖃᑎᒌᖏᓐᓂᒃᑯᓪᓗ. 

ᐃᓄᐃᑦ ᑳᓐᓱᖃᓂᕋᖅᑕᐅᓕᕐᑐᑦ ᐊᓪᓛᑦ ᐃᓛᓐᓂᒃᑯᑦ 
ᐃᑲᔪᕐᑕᐅᔾᔪᑎᖃᖏᑦᓯᐊᒻᒪᕆᓯᒪᓪᓗᑎᒃ ᓄᓇᒥᓐᓂ, 
ᑕᐃᒪᐃᒻᒪᑦ ᐊᐅᓪᓚᕆᐊᖃᖅᐸᑦᑐᑦ ᐊᖏᕐᕋᒥᓂ ᐃᓚᒥᓂᒃ 
ᕿᒪᐃᓪᓗᑎᒃ, ᓄᓇᒥᓂᒃ, ᐊᒻᒪ ᕿᒪᓪᓗᒋᑦ ᐃᓚᖏᑦ 
ᐃᓚᓐᓇᕆᔭᖏᓪᓗ ᐃᑲᔪᕐᓯᒍᓐᓇᕐᑑᒐᓗᐊᑦ, ᐊᒻᒪ 
ᐊᕐᓱᕈᕈᑎᖃᕕᔾᔪᐊᓕᕐᐸᑦᑐᑦ ᐅᖃᐅᓯᖃᖃᑎᒌᖏᓐᓂᒃᑯᑦ 
ᐊᒻᒪ ᐃᓕᖅᑯᓯᖓᑕ ᐊᔾᔨᒋᖏᒻᒪᐅᒃ. ᐊᒥᓱᑦ ᐃᓄᐃᑦ 
ᖃᐅᔨᒪᕙᑦᑐᑦ ᐊᐅᓪᓚᕐᑎᑕᐅᒍᑎᒃ ᖃᓪᓗᓈᑦ ᓄᓇᖓᓄᑦ 
ᐊᖏᕐᕋᒥᓄᑦ ᐅᑎᖏᑐᐃᓐᓇᕆᐊᖃᓂᕐᒥᓂᒃ; ᐊᒻᒪ ᐃᓚᖏᑦ 
ᓄᓇᒥᓐᓂ ᐃᓅᒍᓐᓇᐃᖔᕈᒪᕙᑦᑐᑦ ᐋᓐᓂᐊᕕᒻᒥᐅᖏᑦᑐᖅ. 

ᑕᒪᒃᑯᐊᓗ ᐊᖏᕐᕋᐅᕙᓪᓕᐊᔪᑦ 
ᐃᑲᔪᕐᑕᐅᔭᕐᑐᕐᑐᕕᓃᑦ ᐋᓐᓂᐊᕕᒻᒥ ᐅᑎᑐᐊᕋᒥᒃ 
ᓄᓇᒥᓄᑦ ᐃᑲᔪᕐᑕᐅᔾᔪᑎᒃᓴᖃᓗᐊᖅᐸᖏᑦᑐᑦ 
ᐊᑐᐃᓐᓇᕆᐊᖃᖅᑕᖏᓐᓂᒃ ᑲᒪᒋᔭᕕᓂᐅᓗᓂ 
ᓘᓐᑖᓄᑦ. ᐊᒥᒐᕐᓴᕐᑐᒻᒪᕆᐅᒻᒪᑕ ᓘᑦᑖᓂᒃ ᑲᒪᒋᐊᓕᓐᓂᒃ 
ᐊᔾᔨᒌᖏᑦᑐᓂᒃ, ᐊᒻᒪ ᓘᑦᑖᓄᑦ ᑕᑯᔭᐅᓯᒪᓕᕐᓗᓂ 
ᑭᖑᓂᐊᒍᑦ ᑕᑯᔭᐅᕕᒃᓴᓕᐅᒃᑲᓐᓂᕆᐊᖅ ᐱᑐᐃᓐᓇᐅᖏᑦᑐᖅ 
ᐅᕝᕙᓘᓐᓃᑦ ᐅᐊᓪᓚᕐᕕᒃᓴᕋᓗᐊᖓ ᐊᓯᔾᔨᕈᓐᓇᕐᒪᑦ ᓯᓚ 
ᐱᔾᔪᑎᒋᓗᒍ, ᐊᒻᒪ ᓄᓇᓕᓐᓂ ᓱᓕᕆᔪᖃᑎᓪᓗᒍ ᐊᒻᒪ 
ᐊᑐᐃᓐᓇᖃᖏᒧᑦ ᓘᑦᑖᓂᒃ.   

ᖃᕆᑕᐅᔭᑎᒍᑦ ᐃᓕᓴᐅᑎᑦᓯᐊᕙᐅᔪᓐᓇᕐᑐᐃᑦ 
ᐋᓐᓂᐊᕐᓇᖏᓐᓂᓕᕆᓂᐅᑉ ᒥᒃᓵᓄᑦ 
ᐋᖅᑭᒃᓱᕐᑕᐅᕙᓪᓕᐊᓯᒪᓕᕆᕗᑦ; ᓄᑖᓂᒃ 
ᖃᕆᑕᐅᔭᖃᓕᕐᑎᓪᓗᒍ ᐱᑐᒍᑕᐅᔪᓐᓇᕐᑐᓂᒃ 
ᑐᓴᐅᒪᐅᑎᒍᓐᓇᕐᓂᒃᑯᑦ ᐃᓄᐃᑦ ᓄᓇᖏᓐᓄᑦ 
ᓵᑕᓚᐃᒃᑯᑦ, ᑕᕐᕆᔭᒐᒃᓴᓕᐅᕐᓂᒃᑯᑦ ᐊᒻᒪ 
ᑐᑭᓯᒋᐊᕐᕕᒃᓴᓂᒃ ᐊᑐᐃᓐᓇᕈᖅᑎᑦᓯᓂᒃᑯᑦ. 
ᑕᒪᒃᑯᐊ ᓄᑖᑦ ᐊᑐᐃᓐᓇᕈᖅᑎᑕᐅᓂᖏᓐᓄᑦ 
ᐃᓄᐃᑦ ᓄᓇᒥᓐᓂᑦ ᐊᐅᓪᓚᕆᐊᖃᖏᑦᑐᑦ, 
ᐊᑯᓂᐊᓗᒃ ᐊᑭᑐᔪᐊᓗᓐᓂᒃ ᐊᐅᓪᓚᕆᐊᖃᓂᕐᒧᑦ 
ᐊᑐᕆᐊᖃᖏᑦᑐᑦ ᑕᑯᔭᐅᔭᕐᑐᑐᐃᓐᓇᕐᓗᑎᒃ 
ᕿᓚᒥᑯᓗᒃ, ᐊᒻᒪ ᑲᔪᖏᖅᓱᐃᔾᔪᑕᐅᑦᓯᐊᕐᑐᖅ 
ᑐᓴᐅᒪᖃᑦᑕᐅᑎᑦᓯᐊᕆᐊᖃᓂᖏᓐᓄᑦ 
ᖃᓄᐃᖏᑦᓯᐊᕋᓱᐊᕐᓂᓕᕆᓂᕐᒧᑦ ᐃᖅᑲᓇᐃᔭᕐᑎᓄᑦ ᐊᒻᒪ 
ᐃᓚᖏᓐᓄᑦ.

ᓇᓪᓕᐅᒃᑯᒫᖃᕈᑕᐅᓇᑎᒃ ᖃᓄᐃᖏᑦᓯᐊᕋᓱᐊᕐᓂᕐᒧᑦ 
ᐃᑲᔪᕈᑎᒃᓴᐃᑦ ᐊᒻᒪ ᐱᔪᓐᓇᕆᐊᖃᓂᖅ ᑳᓐᓱᖃᓗᓂ 
ᐃᓅᓕᓴᐅᑎᓂᒃ
ᐃᓄᐃᑦ ᐊᔪᖏᑎᑕᐅᔪᑦ ᐊᑐᐃᓐᓇᖃᕈᓐᓇᕐᐳᑦ 
ᓇᓪᓕᐅᒃᑯᒫᖃᖏᓪᓗᓂ ᐃᑲᔪᕐᑕᐅᔾᔪᑎᒃᓴᓂᒃ 
ᐋᓐᓂᐊᕐᓇᖏᓐᓂᓕᕆᓂᒃᑯᑦ,  (Non-In-
sured Health Benefits (NIHB), ᑲᓇᑕᐅᑉ 
ᒐᕙᒪᒃᑯᖏᑕ ᐋᓐᓂᐊᕐᓇᖏᓐᓂᓕᕆᔨᒃᑯᖏᓐᓂᑦ, 
ᐃᑲᔪᕈᑎᒃᓴᓂᒃ ᐋᓐᓂᐊᕐᓂᕐᒧᑦ ᐃᓅᓕᓴᐅᑎᑎᒍᑦ ᐊᒻᒪ 
ᐃᑲᔪᒃᑲᓐᓂᕈᑎᒃᓴᑎᒍᑦ. ᑕᒪᒃᑯᓄᓇᑎᒍᑦ ᐃᑲᔪᕈᑎᒃᓴᑎᒍᑦ 
ᐊᑭᓖᒍᓐᓇᕐᑐᑦ ᑳᓐᓱᖃᖅᑐᓄᑦ ᐃᓅᓕᓴᐅᑎᓂᒃ. ᐃᓄᐃᑦ 
ᑲᓇᑕᒥ ᑕᐱᕇᒃᑯᑦ, ᑭᓯᐊᓂ ᓇᓗᓇᐃᔭᐃᓯᒪᔪᑦ ᑕᒪᒃᑯᓄᖓ 
ᑐᕌᖓᔪᓂᒃ ᐊᐅᓕᐅᑎᒃᓴᐃᑦ ᒥᒃᓵᓄᑦ. 

ᑕᒪᕐᒥᒃ ᑲᓇᑕᐅ ᒐᕙᒪᒃᑯᖏᑕ ᓇᓪᓕᐅᒃᑯᒫᖃᖏᓐᓂᒃᑯᑦ 
ᐃᑲᔪᕐᑕᐅᔾᔪᑎᒃᓴᖏᑦ ᐊᒻᒪ ᑲᓇᑕᐅᑉ ᐊᕕᒃᑐᕐᓯᒪᓂᐊᒍᑦ/
ᐅᑭᐅᕐᑕᕐᒧᑦ ᐸᕐᓇᒃᑕᐅᓯᒪᔪᑦ ᐅᖃᖅᓯᒪᒻᒪᑕ “ᑭᓯᐊᓂ 
ᐊᓯᖏᓐᓂᒃ ᐃᑲᔪᕐᑕᐅᔾᔪᑎᒃᓴᖃᕈᓐᓇᐃᑦᓯᐊᕐᐸᑕ”. 
ᐃᓄᐃᑦ ᐊᔪᖏᓚᑦ ᑲᓇᑕᐅᑉ ᐊᕕᒃᑐᕐᓯᒪᓂᐊᒍᑦ 
ᐸᕐᓇᒃᑕᐅᓯᒪᔪᓂᒃ ᐆᒃᑐᕋᕆᐊᖅ, ᑭᓯᐊᓂ ᑭᒃᑯᓐᓄᑦ 
ᑲᒪᒋᔭᐅᓂᖏᑦ ᐊᕕᒃᑐᕐᓯᒪᓂᖏᑎᒍᑦ ᐃᓄᓐᓄᑦ 
ᓇᓗᓇᕿᔪᑦ. ᐋᓐᓂᐊᕕᓐᓄᑦ ᐊᑭᓖᒋᐊᖃᓂᖅ, 
ᐃᓅᓕᓴᐅᑎᓄᓪᓗ ᑳᓐᓱᖃᖅᑐᓗᑦ, ᑲᒪᒋᔭᐅᔪᑦ ᑲᓇᑕᐅᑉ 
ᐊᒻᒪ ᐅᑭᐅᕐᑕᕐᑑᑉ ᐊᕕᒃᑐᕐᓯᒪᔪᓄᑦ, ᐊᒻᒪ ᐊᑭᓖᒍᓯᐅᔪᖅ 
ᐅᑭᐅᕐᑕᕐᑐᒥᐅᓄᑦ ᐃᑲᔪᕐᑕᐅᔾᔪᑎᒃᓴᖏᓐᓄᑦ ᑳᓐᓱᖃᖅᑐᓄᑦ 
ᐃᑲᔪᕐᑕᐅᔪᓐᓇᖁᓪᓗᒋᑦ ᓇᓕᐊᓐᓂᑐᐃᓐᓇᖅ ᐋᓐᓂᐊᕕᒻᒥ 
ᐊᕕᒃᑐᕐᓯᒪᔪᑎᒍᑦ. 

ᐃᓅᓕᓴᐅᑏᑦ (ᐄᔭᒐᐃᑦ), ᐱᔾᔪᑕᐅᓪᓗᑎᒃ ᑭᓯᐊᓂ 
ᐱᔭᕆᐊᑐᓂᕐᓴᖅ. ᐊᑐᓂᑦ ᑲᓇᑕᐅᑉ ᐅᑭᐅᕐᑕᕐᑐᐊᒥ 
ᐊᕕᒃᑐᕐᓯᒪᔪᑎᒍᑦ ᐊᑐᐃᓐᓇᖃᖅᑐᑦ ᐃᔭᒐᕐᓄᑦ 
ᐃᑲᔪᕐᑕᐅᔾᔪᑎᒃᓴᓂᒃ ᑕᒪᐃᓐᓄᑦ ᑳᓐᓱᖃᖅᑐᓄᑦ. ᐃᓄᐃᑦ 
ᑳᓐᓱᖃᖅᑐᑦ ᐅᑭᐅᕐᑕᕐᑐᒥᐅᑕᐅᒃᐸᑕ, ᐊᔪᖏᑦᑐᑦ 
ᐃᑲᔪᕐᑕᐅᒋᐊᖅ ᐊᑖᒍᑦ ᐸᕐᓇᒃᑕᐅᓯᒪᔪᑦ ᐊᕕᒃᑐᕐᓯᒪᔪᑎᒍᑦ; 
ᑭᓯᐊᓂ ᐱᖅᑯᓯᐅᔪᑎᒍᑦ, ᖃᓂᒃᑯᑦ ᑳᓐᓱᖃᓂᕐᒧᑦ 
ᐃᑲᔪᕈᑕᐅᔪᑦ ᐊᑭᓕᕐᑕᐅᕙᑦᑐᑦ ᓇᓪᓕᐅᒃᑯᒫᖃᕈᑕᐅᓇᑎᒃ 
ᐋᓐᓂᐊᕐᓂᒃᑯᑦ/ᖃᓄᐃᖏᑦᓯᐊᕋᓱᐊᕐᓂᒃᑯᑦ ᒐᕙᒪᑐᖃᒃᑯᑦ 
ᐃᑲᔪᕈᑎᒃᓴᖏᑎᒍᑦ (NIHB). ᐅᒡᒍᐊᕐᓇᐅᒐᓗᐊᖅ, 
ᑕᒪᒃᑯᐊ ᑲᓇᑕᐅᑉ ᓄᓇᖓᑕ ᐊᕕᒃᑐᕐᓯᒪᓂᖏᑎᒍᑦ 
ᐊᐅᓚᑕᐅᓂᖏᑦ ᐊᑲᐅᖏᓕᐅᑕᐅᕙᒻᒪᑕ 
ᐃᑲᔪᕐᑕᐅᔭᕆᐊᖃᖅᑑᒐᓗᐊᓄᑦ. ᑭᓯᐊᓂ, ᑕᒪᒃᑯᐊ 
ᐄᔭᒐᐃᑦ ᐊᔪᕐᓇᖏᑎᑕᐅᒃᐸᑕ ᐸᕐᓇᒃᑕᐅᓯᒪᔪᑎᒍᑦ 
ᐊᒻᒪ ᑕᐃᔭᐅᓯᒪᖏᓪᓗᑎᒃ ᓇᓪᓕᐅᒃᑯᒫᖃᖏᓪᓗᓂ 
ᐃᑲᔪᕐᑕᐅᔾᔪᑎᑎᒍᑦ, ᑕᒪᒃᑯᐊ ᐋᖅᑭᒃᓱᕐᑕᐅᓯᒪᓂᖏᑦ 
ᐃᓱᐃᓪᓕᖓᒍᑕᐅᔪᓐᓇᕐᑐᑦ ᓱᒃᑲᐃᓗᐊᕈᑕᐅᓗᑎᒃ 
ᐃᑲᔪᕐᑕᐅᔾᔪᑎᒃᓴᖃᕆᐊᖃᕋᓗᐊᕐᑎᓪᓗᖏᑦ ᐋᓐᓂᐊᔪᑦ 
ᑳᓐᓱᒧᑦ.

ᑕᐃᒪᑦᑕᐅᖅ ᐃᓱᒫᓗᒍᑕᐅᔪᖅ ᐅᓇ ᑖᒃᑯᐊ 
ᓇᓪᓕᐅᒃᑯᒫᖃᖏᓪᓗᓂ ᐃᑲᔪᕐᑕᐅᔾᔪᑎᒃᓴᐃᑦ ᒪᓕᒐᖓᑎᒍᑦ 
ᐃᑲᔪᕈᑎᒃᓴᐅᒐᓗᐊᑦ ᐃᓱᓕᑦᑎᑕᐅᓲᒍᒻᒪᑕ ᑕᖅᑮᑦ ᑎᓴᒪᑦ 
(4) ᐊᓂᒍᑐᐊᕐᒪᑕ ᑳᓐᓱᖃᖅᑐᒧᑦ ᐃᑲᔪᕈᑎᒃᓴᐃᑦ, ᐊᓪᓛᑦ 
ᐊᑯᓂᐅᓂᕐᓴᖅ ᐃᑲᔪᕐᑕᐅᔭᕆᐊᖃᕋᓗᐊᕐᐸᑦ. ᐃᓄᐃᑦ 
ᐃᑲᔪᕐᑕᐅᒋᐊᖃᕈᑎᒃ ᑳᓐᓱᖃᕐᓂᕐᒧᑦ, ᐅᐸᒋᐊᖃᖅᑐᑦ 
ᐃᓅᓯᓕᕆᔨᒃᑯᑎᒍᑦ ᐃᑲᔪᕐᑕᐅᔪᒪᓗᑎᒃ, ᐊᓯᖏᓐᓂᒃ 
ᐃᑲᔪᕐᑕᐅᔾᔪᑎᒃᓴᓂᒃ ᕿᓂᕐᓗᑎᒃ, ᐅᕝᕙᓘᓐᓃᑦ 
ᖃᓪᓗᓈᑦ ᓄᓇᖓᓄᑦ ᑭᓯᐊᓂ ᓅᒋᐊᖃᓗᑎᒃ 
ᐊᑭᓕᕐᑕᐅᓂᐊᕐᑎᓪᓗᒋᑦ ᐃᑲᔪᕐᑕᐅᔾᔪᑎᒃᓴᖏᑦ 
ᑲᓇᑕᐅᑉ ᐊᕕᒃᑐᕐᓯᒪᓂᐊᒍᑦ ᐃᑲᔪᕐᑕᐅᔾᔪᑎᒃᓴᓄᑦ 
ᐸᕐᓇᒃᑕᐅᓯᒪᔪᑎᒍᑦ. ᐃᓄᐃᑦ ᐊᑐᕐᑐᑦ ᐊᕐᓱᕈᕐᓂᒃᑯᑦ 
ᐃᒃᐱᓐᓂᐊᓂᕐᒥᒍᑦ ᐊᒻᒪ ᑎᒥᒃᑯᑦ ᐱᔾᔪᑎᖃᖅᓱᑎᒃ 
ᑳᓐᓱᖃᓕᕐᓂᖏᑕ ᖃᐅᔨᔭᐅᓯᒪᓕᕐᓂᖏᑎᒍᑦ ᓄᑖᓂᒃ 
ᐊᕐᓱᕈᕐᓇᖅᑐᓂᒃ ᑮᓇᐅᔭᐃᕆᐊᖃᓂᑎᒍᑦ ᐊᑐᓕᓲᒍᒻᒪᑕ, 
ᓲᕐᓗ ᐃᖅᑲᓇᐃᔭᖏᑲᐃᓐᓇᕐᓂᕐᒧᑦ ᐊᑭᓕᐅᓯᐊᒃᓴᖏᑦ 
ᐲᔭᕐᑕᐅᓪᓗᑎᒃ, ᐃᖅᑲᓇᐃᔭᖏᑲᐃᓐᓇᕆᐊᖃᖅᓱᑎᒃ, 
ᐸᐃᕆᔨᖃᕆᐊᖃᖅᓂᕐᒧᓪᓗ ᕿᑐᕐᖓᖏᓐᓄᑦ 
ᐊᑭᓖᒋᐊᖃᖅᓱᑎᒃ, ᐃᓚᖏᓪᓗ ᐃᓱᐃᓪᓕᖓᑎᑕᐅᓕᕐᓱᑎᒃ 
ᐊᒻᒪ ᐃᓚᒌᔭᖏᑦ ᐃᑲᔪᕐᓯᔭᐅᓇᑎᒃ. 

ᑐᖁᓂᐅᔭᕐᑐᓂᒃ ᐃᑲᔪᕐᓂᖅ
ᑐᖁᓕᐅᔭᓕᕐᑐᓂᒃ ᐃᑲᔪᕆᐊᖃᓂᖅ 
ᑲᑐᔾᔨᒍᑕᐅᔭᕆᐊᖃᖅᐳᖅ ᑳᓐᓱᖃᖅᑐᒧᑦ, ᐊᒻᒪ ᐃᓚᖏᓐᓄᑦ 
ᐃᓚᓐᓇᕆᔭᖏᓐᓄᓪᓗ, ᐊᒻᒪ ᐋᓐᓂᐊᕐᓇᖏᓐᓂᓕᕆᓂᒃᑯᑦ 
ᐃᖅᑲᓇᐃᔭᕐᑐᓄᑦ. ᐅᑯᐊᖑᑐᐃᓐᓇᕆᐊᖃᖅᑐᑦ, ᓘᑦᑖᖅ, 
ᐋᓐᓂᐊᓯᐅᑎ, ᐃᓄᓕᕆᔨ, ᐅᖃᖃᑎᒌᓐᓂᒃᑯᑦ ᐃᑲᔪᕐᑎ 
ᐅᖃᐅᔾᔪᐃᓂᒃᑯᑦ ᐊᒻᒪ ᐅᒃᐱᕐᓂᒃᑯᑦ ᐃᑲᔪᕐᑎ. 

ᐊᒥᓱᒻᒪᕆᓐᓂ ᐃᓄᐃᑦ ᓄᓇᖏᓐᓂ ᑐᖁᓂᐅᔭᕐᑐᓄᑦ 
ᐃᑲᔪᕐᑕᐅᔾᔪᑎᒃᓴᖃᖏᒻᒪᑦ. ᑕᒪᒃᑯᐊ ᑐᖁᓂᐅᔭᕐᑐᑦ 
ᐋᓐᓂᐊᔪᑦ ᑲᒪᒋᔭᐅᕙᑦᑐᑦ, ᐃᑲᔪᕐᑕᐅᕙᑦᑐᑦ ᐃᓚᒥᓄᑦ 
ᐃᑲᔪᕐᓯᔭᐅᔾᔪᑎᒃᓴᖃᑦᓯᐊᖏᑐᐃᓐᓇᕆᐊᖃᖅᑐᓄᑦ 
ᐊᒻᒪ ᖃᐅᔨᒪᖏᓗᐊᕐᓗᑎᒃ. ᐃᓱᒪᓯᒪᒐᓗᐊᕐᐳᑦ ᑲᓇᑕᒥ 
ᑳᓐᓱᓕᕆᓂᕐᒧᑦ ᑲᑐᔾᔨᖃᑎᒌᑦ, Canadian Cancer Control 
Strategy ᑲᒪᒋᐊᖁᓕᕐᓱᒋᑦ ᑲᑐᔾᔨᖃᑎᒌᑦᓯᐊᖃᑎᒌᓪᓗᑎᒃ 
ᐃᑲᔪᕈᑎᒃᓴᓂᒃ ᑲᒪᒋᐊᖅ, ᑳᓐᓱᖃᖅᑐᓄᑦ ᐃᑲᔪᕈᑎᒃᓴᓂᒃ 
ᐊᒻᒪ ᑐᖁᔪᓕᕆᓂᕐᒧᑦ, ᐃᒃᐱᒋᔭᐅᑦᓯᐊᖁᓪᓗᒋᑦ 
ᓇᓂᑐᐃᓐᓇᖅ ᓄᓇᖃᕋᓗᐊᕐᐸᑕ ᐃᓄᐃᑦ ᑲᓇᑕᒥ. 

2.  ᐃᓄᓐᓄᐊᖓᔪᐃᑦ ᑐᑭᓯᒋᐊᕐᕕᒃᓴᐃᑦ  
   ᑲᑎᕐᓱᕐᑕᐅᓂᖏᑦ 
ᑲᑎᕐᓱᐃᓂᖅ ᓱᓕᔪᓂᒃ ᐊᒻᒪ ᑭᖑᕙᕐᓯᒪᖏᑦᑐᓂᒃ 
ᑐᑭᓯᒋᐊᕐᕕᒃᓴᓂᒃ ᐱᒻᒪᕆᐅᑎᓪᓗᒍ 
ᓯᕗᓪᓕᐅᔾᔭᐅᔭᕆᐊᖃᖅᐳᖅ ᐊᒻᒪ 
ᑐᑭᓯᒋᐊᕐᕕᒃᓴᖃᕆᐊᖃᓂᖅ ᖃᓄᑎᒋᖅ ᐃᓄᐃᑦ 
ᑳᓐᓱᖃᒪᖔᑕ. ᐅᓪᓗᒥ ᐊᖏᔪᒻᒪᕆᐊᓗᒻᒥᒃ 
ᐊᑲᐅᖏᓕᐅᕈᑎᖃᖅᐳᑦ ᑲᑎᕐᓱᐃᓂᕐᒧᑦ 



ᑐᑭᓯᒋᐊᕐᕕᒃᓴᓂᒃ; ᐊᑕᖏᕐᓯᓂᕐᓴᐅᓗᑎᒃ, 
ᐃᓄᓐᓄᐊᖓᓂᕐᓴᓂᒃ ᑐᑭᓯᒋᐊᕐᕕᒃᓴᓂᒃ ᐊᕐᓇᓄᐊᔪᓂᒃ, 
ᐊᖑᑎᓄᐊᖓᔪᓂᒃ, ᐊᕐᕌᒍᖃᑎᒌᖏᑦᑐᓄᓪᓗ, 
ᓯᒡᓕᐊᕐᑐᕐᐸᑦᑐᑦ ᐅᕝᕙᓘᓐᓃᑦ ᓯᒡᒐᓕᐊᕐᑐᕐᐸᖏᑦᑐᑦ 
ᒥᒃᓵᓄᑦ, ᖃᓄᐃᓯᒪᓕᕐᓂᖏᓐᓂᒃ ᐅᓂᒃᑳᕐᓯᒪᔪᓂᒃ 
ᐊᑐᐃᓐᓇᖅᑲᕋᓂ ᐋᓐᓂᐊᓂᒃᑯᑦ, ᖃᓄᐃᑦᑑᒻᒪᖔᑕᓗ 
ᑳᓐᓱᕆᔭᐅᕙᑦᑐᑦ, ᓂᕈᐊᕐᑕᐅᕙᑦᑐᑦ ᐃᑲᔪᕐᑕᐅᔾᔪᑎᒃᓴᐃᑦ, 
ᐊᓐᓇᑉᐸᑦᑐᓪᓗ ᐅᓄᕐᓂᖏᓐᓂᒃ ᖃᐅᔨᓴᕐᑕᐅᓯᒪᔪᓂᒃ, 
ᐃᑲᔪᕈᑎᒃᓴᐃᑦ ᐊᑐᐃᓐᓇᕆᔭᐅᔭᕆᐊᖃᓪᓚᕆᑦᑐᓪᓗ 
ᑲᑎᕐᓱᕐᑕᐅᓯᒪᔪᒃᓴᐅᑎᓪᓗᒋᑦ.

ᐃᓄᐃᑦ ᑳᓐᓱᖃᖅᐸᑦᑐᑦ ᑎᑎᕋᖅᑕᐅᕕᐊ, Inuit-specific 
Cancer Registry ᐊᑐᖅᑕᐅᖃᑦᑕᕋᔭᕐᒪᑦ ᓄᐊᑦᓯᕕᐅᓗᓂ 
ᐊᒻᒪ ᑲᑎᕐᓱᐃᕕᐅᓗᓂ ᑳᓐᓱᕐ ᒥᒃᓄᑦ ᑐᑭᓯᒋᐊᕐᕕᒃᓴᓂᒃ 
ᐃᓄᐃᑦ ᓄᓇᖏᓐᓂᑦ ᓯᑕᒪᓂᑦ ᐊᕕᒃᑐᕐᓯᒪᔪᓕᒫᓂᑦ.  
ᐋᖅᑭᒃᓯᓗᑎᒃ ᐃᓄᓐᓄᐊᖓᔪᒥᒃ ᖃᐅᔨᓴᕈᓐᓇᐅᑕᐅᒐᔭᕐᑐᒥᒃ 
ᑕᒪᐃᓐᓂ ᑲᓇᑕᐅᑉ ᐊᕕᒃᑐᕐᓯᒪᓂᐊᒍᑦ ᐊᒻᒪ ᐅᑭᐅᕐᑕᕐᑐᒥ, 
ᐊᑐᕐᓗᑎᒃ ᐃᑲᔪᕐᑕᐅᔭᕆᐊᖃᖅᑐᑦ (ᐋᓐᓂᐊᖃᖅᑐᑦ) 
ᖃᐅᔨᒪᔭᐅᒍᑎᒋᒋᐊᖃᖅᑕᖏᓐᓂᒃ ᑭᓇᐅᒻᒪᖔᑕ, 
ᐃᓄᓐᓄᐊᖓᔪᓂᓪᓗ ᑐᑭᓯᒋᐊᕐᕕᒃᓴᖅᑕᖃᓗᓂ 
ᕿᒥᕐᕈᔭᐅᔪᓐᓇᕐᑐᓂᒃ ᑲᓇᑕᒥ, ᐊᕕᕐᑐᕐᓯᒪᓂᒃᑯᑦ ᐊᒻᒪ, 
ᐊᔪᕐᓇᖏᑉᐸᑦ ᓄᓇᓕᑦᑎᒍᑦ. ᓇᓗᓇᐃᔭᐃᓗᑎᒃ ᐊᒻᒪ 
ᕿᒥᕐᕈᓗᑎᒃ ᐃᓄᓐᓄᐊᖓᔪᓂᒃ ᑐᑭᓯᒋᐊᕐᕕᒃᓴᓂᒃ, 
ᑐᕌᖓᖏᑦᑐᓂᓪᓕ “ᓄᓇᖃᖅᑳᖅᓯᒪᔪᓕᒫᓄᑦ”,  “Ab-
original” ᐊᑲᐅᓈᕋᔭᕐᒪᑦ ᐱᒋᐊᕈᑎᒋᓗᒍ 
ᓱᓕᕆᔪᒃᓴᐅᓂᕐᒧᑦ, ᖃᓄᐃᓪᓗᐊᕐᑐᓂᒃ ᐊᒻᒪ ᓱᓇᓂᒃ 
ᑳᓐᓱᖃᕈᑕᐅᑐᐃᓐᓇᕆᐊᖃᖅᑐᓂᒃ ᐃᓄᓐᓄᑦ. 

ᑳᓐᓱᖃᓂᐅᑉ ᒥᒃᓵᓄᑦ ᑎᑎᕋᕐᕕᒃ (Cancer Registries) 
ᓄᓇᑦᓯᐊᒥ ᐊᒻᒪ ᓄᓇᕗᒻᒥ ᐅᓪᓗᒥ ᖃᐅᔨᓴᕈᑕᐅᕙᒻᒪᑕ 
ᐃᓄᓐᓂᒃ ᑳᓐᓱᖃᖅᑐᓂᒃ. ᑖᓐᓇ ᐱᓕᕆᔾᔪᓯᒋᔭᖓ 
ᐊᖏᖅᑕᐅᔪᒃᓴᐅᕗᖅ ᑯᐸᐃᒃᒧᑦ ᐊᒻᒪ ᓂᐅᕙᐅᓐᓛᒧᑦ 
ᐊᒻᒪ ᓛᐸᑐᐊᒧᑦ ᒐᕙᒪᓄᑦ. ᑕᒪᓐᓇ ᐱᔭᕆᐊᑐᔪᐊᓘᓇᓂ 
ᐱᓕᕆᔾᔪᓯᖓ ᐊᑲᐅᔪᖅ, ᐊᑑᑎᖃᑦᓯᐊᕐᑐᓂᒃ, ᓱᓕᔪᓂᓪᓗ 
ᑳᓐᓱᕐ ᒥᒃᓵᓄᑦ ᑐᑭᓯᒋᐊᕐᕕᒃᓴᕐᑕᖃᒪᑦ ᐸᕐᓴᐃᔨᐅᕙᑦᑐᓄᑦ 
ᐊᒻᒪ ᒪᓕᒐᓕᐅᕐᑎᐅᕙᑦᑐᓄᑦ, ᑕᐃᒪᐃᒻᒪᓪᓗ 
ᓇᓗᓇᐃᖅᓯᒍᑕᐅᔪᓐᓇᕐᑐᖅ ᓯᕗᓪᓕᐅᔾᔭᐅᖁᔭᐅᔪᓂᒃ 
ᒪᓕᒐᒃᓴᐅᓪᓗᑎᒃ, ᐊᒻᒪ ᑐᓴᐅᒪᑎᑦᓯᓂᒃᑯᑦ 
ᐋᖅᑭᒃᓱᐃᕙᓪᓕᐊᓂᖏᓐᓂᒃ ᐃᑯᓪᓚᐅᒥᑎᑦᓯᓇᓱᐊᕐᓂᕐᒧᑦ 
ᐃᓄᓐᓄᐊᖓᔪᓂᒃ.

ᑲᓇᑕᒥ ᑳᓐᓱᓕᕆᓂᕐᒧᑦ ᑭᓪᓕᓯᓂᐊᕐᑕᐅᓯᒪᔪᑦ
ᑲᓇᑕᒥ ᑳᓐᓱᕐᓕᕆᓂᕐᒧᑦ ᑭᓪᓕᓯᓂᐊᕐᑕᐅᓯᒪᔪᓂᒃ 
ᐊᕐᕌᒍᑕᒫᑦ ᐅᓂᒃᑳᕐᓯᒪᔪᓂᒃ ᓴᖅᑭᑎᑦᓯᖃᑦᑕᕐᓯᒪᓕᕐᒪᑕ 
ᑕᐃᒪᓂᑦ ᐱᒋᐊᕐᓱᑎᒃ 1987,ᒥ. ᑖᒃᑯᐊ 
ᑭᓪᓕᓯᓂᐊᕈᑕᐅᓯᒪᔪᑦ ᐊᑐᐃᓐᓇᐅᔪᑦ ᐃᓛᒃᑰᕐᑐᓂᒃ 
ᖃᐅᔨᒪᔨᐅᔪᓄᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ, 
ᓱᖅᑯᐃᔭᐃᔨᓄᑦ (ᖃᐅᔨᓴᕐᑎᓄᑦ) ᐊᒻᒪ ᒪᓕᒐᓕᐅᕐᑎᓄᑦ 

ᑎᑎᕋᖅᓯᒪᑦᓯᐊᕐᑎᓪᓗᒋᑦ ᐱᔾᔪᑕᐅᕙᑦᑐᓂᒃ ᐊᒻᒪ 
ᑐᖁᒍᑕᐅᕙᓐᓂᓂᒃ ᖃᓄᐃᑦᑐᖅ ᑳᓐᓱᕐ ᓇᓕᐊᓐᓂᒃ 
ᐊᕐᕌᒍᖃᖅᑐᓄᑦ, ᐊᖑᑎᓄᑦ/ᐊᕐᓇᓄᑦ, ᖃᖓᒃᑯᑦ, 
ᐊᒻᒪ ᓇᓂ ᑲᓇᑕᐅᑉ ᐊᕕᒃᑐᕐᓯᒪᓂᐊᓂᒃ ᐅᕝᕙᓘᓐᓃᑦ 
ᐅᑭᐅᕐᑕᕐᑑᑉ ᐊᕕᒃᑐᕐᓯᒪᓂᐊᓂ. ᑕᒪᒃᑯᐊ ᑐᑭᓯᒋᐊᕐᕕᒃᓴᐃᑦ 
ᐃᑲᔪᕐᑐᒻᒪᕇᑦ ᓄᑖᓂᒃ ᖃᐅᔨᓴᕐᓂᕐᒧᑦ, ᐊᒻᒪ ᐃᑲᔪᕐᓯᔾᔪᑕᐅᔪᑦ 
ᐃᓱᒪᓕᐅᕈᑎᖃᕆᐊᖃᓂᒃᑯᑦ, ᓯᕗᓪᓕᐅᔾᔭᐅᖁᔭᐅᔪᓂᒃ 
ᐋᖅᑭᒃᓱᐃᒋᐊᖅ ᐊᒻᒪ ᐸᕐᓇᐃᒋᐊᖃᓂᖏᒍᑦ ᑭᓇᑐᐃᓐᓇᐅᑉ, 
ᓄᓇᓕᐅᔪᑦ, ᑲᓇᑕᐅᑉ/ᐅᑭᐅᕐᑕᕐᑑᓪᓗ ᐊᕕᒃᑐᕐᓯᒪᓂᐊᒍᑦ 
ᐊᒻᒪ ᑲᓇᑕᒥ.16

ᑕᒪᒃᑯᐊ ᑐᑭᓯᒋᐊᕐᕕᒃᓴᐃᑦ ᑲᑎᕐᓱᕐᑕᐅᓯᒪᔪᑦ ᒪᓕᑦᑐᑦ 
ᓇᓚᐅᒃᓵᕐᑕᐅᓯᒪᔪᓂᒃ, ᐱᔾᔪᑎᒋᓪᓗᒍ ᑕᒪᒃᑯᐊ ᓄᑕᐅᓂᕐᐹᑦ 
ᑐᑭᓯᒋᐊᕐᕕᒃᓴᐃᑦ ᑳᓐᓱᕐᑖᕐᐸᓐᓂᐅᑉ/ᑐᖁᒍᑕᐅᕙᓐᓂᐊᑕᓗ 
ᒥᒃᓵᓄᑦ ᑭᖑᕙᓯᖏᓐᓇᓲᒍᒻᒪᑕ ᐊᕐᕌᒍᓄᑦ. ᑕᒪᒃᑯᐊ ᑳᓐᓱᕐ 
ᒥᒃᓵᓄᑦ ᑐᑭᓯᒋᐊᕐᕕᒃᓴᐃᑦ ᑖᒃᑯᓇᓂ ᑲᓇᑕᒥ ᑳᓐᓱᕐ ᒥᒃᓵᓄᑦ 
ᑎᑎᕋᖅᕕᐅᕙᑦᑐᓂ (CCR) ᐊᒻᒪ ᑲᓇᑕᒥ ᑳᓐᓱᖃᑐᓂᒃ 
ᑎᑎᕋᕈᓯᐅᕙᑦᑐᑦ (National Cancer Incidence Re-
porting System (NCIRS)) ᐊᑐᐃᓐᓇᕈᖅᑎᑕᐅᕙᑦᑐᑦ 
ᑲᓇᑕᐅᑉ ᐊᕕᒃᑐᕐᓯᒪᓂᖏᑦᒍᑦ ᐊᒻᒪ ᐅᑭᐅᕐᑐᒥ 
ᑳᓐᓱᖃᖅᑐᓂᒃ ᑎᑎᕋᕕᖏᑎᒍᑦ, ᕿᒥᕐᕈᔭᐅᕙᒻᒥᔪᑦ ᐊᒻᒪ 
ᓇᓗᓇᐃᔭᐃᒍᑕᐅᓪᓗᑎᒃ ᖃᑦᓯᑦ ᑳᓐᓱᖃᖅᐸᓐᓂᖏᓐᓂᒃ ᐊᒻᒪ 
ᑐᖁᕙᓪᓕᐊᔪᓂᒃ ᑎᓕᔭᐅᕕᒋᓯᒪᔭᖓᓂ. ᐃᖅᑲᓇᐃᔭᕐᑏᑦ 
ᑲᓇᑕᐅᑉ ᐊᕕᒃᑐᕐᓯᒪᓂᐊᒍᑦ ᐊᒻᒪ ᐅᑭᐅᕐᑕᕐᑐᒥ 
ᑎᑎᕋᕐᑕᐅᕙᑦᑐᑦ ᐊᑑᑎᖃᒻᒪᕆᑉᐳᑦ ᐱᐅᔪᓂᒃ (ᓈᒻᒪᓈᕐᑐᓂᒃ) 
ᑐᑭᓯᒋᐊᕐᕕᒃᓴᖃᕆᐊᖃᓂᕐᒧᑦ ᑲᑎᕐᓱᐃᒋᐊᖅ. 

ᖃᓄᓕᒫᖅ ᐊᕐᓱᕈᕈᑎᖃᖅᐳᑦ ᓇᓗᓇᐃᔭᐃᒋᐊᖅ 
ᑳᓐᓱᕐᑖᕐᐸᓪᓕᐊᔪᓕᒫᓂᒃ ᓄᓇᖃᖅᑐᓂᒃ ᑲᓇᑕᐅᑉ 
ᐊᕕᒃᑐᕐᓯᒪᓂᐊᒍᑦ ᐊᒻᒪ ᐅᑭᐅᕐᑕᕐᑐᒥ ᖃᐅᔨᔭᐅᓯᒪᓕᕐᑐᓂᒃ, 
ᐊᒻᒪ ᓱᓕᔪᓂᒃ ᐊᒻᒪ ᐊᓯᔾᔨᕐᑕᖏᑦᑐᓂᒃ 
ᑎᑎᕋᖅᓯᒪᒋᐊᖃᖅᑐᑦ, ᑕᒪᐃᓐᓂᒃ, ᖃᓄᐃᑦᑐᓂᓪᓗ 
ᑳᓐᓱᖃᓂᖏᓐᓂᒃ, ᖃᐅᔨᓴᕈᑕᐅᓯᒪᓂᖏᑕᓗ 
ᐅᓂᒃᑳᕐᓯᒪᓂᖏᓐᓂᒃ, ᐊᒻᒪ ᐊᓯᖏᓐᓂᒃ 
ᑎᑎᕋᖅᑕᐅᓯᒪᒋᐊᖃᖅᑐᓂᒃ.17  ᐅᒡᒍᐊᕐᓇᐅᒐᓗᐊᖅ, 
ᐃᓄᓐᓄᐊᖓᔪᓂᒃ ᑐᑭᓯᒋᐊᕐᕕᒃᓴᓂᒃ ᐅᓪᓗᒥ 
ᐊᑐᐃᓐᓇᖃᖏᒻᒪᑦ ᐅᕝᕙᓘᓐᓂᑦ ᑲᑎᕐᓱᕐᑕᐅᓯᒪᔪᖃᕋᓂ 
ᑕᒪᑐᒥᖓ ᐱᖅᑯᓯᐅᔪᒥᒃ ᐊᑐᕐᓗᓂ. 

ᐃᓄᓐᓄᐊᖓᔪᓂᒃ ᑲᑎᕐᓱᐃᕕᒃ ᐃᑲᔪᕋᔭᕐᒪᑦ 
ᐃᓄᓐᓄᑦ, ᓄᓇᓕᓐᓄᑦ, ᐋᓐᓂᐊᕐᓇᖏᓐᓂᓕᕆᓂᕐᒧᑦ 
ᐃᖅᑲᓇᐃᔭᕐᑎᐅᔪᓄᑦ, ᐋᓐᓂᐊᔪᓂᒃ ᑲᒪᔨᓄᑦ, ᑳᓐᓱᖃᓂᕐᒥᒃ 
ᖃᐅᔨᓴᕐᑎᓄᑦ ᐊᒻᒪ ᑲᑎᒪᔨᐅᓪᓗᑎᒃ ᐃᓱᒪᓕᐅᕐᑎᐅᕙᑦᑐᓄᑦ 
ᑐᑭᓯᒋᐊᕐᕕᒃᓴᓕᕆᓂᒃᑯᑦ ᐃᑲᔪᕈᑕᐅᔪᓐᓇᕋᔭᕐᑐᓂᒃ 
ᖃᓄᓕᒫᖅ ᑳᓐᓱᖃᓂᖅ ᐱᔾᔪᑎᒋᓗᒍ. 

ᑭᒃᑯᑐᐃᓐᓇᕐᓅᖓᔪᓂᒃ ᐋᓐᓂᐊᕐᓇᖏᓐᓂᓕᕆᓂᖅ
ᑭᒃᑯᑐᐃᓐᓇᕐᓄᑦ ᐋᓐᓂᐊᕐᓇᖏᓐᓂᓕᕆᔨᒃᑯᑦ ᐱᓇᓱᐊᕐᐸᑦᑐᑦ 

ᐱᐅᓯᑎᑦᓯᒋᐊᕋᓱᐊᕐᓱᑎᒃ ᐊᒻᒪ ᓴᐳᒻᒥᓇᓱᐊᕐᓱᑎᒃ 
ᐃᓄᓐᓂᒃ, ᓇᓗᓇᐃᔭᐃᓂᒃᑯᑦ ᐊᑲᐅᖏᓕᐅᑕᐅᔪᓂᒃ 
ᐊᒻᒪ ᑭᓐᖒᒪᔭᐅᔪᓂᒃ, ᐊᒻᒪ ᐊᑐᐃᓐᓇᕈᖅᑎᑦᓯᓂᒃᑯᑦ 
ᐱᓕᕆᐊᒃᓴᓂᒃ ᐊᒻᒪ ᐃᑲᔪᕈᑎᒃᓴᓂᒃ ᑭᓐᖒᒪᔭᐅᔪᑦ 
ᐱᔾᔪᑎᒋᓪᓗᒋᑦ. ᐋᓐᓂᐊᕐᓇᖏᓐᓂᓕᕆᓂᒃᑯᑦ 
ᐱᓕᕆᐊᖃᖅᐸᒻᒪᑕ ᖃᓄᐃᖏᑦᓯᐊᕋᓱᐊᕐᓂᕐᒧᑦ 
ᕿᒥᕐᕈᓂᕐᒥᒃ, ᖃᐅᔨᓴᕐᓂᕐᒥᒃ, ᖃᓂᒪᓇᕐᑐᓕᕆᓂᕐᒥᒃ 
ᐊᒻᒪ ᐊᑦᑕᓇᕐᑕᐃᓕᒪᓂᕐᒥᒃ, ᖃᓄᐃᖏᑦᓯᐊᕋᓱᐊᕐᓂᕐᒧᑦ 
ᑲᔪᖏᖅᓱᐃᓂᕐᒥᒃ, ᐊᒻᒪ ᖃᓄᐃᖏᑦᓯᐊᕋᓱᐊᕐᓂᒃᑯᑦ 
ᓴᐳᒻᒥᔭᐅᔭᕆᐊᖃᓂᖏᒥᒃ. ᑕᒪᒃᑯᐊ ᐱᓕᕆᔾᔪᓯᐅᔪᑦ 
ᑲᒪᒍᑕᐅᕙᑦᑐᑦ ᐸᕐᓇᐃᒋᐊᖃᓂᕐᒧᑦ ᐊᒻᒪ ᑭᐅᔭᕆᐊᖃᓂᕐᒧᑦ 
ᖃᓄᐃᖏᑦᓯᐊᕋᓱᐊᕐᓂᒃᑯᑦ ᑐᐊᕕᕐᓇᕐᑐᓄᑦ. 

ᐅᖃᐅᓯᐅᓯᒪᒻᒪᑕ ᖁᓛᓂ, ᐃᓄᓐᓄᐊᖓᔪᑦ 
ᑐᑭᓯᒋᐊᕐᕕᒃᓴᐅᒐᓗᐊᑦ ᑐᓗᕐᑕᐅᑎᖃᒪᑕ, ᐊᓯᔾᔨᕐᑕᓗᐊᕐᓱᑎᒃ 
ᐊᒻᒪ ᐃᓱᒪᕐᓲᑎᒋᔭᐅᔪᓐᓇᖏᓗᐊᕐᑐᑦ ᖃᐅᔨᓴᕆᐊᖃᓂᒃᑯᑦ 
ᑲᒪᒋᔭᐅᔭᕆᐊᓕᓐᓂᒃ ᐃᓄᓐᓄᐊᖓᔪᓂᒃ. ᑳᓐᓱᖃᖅᑐᓂᒃ 
ᑎᑎᕋᕐᕖᑦ, ᓲᕐᓗ, ᓴᖅᑭᑕᐅᓯᒪᒻᒪᑕ ᑕᒪᐃᓐᓂ ᓄᓇᓖᑦ 
ᐊᕕᒃᑐᕐᓯᒪᓂᖏᓐᓂ; ᑳᓐᓱᖃᖅᑐᓂᒃ ᖃᐅᔨᓴᕆᐊᖃᓂᖅ, 
ᑭᓯᐊᓂ, ᐊᓯᔾᔨᕐᑕᓗᐊᕐᓯᒪᔪᑦ. ᐃᓄᓐᓄᐊᖓᔪᓂᒃ 
ᑐᑭᓯᒋᐊᕐᕕᒃᓴᓂᒃ ᑲᑎᕐᓱᐃᓂᖅ ᐊᒻᒪ ᐊᕕᒃᑐᕐᓯᒪᓂᖏᑎᒍᑦ 
ᓇᓗᓇᐃᔭᐃᒍᑎᒃᓴᐃᑦ ᐋᖅᑭᒃᓱᕐᑕᐅᕙᓪᓕᐊᔪᑦ ᑎᓴᒪᓂ 
ᓄᓇᓖᑦ ᐊᕕᒃᑐᕐᓯᒪᓂᖏᓐᓄᑦ, ᑎᑎᕋᖅᐸᓪᓕᐊᖃᑦᑕᖁᓪᓗᒋᑦ 
ᖃᐅᔨᔭᐅᕙᓪᓕᐊᔪᓂᒃ ᐃᓄᐃᑦ ᓄᓇᖏᓐᓂ. 
ᐃᓄᓐᓄᐊᖓᔪᐃᑦ ᖃᓄᐃᖏᑦᓯᐊᕋᓱᐊᕐᓂᕐᒧᑦ 
ᖃᐅᔨᓴᐅᑕᐅᓯᒪᔪᑦ ᑐᑭᓯᒋᐊᕐᕕᒃᓴᐃᑦ ᐃᑲᔪᕐᓯᒐᔭᕐᒪᑕ 
ᐋᖅᑭᒃᓱᐃᒋᐊᖃᓂᕐᒧᑦ, ᐊᑐᓕᕐᑎᑕᐅᑎᑦᓯᓪᓚᑦᑖᕐᓂᕐᒧᑦ 
ᐊᒻᒪ ᕿᒥᕐᕈᔭᕆᐊᖃᓂᕐᒧᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ, 
ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐸᕐᓇᒃᑕᐅᕙᓪᓕᐊᔪᓂᒃ 
ᓄᓇᓕᓐᓂ, ᐊᕕᒃᑐᕐᓯᒪᓂᖏᑎᒍᑦ ᓄᓇᓖᑦ ᐊᒻᒪ ᑲᓇᑕᒥ. 

ᐅᓪᓗᒥ ᐃᓚᖏᑦ ᐱᓕᕆᔾᔪᓯᐅᔪᑦ 
ᓇᓗᓇᐃᖅᓯᔾᔪᑕᐅᔪᓐᓇᖏᒻᒪᑕ ᐊᔾᔨᒌᖏᓐᓂᖏᓐᓂᒃ 
ᐃᓄᐃᑦ ᐊᒻᒪ ᐊᓯᖏᑕ ᓄᓇᖃᖅᑳᖅᓯᒪᔪᑦ, ᐊᒻᒪ 
ᐃᓄᓐᓄᐊᖓᔪᑦ ᑐᑭᓯᒋᐊᕐᕕᒃᓴᐃᑦ ᐅᐊᕈᑎᖃᖅᑎᑕᐅᕙᒻᒪᑕ 
ᐊᓯᖏᓐᓂᒃ ᑲᓇᑕᒥᐅᓂᒃ ᐱᔾᔪᑎᒋᓪᓗᒍ ᐃᓄᐃᑦ 
ᐅᓄᖏᓗᐊᕐᓂᕋᖅᑕᐅᓂᖓ ᖃᐅᔨᓴᕆᐊᖓ ᑖᒃᑯᑑᑎᓪᓗᒋᑦ; 
ᑕᐃᒪᐃᒻᒪᑦ ᐊᑐᐃᓐᓇᖃᖏᑦᓯᐊᒻᒪᕆᒃᐸᑦᑐᑦ 
ᑳᓐᓱᑖᕈᑕᐅᑐᐃᓐᓇᕆᐊᖃᖅᑐᓂᒃ ᐃᓄᓐᓄᑦ ᒥᒃᓵᓄᑦ. 
ᐊᑐᐃᓐᓇᖅᑕᖃᖏᒻᒪᑦ ᐊᑕᖏᖅᓯᒪᑦᓯᐊᕐᑐᒥᒃ, ᐊᑯᓂᓗ 
ᑎᑎᕋᖅᑕᐅᓯᒪᔪᓂᒃ ᑳᓐᓱᖃᖅᐸᓐᓂᖏᑕ ᐃᓄᐃᒃ ᒥᒃᓵᓄᑦ.

ᐊᑐᐃᓐᓇᖃᓕᖁᓪᓗᒋᑦ ᐊᑲᐅᓈᕐᑐᓂᒃ 
ᑳᓐᓱᖃᓂᕐᒧᑦ ᖃᐅᔨᓴᕈᓯᒃᓴᓂᒃ, ᐅᑯᐊ ᐊᑖᓃᑦᑐᑦ 
ᐃᓱᒪᒃᓴᕐᓯᐅᕈᑕᐅᖁᔭᐅᓯᒪᔪᑦ: 
•   ᐃᓱᒪᓕᐅᕈᑎᖃᓗᑎᒃ ᐱᔾᔪᑎᒋᔭᖓᓂᒃ,  
    ᐱᐅᒋᐊᖃᓂᖏᓐᓂᒃ ᐊᒻᒪ ᖃᓄᑎᒋᖅ ᑐᑭᓯᒋᐊᕐᕕᒃᓴᐃᑦ   

    ᐊᑐᐃᓐᓇᐅᔭᕆᐊᖃᖅᑐᑦ ᐊᐅᓚᑕᐅᕕᒋᔭᖓᓂᒃ 
    ᐃᓄᐃᑦ ᓄᓇᖓᓂ, ᐊᒻᒪ  
    ᑲᔪᓯᒋᐊᕈᑕᐅᓪᓚᑦᑖᕐᓂᐊᕐᓗᑎᒃ ᐃᓄᓐᓄᐊᖓᔪᓂᒃ  
    ᑐᑭᓯᒋᐊᕐᕕᒃᓴᓂᒃ ᓄᐊᑦᓯᕙᓪᓕᐊᒋᐊᖅ. ᑕᒪᒃᑯᐊ      
    ᑐᑭᓯᒋᐊᕐᕕᒃᓴᐃᑦ ᑲᑎᕐᓱᕐᑕᐅᓯᒪᔪᑦ ᓄᓇᕗᒻᒥᑦ ᐊᒻᒪ  
    ᓄᓇᑦᓯᐊᕐᒥᑦ ᑐᕌᖓᓗᑎᒃ ᐃᓄᓐᓄᑦ; ᑲᑎᕐᓱᕐᑕᐅᓯᒪᔪᑦ 
    ᓄᓇᕗᒻᒥ ᐊᒻᒪ ᓄᓇᑦᓯᐊᕗᒻᒥ ᐃᓚᒋᓕᐅᑎᓯᒪᖏᒻᒪᑕ 
    ᐊᔾᔨᒌᖏᑦᑐᓄᑦ ᖃᐅᔨᓴᕈᑕᐅᔪᓐᓇᕐᑐᓂᒃ. 

•   ᑳᓐᓱᖃᖅᑐᓂᒃ ᑎᑎᕋᐸᓪᓕᐊᓂᕐᒧᑦ ᐱᓕᕆᐊᖑᔪᖅ 
    ᓴᖅᑭᑕᐅᓚᐅᕐᑐᖅ 1989,ᒥ ᓄᓇᑦᓯᐊᑉ 
    ᒐᕙᒪᒃᑯᖏᑕ ᐋᓐᓂᐊᕐᓇᖏᓐᓂᓕᕆᓂᕐᒧᑦ/
    ᐃᓅᓯᓕᕆᓂᕐᒧᓪᓗ ᐱᓇᓱᐊᕐᕕᐊᓂᑦ 
    ᐊᑐᕐᑕᐅᓂᐊᕐᑎᓪᓗᒍ ᐊᒻᒪ ᐱᒋᐊᕋᕈᑕᐅᓗᓂ 
    ᐋᖅᑭᒃᓱᐃᒋᐊᖃᓂᕐᒧᑦ ᑎᑎᕋᓂᐅᖃᑦᑕᕋᔭᕐᑐᓂᒃ   
    ᓄᓇᐃᑦ ᓄᓇᓕᒫᖏᓐᓂ ᐊᕕᒃᑐᕐᓯᒪᔪᓂ. 

•   ᓄᑖᑦ ᒐᕙᒪᖏᑦ ᓄᓇᑦᓯᐊᕗᑦ 
    ᐱᕕᒃᓴᖃᕆᐊᖃᖅᐳᑦ ᐋᖅᑭᒃᓱᐃᒋᐊᖃᓂᕐᒧᑦ  ‘
    ᐸᕐᓇᒃᐸᓪᓕᐊᔭᒥᓂᒃ ᑲᑎᕐᓱᐃᔪᒃᓴᐅᓂᕐᒧᑦ 
    ᑐᑭᓯᒋᐊᕐᕕᒃᓴᓂᒃ ᐊᒻᒪ ᐋᖅᑭᒃᓱᐃᒋᐊᖃᓂᕐᒧᖅ 
    ᑎᑎᕋᕐᐸᓪᓕᐊᓂᕐᒧᑦ ᐱᓕᕆᔾᔪᓯᐅᒐᔭᕐᑐᒥᒃ. 
    ᐋᖅᑭᒃᓱᐃᓂᖅ ᑎᑎᕋᖅᐸᓪᓕᐊᒋᐊᖃᓂᕐᒧᑦ ᐃᓄᐃᑦ 
    ᓄᓇᓕᓕᒫᖏᓐᓂ ᐊᕕᒃᑐᕐᓯᒪᔪᓂ ᐃᑲᔪᕐᓂᖃᓂᐊᕐᑐᖅ 
    ᑕᐅᖅᓰᖃᑦᑕᐅᑎᓂᐅᒍᓐᓇᕐᑐᒧᑦ ᑐᑭᓯᒋᐊᕐᕕᒃᓴᓂᒃ  
    ᑳᓐᓱᖃᐅᑉ ᒥᒃᓵᓄᑦ ᐃᓄᐃᑦ ᓄᓇᖏᓐᓂ ᐊᕕᒃᑐᕐᓯᒪᔪᓂ 
    ᐊᒻᒪ ᑲᓇᑕᓕᒫᒥ. 

3.   ᓱᖅᑯᐃᔭᐃᓂᖅ, ᖃᐅᔨᓴᕐᓂᖅ
ᐊᒃᓱᐊᓗᒃ ᑐᓗᕐᑕᐅᑎᑕᖃᖅᐳᖅ ᖃᐅᔨᒪᖏᓗᐊᕐᓂᑦᑎᓐᓄᑦ, 
ᓱᓇᐅᒻᒪᖔᑦ ᐊᒻᒪ ᐊᒃᑐᐃᓂᖓᓂᒃ ᑳᓐᓱᕐ ᐃᓄᓐᓄᑦ. 
ᖃᐅᔨᓴᕐᓂᖅ/ᓱᖅᑯᐃᔭᐃᓂᖅ ᑲᔪᓯᒋᐊᓪᓚᒃᑎᑕᐅᒃᐸᑦ ᐊᒻᒪ 
ᐊᖏᖅᑕᐅᒃᐸᑕ ᖃᐅᔨᓴᕐᑐᒃᓴᐅᓂᖏᑦ ᑐᑭᓯᐊᒋᐊᖃᒪᑕ 
ᐃᓄᐃᑦ ᑳᓐᓱᖃᖅᐸᓪᓕᐊᔪᑦ ᐅᓄᕐᓯᕙᓪᓕᐊᑐᐃᓐᓇᕐᒪᑕ. 
ᑲᓇᑕᒥ ᖃᐅᔨᓴᕈᑕᐅᓯᒪᔪᑎᒍᑦ ᐃᓄᐃᑦ ᑳᓐᓱᖃᖅᐸᓕᕐᓂᖏᑦ 
ᓄᑕᐅᒻᒪᑦ, ᐊᒻᒪ ᐊᒥᓲᖏᑦᑐᒻᒪᕆᐊᓗᓐᓂᒃ 
ᖃᐅᔨᓴᐅᑎᕕᓂᕐᓂᒃ ᐊᑐᕆᐊᖃᖅᐸᑦᑐᑦ. ᖃᐅᔨᓴᕐᓂᖅ, 
ᓱᖅᑯᐃᔭᐃᓂᖅ ᑲᔪᓯᒍᓐᓇᐃᓪᓕᑎᑕᐅᕙᒻᒪᑦ 
ᐱᔾᔪᑎᒋᓪᓗᒍ ᑳᓐᓱᖃᖅᑐᓂᒃ ᖃᐅᔨᓴᕈᑕᐅᓯᒪᔪᑦ 
ᓇᓗᓇᐃᔭᐃᕈᑕᐅᓯᒪᖏᒻᒪᑕ ᑭᒃᑯᓐᓄᐊᖓᓂᖏᑦ, ᑕᐃᒪᐃᒻᒪᑦ 
ᐊᔪᕐᓇᑲᓴᑦᓯᐊᕐᑐᖅ ᐊᑐᐃᓐᓇᖃᕆᐊᖅ ᑐᑭᓯᒋᐊᕐᕕᒃᓴᓂᒃ 
ᖃᓄᖅ ᐅᓄᕐᑎᒋᔪᑦ ᐃᓄᐃᑦ ᑳᓐᓱᑖᕐᐸᓪᓕᐊᒻᒪᖔᑕ. 
ᖃᐅᔨᓴᑦᓴᐅᑎᒋᒋᐊᖃᖅᐳᑦ (ᑖᒃᑯᑑᖏᑦᑐᓂᒃ) ᐅᑯᓂᖓ 
ᐊᑖᓂ ᑕᐃᔭᐅᓯᒪᔪᓂᒃ:

•  ᖃᐅᔨᓴᕐᓂᖅ ᑎᒥᒃᑯᑦ ᐱᐅᓯᒃᑯᑦ ᐱᔾᔪᑕᐅᔪᓐᓇᕐᑐᓂᒃ: 
•   ᐊᓯᔾᔨᕐᓯᒪᓕᕐᓂᖏᑦ ᓂᕿᖏᑕ, ᐊᒻᒪ ᖃᓄᖅ  
    ᐊᒃᑐᐃᓂᖓ ᑳᓐᓱᖃᖅᐸᓪᓕᐊᓂᕐᒧᑦ;

•   ᐊᕙᑎᒥᒃ ᓱᕈᕐᓴᐃᕙᓪᓕᐊᓂᖅ ᐃᓄᐃᑦ   
    ᓄᓇᖏᓐᓂ ᐊᕕᒃᑐᕐᓯᒪᔪᓂ,. ᐊᒻᒪ ᐅᓄᕐᓯᕙᓪᓕᐊᓂᖏᑦ 
    ᑳᓐᓱᖃᖅᐸᓪᓕᐊᔪᑦ. 

4.   ᐅᓪᓗᒥ ᖃᓄᐃᓕᖓᓂᖏᑦ ᐊᒻᒪ  
    ᐊᑐᐊᒐᖏᑦ 
ᐅᓪᓗᒥ ᑲᓇᑕᒧᐊᖓᔪᓂᒃ ᒪᓕᒐᒃᓴᕐᑕᖃᖏᒻᒪᑦ 
ᐃᑲᔪᕈᑎᒃᓴᓂᒃ ᑲᓇᑕᒥ ᑳᓐᓱᖃᖅᐸᑦᑐᓄᑦ. ᑲᓇᑕᒥ 
ᖃᐅᔨᓴᕈᑏᑦ,  ᐃᑯᓪᓚᐅᒥᑎᑦᓯᓇᓱᐊᕈᑏᑦ, ᐃᑲᔪᕈᑏᑦ, 
ᐃᓚᒌᓂᒃ ᐃᑲᔪᕐᓯᓂᖅ, ᐊᒻᒪ ᐊᑐᐃᓐᓇᖃᕆᐊᖃᓂᖓ 
ᑐᖁᓂᐅᔭᕐᑐᓂᒃ ᐃᑲᔪᕈᑎᒃᓴᓂᒃ ᐋᖅᑭᒃᓱᕐᑕᐅᔪᒃᓴᐅᕗᑦ, 
ᐊᒻᒪ ᐋᖅᑭᒃᓱᕐᑕᐅᓗᑎᒃ ᒪᓕᒐᒃᓴᖏᑦ ᐊᑐᕈᓐᓇᕆᐊᖃᓂᕐᒧᑦ 
ᑐᑭᖏᓐᓂᒃ ᐊᒻᒪ ᐃᖅᑲᓇᐃᔭᕐᑎᖃᕆᐊᖃᓂᒃᑯᑦ 
ᐊᑐᓕᕐᑎᑕᐅᑎᑦᓯᓪᓚᑦᑖᕋᔭᕐᑐᓂᒃ ᑲᓇᑕᒥ ᑳᓐᓱᖃᓂᕐᒧᑦ 
ᒪᓕᒐᒃᓴᓂᒃ, ᓇᓂᑐᐃᓐᓇᖅ ᓄᓇᖃᖅᑑᒐᓗᐊᑦ ᐊᒻᒪ 
ᖃᓄᐃᑦᑐᒥᒃ ᐃᓕᖅᑯᓯᖃᕋᓗᐊᕈᑎᒃ ᑕᐃᒫᑦᓴᐃᓐᓇᖅ 
ᐃᑲᔪᕐᑕᐅᔪᓐᓇᖁᓪᓗᒋᑦ ᐃᑲᔪᕐᑕᐅᔭᕆᐊᖃᖅᑐᑦ. 

ᑳᓐᓱᓕᕆᓂᕐᒧᑦ ᑎᒥᐅᔪᑦ ᐊᒻᒪ ᑳᓐᓱᓕᕆᓂᕐᒧᑦ 
ᐱᓕᕆᕕᐅᔪᑦ ᐋᖅᑭᒃᓱᐃᓯᒪᕗᑦ ᑲᓇᑕᒥ ᒪᓕᒐᒃᓴᓂᒃ 
ᐊᒻᒪ ᐊᑐᓕᖁᔭᐅᓯᒪᔪᓂᒃ ᖃᐅᔨᓴᕆᐊᖃᓂᕐᒧᑦ 
ᑳᓐᓱᖃᖅᑐᓂᒃ ᐱᓕᕆᔾᔪᓯᐅᒐᔭᕐᑐᓂᒃ ᓲᕐᓗ ᐊᕐᓇᐃᑦ 
ᖃᐅᔨᓴᕐᑕᐅᔭᕆᐊᖃᓂᖏᓐᓄᑦ (PAP), ᐃᕕᐊᖏᒃᑯᑦ 
ᖃᐅᔨᓴᕐᑕᐅᔭᕆᐊᖃᓂᖏᓐᓄᑦ ᓱᓇᕐᕈᑎᑎᒍᑦ 
ᐊᒻᒪ ᓘᑦᑖᑎᒍᑦ ᖃᐅᔨᓴᕐᑕᐅᓂᒃᑯᑦ, ᐊᒻᒪ ᐃᕐᖢᒃᑯᑦ 
ᖃᐅᔨᓴᕐᑕᐅᒋᐊᖃᓂᒃᑯᑦ. ᑕᒪᒃᑯᐊ ᐊᑐᐊᒐᒃᓴᐃᑦ, 
ᒪᓕᒐᒃᓴᐃᑦ ᐊᑑᑎᖃᑦᓯᐊᕐᒪᑕ ᑐᑭᓯᒋᐊᕐᕕᒃᓴᖃᑎᑦᓯᓂᒃᑯᑦ 
ᐃᓕᓴᐃᒍᑎᒃᓴᓂᒃ ᑲᓇᑕᒥᐅᓂᒃ ᖃᓄᖅ 
ᖃᐅᔨᕙᓪᓕᐊᔪᒃᓴᐅᒋᐊᖏᓐᓂᒃ ᑳᓐᓱᖃᓂᐅᑉ ᒥᒃᓵᓄᑦ, 
ᐊᒻᒪ ᐱᒻᒪᕆᐅᓂᐊᓂᒃ ᖃᐅᔨᓴᕐᑕᐅᖃᑦᑕᕆᐊᖃᓂᐅᑉ 
ᐃᓕᒪᓱᒃᑐᖃᓕᕈᓂ ᕿᓚᒥᒃᑯᑦ, ᐊᑐᐃᓐᓇᕈᖅᑎᑦᓯᓗᑎᒃ 
ᐸᐃᑉᐹᓂᒃ, ᑕᑯᓐᓇᕋᒃᓴᓂᒃ ᐊᒻᒪ ᑐᓴᒐᒃᓴᑎᒍᑦ. ᑭᓯᐊᓂ, 
ᑕᒪᒃᑯᐊ ᐃᓅᓯᕐᒧᑦ ᐊᓐᓇᒍᑕᐅᔪᓐᓇᕐᒪᑕ ᑐᑭᓯᒋᐊᕐᕕᒃᓴᐃᑦ, 
ᐱᓕᕆᔾᔪᓯᒃᓴᐃᑦ ᐊᒻᒪ ᐃᑲᔪᒃᑲᓐᓂᕈᑎᒃᓴᐃᑦ ᖃᐅᔨᓴᕐᓂᒃᑯᑦ 
ᐊᒻᒪ ᓯᕗᓂᑐᖃᖓᓂ ᖃᐅᔨᓴᕐᓵᓕᖃᑦᑕᕆᐊᖃᓂᒃᑯᑦ 
ᐊᑐᐃᓐᓇᐅᖏᒻᒪᑕ ᓈᒻᒪᓈᕐᓯᒪᓗᑎᒃ ᐃᓕᖅᑯᓯᖓᓄᑦ 
ᐃᓄᐃᑦ, ᐅᕝᕙᓘᓐᓃᑦ ᐃᓄᐃᑦ ᐅᖃᐅᓯᖓᓄᑦ, 
ᐊᑐᕐᑕᐅᔪᓐᓇᖁᓪᓗᒋᑦ ᐃᓄᐃᑦ ᓄᓇᖏᓐᓂ.

ᐃᓄᐃᑦ ᑕᐱᕇᑦ ᑲᓇᑕᒥ ᑭᒡᒐᕐᑐᕐᑎᐅᓂᖓ 
ᐃᓄᐃᑦ ᑕᐱᕇᑦ ᑲᓇᑕᒥ ᓱᓕ ᓂᐱᒋᔭᐅᖃᑦᑕᕐᓂᐊᕐᐳᑦ 
ᐊᑲᐅᓯᑎᑦᓯᒋᐊᓪᓚᒐᓱᐊᕐᓂᒃᑯᑦ 
ᐊᑲᐅᓯᓂᕐᓴᐅᑎᑦᓯᒋᐊᖃᓂᕐᒥᒃ ᑳᓐᓱᖃᖅᑐᓄᑦ 
ᐱᓕᕆᐊᒃᓴᑎᒍᑦ ᐊᒻᒪ ᐃᑲᔪᕈᑎᒃᓴᖃᖅᑎᑦᓯᓂᒃᑯᑦ ᐃᓄᓐᓄᑦ, 
ᐱᓇᓱᐊᖃᑎᖃᖅᓯᐊᕐᓗᑎᒃ ᑳᓐᓱᓕᕆᓂᕐᒧᑦ ᑲᑐᔾᔨᖃᑎᒌᓂᒃ, 
ᑲᓇᑕᐅᑉ ᐅᑭᐅᕐᑕᕐᑑᓪᓗ ᐊᕕᒃᑐᕐᓯᒪᓂᐊᒍᑦ ᒐᕙᒪᐅᔪᓂᒃ 
ᓂᐱᖃᕈᔾᔨᓂᒃᑯᑦ ᐃᓄᓐᓂᒃ ᐃᓱᒫᓗᒍᑎᒋᔭᖏᑦ ᐱᔾᔪᑎᒋᓗᒋᑦ 
ᐊᒻᒪ ᑲᒪᒋᐊᖁᓪᓗᒋᑦ ᐱᔾᔪᑕᐅᔪᓂᒃ ᐊᒻᒪ ᐊᕐᓱᕈᕈᑕᐅᔪᓂᒃ 
ᐃᓄᓐᓄᑦ ᑳᓐᓱᖃᓂᖅ ᐱᔾᔪᑎᒋᓗᒍ. 

ᑐᑭᓯᑎᑦᓯᒋᐊᕐᓂᖅ ᐃᓄᐃᑦ ᐊᒻᒪ ᑳᓐᓱᕐ ᒥᒃᓵᓄᑦ
ᐃᓄᐃᑦ ᑲᓇᑕᒥ ᑕᐱᕇᒃᑯᑦ ᐱᓕᕆᐊᕆᓚᖓᔭᖓ 
ᐃᑲᔪᕐᓂᖃᓚᖓᔪᖅ ᐃᓕᓴᐃᓂᒃᑯᑦ ᐃᓱᒪᓕᐅᕐᐸᑦᑐᓂᒃ, 
ᐃᑲᔪᕐᐸᑦᑐᓂᒃ ᐊᒻᒪ ᒐᕙᒪᒃᑯᑦ ᐊᓯᖏᓐᓂᒃ ᑲᑐᔾᔨᖃᑎᒌᓂᒃ, 
ᑐᕌᒐᖃᓗᑎᒃ ᑐᑭᓯᑎᑦᓯᓇᐊᕐᓂᕐᒧᑦ ᐃᓄᐃᑦ ᒥᒃᓵᓄᑦ 
ᐊᒻᒪ ᐃᓱᒫᓗᒋᔭᖏᑕ ᑳᓐᓱᕐ ᐊᒻᒪ ᑳᓐᓱᖃᖅᑐᑦ 
ᐃᑲᔪᕐᑕᐅᔭᕆᐊᖃᓂᖏᓐᓄᑦ. ᑕᒪᒃᑯᐊ ᑲᔪᓯᑎᑕᐅᓚᖓᔪᑦ 
ᐊᑐᕐᓗᑎᒃ ᓱᓕᔪᓂᒃ ᑎᑎᕋᖅᓯᒪᔪᓂᒃ ᐊᒻᒪ ᑕᕐᕆᔭᒐᒃᓴᑎᒍᑦ 
ᑐᑭᓯᓇᓱᐊᕐᑎᑦᓯᓂᒃᑯᑦ. ᐅᖃᐅᓯᖏᑦ ᓴᖅᑭᑕᐅᖃᑦᑕᕋᔭᕐᑐᑦ 
ᐊᑎᖃᐅᕐᑎᓪᓗᒋᑦ ᖃᐅᔨᒪᔨᐅᔪᓂᒃ ᑎᒥᐅᔪᓂᒃ ᑲᓇᑕᒥ 
ᑳᓐᓱᓕᕆᓂᕐᒧᑦ ᑲᑐᔾᔨᖃᑎᒋᓐᓂᑦ (CSCC), ᐃᒃᐱᒍᓱᒍᑕᐅᓗᑎᒃ 
ᐃᓄᐃᑦ ᐃᓕᖅᑯᓯᖓᓂᒃ ᐊᒻᒪ ᐱᔾᔪᑎᒋᔭᖏᓐᓂᒃ ᐅᓪᓗᒥ 
ᓱᓕᔪᓂᒃ. ᑖᒃᑯᐊ ᐱᓕᕆᐊᕆᔭᖏᑦ ᑕᐱᕇᒃᑯᑦ ᐃᑲᔪᕐᓯᔭᐅᓯᒪᔪᑦ 
ᑲᓇᑕᒥ ᑳᓐᓱᓕᕆᓂᕐᒧᑦ ᐱᓕᕆᔨᐅᔪᓄᑦ, Canadian Cancer 
Action Network (CCAN).

ᐃᓄᐃᑦ ᑳᓐᓱᕐᓕᕆᓂᕐᒧᑦ ᐱᓕᕆᔾᔪᓯᖓ 
ᐸᕐᓇᐃᕙᓪᓕᐊᒋᐊᖃᖅᐳᑦ ᑖᒃᑯᐊ ᑎᑎᕋᖅᓯᒪᔪᑦ 
ᐱᔭᕇᖅᓯᒪᓕᕐᑎᓪᓗᒋᑦ. ᑕᒪᓐᓇ ᐸᕐᓇᐃᕙᓪᓕᐊᒋᐊᖃᓂᖅ 
ᓇᓗᓇᐃᖅᓯᒍᑕᐅᒐᔭᕐᒪᑦ ᑐᕌᒐᕆᒍᒪᔭᖓᓂᒃ ᐃᓄᐃᑦ 
ᑳᓐᓱᖃᖅᐸᓐᓂᕐᒧᑦ, ᓇᓗᓇᐃᔭᐃᓗᑎᒃ ᑐᓐᖓᕕᒃᓴᖓᓂᒃ, 
ᐋᖅᑭᒃᓯᓗᑎᓪᓗ ᓇᓗᓇᖏᕐᓯᒪᑦᓯᐊᕐᑐᓂᒃ ᑐᕌᒐᒃᓴᖓᓂᒃ ᐊᒻᒪ 
ᑐᕌᒐᕆᕙᓪᓕᐊᒐᔭᕐᑕᖏᓐᓂᒃ, ᐊᒻᒪ ᓇᓗᓇᐃᔭᐃᑦᓯᐊᕐᓗᑎᒃ 
ᐸᕐᓇᒃᓯᒪᔪᓂᒃ ᑕᐃᓯᒪᓗᒋᑦ ᖃᖓ ᐱᔭᕇᒋᐊᖃᓂᖏᓐᓂᒃ ᐊᒻᒪ 
ᑭᐅᔪᓐᓇᕆᐊᖃᓂᖏᓐᓂᒃ. 

ᐃᓄᐃᑦ ᑳᓐᓱᖃᖅᑐᓂᒃ ᖃᐅᔨᓴᖃᑦᑕᕆᐊᖃᓂᕐᒧᑦ 
ᐱᓕᕆᐊᖓ 
ᐃᓄᕕᐊᓗᐃᑦ ᓄᓇᑦᓯᐊᒥ ᐊᒻᒪ ᐃᓄᐃᑦ ᓄᓇᑦᓯᐊᕗᒻᒥᐅᑦ 
ᑲᔪᓯᑎᑦᓯᒋᐊᓛᕐᑐᑦ ᐃᓄᓐᓄᑦ ᑳᓐᓱᖃᖅᐸᑦᑐᓄᑦ 
ᖃᐅᔨᓴᕈᑕᐅᖃᑦᑕᕋᔭᕐᑐᓄᑦ ᐱᓕᕆᐊᒃᓴᒥᒃ 
ᐋᖅᑭᒃᓱᐃᒍᑕᐅᓂᐊᕐᑎᓪᓗᒍ ᐃᓄᐃᑦ ᐃᓕᖅᑯᓯᖓᓄᑦ 
ᓈᒻᒪᓐᓂᕐᓴᓂᒃ ᖃᐅᔨᓴᕈᑎᒃᓴᓕᐅᕆᐊᖅ ᐅᑯᓄᖓ, 
ᐃᕐᖢᒃᑯᑦ, ᐃᕕᐊᖏᒃᑯᑦ ᐊᒻᒪ ᕿᑐᕐᖏᐅᕈᑎᖏᒍᑦ ᐊᕐᓇᐅᑉ 
ᑳᓐᓱᖃᑐᐃᓐᓇᕆᐊᖃᓂᕐᒥᒃ. 

ᐊᑲᐅᓯᑎᑦᓯᒋᐊᕋᓱᐊᕐᓂᖅ, ᐱᐅᓯᑎᑦᓯᒋᐊᕐᓂᖅ 
ᐃᑲᔪᕈᑎᒃᓴᓂᒃ ᐃᓄᓐᓄᑦ ᑳᓐᓱᖃᖅᑐᓄᑦ
ᐋᖅᑭᒃᓱᐃᓂᖅ ᑐᓴᐅᒪᐅᑎᒍᓐᓇᕐᓂᕐᒥᒃ ᐊᒻᒪ 
ᐱᓕᕆᖃᑎᒌᑦᓯᐊᕐᓂᕐᓴᐅᔪᓐᓇᕐᓂᕐᒥᒃ
ᐃᓄᐃᑦ ᑳᓐᓱᖃᖅᐸᑦᑐᑦ ᒥᒃᓵᓄᑦ ᐃᑲᔪᕈᑎᒃᓴᐃᑦ ᐋᖅᑭᒃᓱᕐᑕᐅᔪᒃᓴᐅᕗᑦ 
ᑲᓇᑕᒥ ᑳᓐᓱᓕᕆᓂᕐᒧᑦ ᑲᑐᔾᔨᖃᑎᒌᑎᒋᑦ, CSCC, ᑐᓴᐅᒪᐅᑎᓂᒃᑯᑦ 
ᐊᒻᒪ ᐱᓕᕆᖃᑎᒌᑦᓯᐊᕐᓂᖓᒍᑦ ᐃᒃᐱᒍᓱᑦᑐᑦ ᐃᓄᐃᑦ 
ᖃᓄᐃᖏᑦᓯᐊᕋᓱᐊᕐᓂᖓᓂᒃ - ᑲᓇᑕᐅᑉ ᒐᕙᒪᖏᑦ/ᑲᓇᑕᐅᑉ 
ᐊᕕᒃᑐᕐᓯᒪᓂᐊᒍᑦ/ᐅᑭᐅᕐᑕᕐᑑᑉ ᐊᕕᒃᑐᕐᓯᒪᓂᐊᒍᑦ ᒐᕙᒪᐃᑦ, ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᒻᒪ ᑲᓐᓱᓕᕆᓂᕐᒧᑦ ᑲᑐᔾᔨᖃᑎᒌᑦ ᓲᕐᓗ ᑲᓇᑕᒥ 
ᐱᓕᕆᖃᑎᒌᑦᑐᑦ ᓄᖅᑲᕐᑎᑦᓯᓇᓱᐊᕐᓱᑎᒃ ᑳᓐᓱᕐᒥᒃ, Canadian 
Partnership Against Cancer (CPAC) – ᐃᑲᔪᕐᑕᐅᔭᕆᐊᖃᒪᑕ 
ᓴᓐᖏᓕᕐᑎᒋᐊᒃᑲᓐᓂᕐᓗᒋᑦ. 

ᑐᒃᓯᕋᖅᐸᓪᓗᑎᒃ ᐊᑲᐅᓂᕐᓴᓂᒃ ᒪᓕᒐᒃᓴᓂᒃ ᑳᓐᓱᕐᓕᕆᓂᕐᒧᑦ 
ᐃᑲᔪᕈᑎᒃᓴᓂᒃ 
ᕿᒥᕐᕈᖃᑦᑕᕆᐊᖃᓂᖅ, ᖃᐅᔨᓴᖃᑦᑕᕆᐊᖃᓂᖅ ᐊᒻᒪ 
ᓂᐱᖃᕈᔾᔨᒋᐊᖃᓂᖅ ᑲᔪᓯᑎᑕᐅᒋᐊᖃᖅᐳᑦ ᓇᓗᓇᐃᔭᐃᓂᐊᕐᐸᑕ 
ᒪᓕᒐᕐᓂᒃ ᐃᓄᓐᓄᑦ ᑐᓗᕐᐅᑕᐅᖃᑦᑕᕐᑐᓂᒃ ᐃᑲᔪᕐᑕᐅᔾᔪᑎᖃᕆᐊᖃᓂᕐᒧᑦ 
ᑲᓐᓱᖃᖅᑐᓄᑦ, ᐊᒻᒪ ᓱᒋᐊᕈᑎᖃᓗᑎᒃ ᐊᓯᔾᔨᕐᑐᕆᐊᖃᖅᑐᓂᒃ 
ᐱᐅᓂᕐᓴᒧᑦ. 

ᐅᓄᕐᓂᕐᓴᐅᒋᐊᖃᓂᖏᑦ ᐃᑲᔪᒃᑲᓐᓂᕈᑎᒃᓴᐃᑦ
ᐋᖅᑭᒃᓱᐃᓗᑎᒃ ᐃᓄᐃᑦ ᐃᓕᖅᑯᓯᖓᓄᑦ ᐊᒻᒪ ᐅᖃᐅᓯᖓᓄᑦ 
ᓈᒻᒪᒋᐊᕐᑐᓂᒃ ᖃᐅᔨᒪᖁᓪᓗᒋᑦ ᓄᓇᓕᓐᓂ ᐃᑲᔪᕈᑎᒃᓴᐃᑦ, 
ᐃᑲᔪᒃᑲᓐᓂᕈᑎᒃᓴᐃᑦ, ᐊᒻᒪ ᑐᖁᓕᕐᑐᓄᑦ ᐃᑲᔪᕈᑎᒃᓴᐃᑦ ᒥᒃᓵᓄᑦ, ᐊᒻᒪ 
ᐃᑲᔪᕈᑕᐅᔪᓐᓇᕐᑐᓂᒃ ᐃᓄᓐᓄᑦ ᐊᑐᐃᓐᓇᖃᓂᕐᓴᐅᒋᐊᖅ ᐃᑲᔪᕈᑎᒃᓴᓂᒃ.

ᓄᓇᓕᓐᓂ ᐃᑲᔪᖃᑦᑕᐅᑎᓂᐅᒍᓐᓇᕐᑐᒥᒃ ᐋᖅᑭᒃᓱᐃᓂᖅ ᐃᓄᓐᓄᑦ 
ᑳᓐᓱᖃᖅᑐᓄᑦ
ᐋᖅᑭᒃᓱᐃᓂᖅ ᐊᒻᒪ ᓴᓐᖏᓕᕐᑎᑦᓯᕙᓪᓕᐊᓂᖅ ᐃᓄᐃᑦ ᓄᓇᖏᓐᓂ 
ᐃᑲᔪᖃᑎᒌᒃᑐᒃᓴᐅᓂᕐᒧᑦ ᐃᓄᓐᓂᒃ ᑳᓐᓱᖃᖅᑐᓂᒃ ᐱᔾᔪᑎᖃᓗᑎᒃ.

ᐊᑐᐃᓐᓇᖃᕈᓐᓇᕐᓂᕐᓴᐅᒋᐊᖃᓂᖅ ᐋᖅᑭᒃᐸᓪᓕᐊᒍᑎᒃᓴᓂᒃ, 
ᐃᑲᔪᕐᓯᓂᕐᒥᒃ ᐊᒻᒪ ᑐᖁᓂᐅᔭᕐᑐᓄᑦ ᐃᑲᔪᕈᑎᒃᓴᓂᒃ
ᐃᓄᐃᑦ ᓄᓇᖏᓐᓂ ᐸᕐᓇᐃᒋᐊᖃᓕᕐᒪᑕ ᐋᖅᑭᒃᓱᐃᕙᓪᓕᐊᔪᒃᓴᐅᓂᕐᒧᑦ 
ᐋᖅᑭᒃᐸᓪᓕᐊᓂᕐᒧᑦ ᐃᑲᔪᕈᑎᒃᓴᓂᒃ, ᐃᑲᔪᕐᓯᒍᑎᒃᓴᓂᒃ ᐊᒻᒪ 
ᐃᑲᔪᕈᑎᒃᓴᓂᒃ ᑐᖁᓂᐅᔭᕐᑐᖃᖅᑎᓪᓗᒍ. 

ᕿᒥᕐᕈᓂᖅ ᖃᕆᑕᐅᔭᒃᑯᑦ ᐋᓐᓂᐊᕐᓇᖏᓐᓂᓕᕆᓂᕐᒥᒃ ᐊᒻᒪ 
ᑲᑎᒪᓂᖅ ᑕᑯᓐᓇᕈᑎᑎᒍᑦ
ᐊᑐᓕᕐᑎᑕᐅᔭᕆᐊᖃᓂᖏᑦ ᖃᕆᑕᐅᔭᒃᑯᑦ ᐋᓐᓂᐊᕐᓂᓕᕆᓂᐅᑉ 
ᐊᒻᒪ ᑕᑯᓐᓇᕈᑎᑎᒍᑦ ᑲᑎᒪᓂᖅ ᐃᑲᔪᕐᓂᖃᓚᖓᔪᑦ ᐅᖃᐅᓯᖃᕆᐊᖅ 
ᐊᑐᐃᓐᓇᐅᖏᓐᓂᖏᓐᓂᒃ ᐃᑲᔪᕈᑎᒃᓴᐃᑦ ᑳᓐᓱᖃᖅᑐᓄᑦ ᐃᓄᐃᑦ 
ᓄᓇᖏᓐᓂ ᒥᒃᓵᓄᑦ. 

ᐃᓚᖓ 4: ᖃᓄᐃᓕᐅᕈᒪᓕᕐᓂᖏᑦ

